
Útdráttur

Hér	verður	fjallað	um	rústaþyrpingar	í	Kelduhverfi	og	hvernig	þær	eru	notaðar	til	að	búa	

til	flokkunarkerfi	til	að	geta	gert	grein	fyrir	mun	á	minjastöðum	sem	hafa	mjög	líklega	

verið	býli,	minjastöðum	sem	hafa	mögulega	verið	býli	og	minjastöðum	sem	hafa	ólíklega	

verið	býli.	

Minjastaðir	sem	mögulega	hafa	verið	býli	er	stærstur,	hann	einkennist	af	því	að	hafa	

mun	færri	tóftir	en	rústaþyrpingar	sem	líklegar	eru	til	þess	að	hafa	verið	býli.	Þetta	þykir	

benda	til	þess	að	ábúð	á	þeim	hafi	verið	stutt.	Einnig	er	fjallað	um	þann	vanda	hvernig	

hægt	er	á	greina	á	milli	rústaþyrpingar	sem	hafa	haft	stutta	ábúð	og	svo	rústaþyrpinga	þar	

sem	eingöngu	var	búið	á	árstíðabundið.	Færð	eru	rök	fyrir	því	að	garðlög	sem	afmarka	

einhverja	stærð	lands	þurfa	ekki	að	bera	vitni	um	ábúð	eða	býli,	að	garðlög	hafi	verið	

notuð	til	að	girða	af	land	í	öðrum	tilgangi	en	umhverfis	tún	bæja.

Rústaþyrpingarnar í Kelduhverfi eru í aðalhlutverki í þessari ritgerð og á þessu korti má sjá hvernig þær dreifast um 
hverfið. Hér hafa garðlögin umhverfis rústþyrpingarnar verið lituð með rauðu. Það er athyglisvert að sjá að þéttleiki 
þeirra liggur í suðaustur frá Keldunesi, en líka að þær eru að jafnaði stærri og fleiri austan megin í hverfinu en vestan 
megin. 

Formáli

Það	 var	 í	 lok	 sumars	 2005	 sem	 mér	 var	 falið	 það	 verkefni	 að	 skrá	 fornleifar	 fyrir	

Fornleifastofnun	 Íslands	 í	Kelduhverfi.	Ég	held	að	ég	hafi	 ekki	verið	búinn	vera	neitt	

sérlega	lengi	við	störf	í	hverfinu	þegar	mér	barst	til	eyrna	sögur	af	manni	sem	hét	Sigurður	

Jónsson	og	að	hann	vissi	manna	mest	og	best	um	eyðibýlin	 í	Kelduhverfi.	Það	 fylgdi	

sögunum	að	hann	hefði	jafnvel	tekið	saman	einhver	gögn	um	þessa	staði	en	þegar	ég	fór	

að	manna	mig	upp	í	það	að	tala	við	hann	komst	ég	að	því	að	hann	var	fluttur	úr	sveitinni	

og	 búsettur	 á	Húsavík.	 Ég	 ákvað	 að	 prófa	 að	 hringja	 í	 hann	 og	 athuga	 hvort	 ég	 gæti	

heimsótt	hann.	Hann	tók	vel	í	það	og	það	sem	meira	er	að	hann	eftirlét	mér	gögnin	sem	

hann	hafði	týnt	til	um	þessa	fornu	staði.	Stuttu	eftir	þessa	heimsókn	var	ég	svo	kominn	

upp	á	heiði	með	blöðin	hans	Sigga,	skimandi	allt	í	kringum	mig	eftir	garðlögum	sem	gætu	

verið	minjar	gamalla	býla.	Ég	veit	svo	sem	ekkert	hvernig	það	var	að	vera	landkönnuður	

hér	áður	 fyrr,	 en	það	var	eitthvað	hrikalega	spennandi	við	þetta,	 landið	einkenndist	af	

stóreflis	þúfum	sem	heimtuðu	annað	hvort	að	maður	stykki	á	milli	þeirra	eða	klofaði	yfir	

þær.	Allt	í	einu,	í	nokkrum	fjarska,	kom	í	ljós	þúfa	sem	var	allt	of	löng	til	að	vera	venjuleg	

þúfa	og	allt	í	einu	var	ég	farinn	að	hlaupa	við	fót	eins	og	það	væri	hætta	á	því	að	garðlagið	

hyrfi	ef	ég	væri	ekki	nógu	fljótur	að	hlaupa.	Ótrúlegt,	alveg	ótrúlegt,	ég	setti	bakpokann	á	

garðlagið	áður	en	ég	fór	að	rekja	garðinn	til	að	átta	mig	á	því	hvar	hann	byrjaði.	Jú,	jú,	það	

var	ekki	um	að	villast,	þetta	var	staðurinn	sem	ég	var	að	leita	að	og	eftir	að	hafa	gengið	

nokkurn	spöl	tók	ég	eftir	því	að	garðlögin	voru	fleiri.	Þau	liðast	greinilega	um	landið	en	

eru	samt	svo	ógreinileg,	algjörlega	búin	að	samlagast	gróðurþekjunni.	Ég	er	ennþá	með	

blöðin	hans	Sigga	 í	hendinni,	búinn	að	krumpa	þau	af	æsingi	og	 les	að	 tvo	og	hálfan	

kílómetra	héðan	í	suðaustur	átt	er	annað	býli.	Ég	er	kominn	í	einhverja	tegund	af	ratleik	

þar	sem	ég	er	eini	þátttakandinn.	

Síðasta	árið	sem	ég	vann	við	fornleifaskráningu	í	Kelduhverfi	var	mér	tjáð	að	til	væru	

loftmyndir	af	hverfinu	og	það	ansi	góðar.	Ég	hafði	engin	tök	á	að	skoða	þær	meðan	ég	var	

í	hverfinu	og	það	var	ekki	fyrr	en	komið	var	að	verklokum	sem	mér	auðnaðist	að	skoða	

myndirnar.	Við	þá	vinnu	fundust	nokkrar	rústaþyrpingar	sem	ég	hafði	ekki	séð	áður.	Hef	

ég	 reynt	 að	 bæta	 þetta	 þegar	 ég	 hef	 átt	 leið	 um	hverfið	með	 því	 að	 heimsækja	 þessa	

staði	og	átti	ég	þess	kost	árin	2009	og	2012	og	birtast	þessar	viðbætur	hér	sem	viðauki	

við	 þessa	 ritgerð.	 Árið	 2009	 sýndi	 Sigþrúður	 Stella	 Jóhannsdóttir	 mér	 athyglisverðar	

tóftir	á	bökkum	Hólmsár,	en	árið	2012	sýndi	ég	föður	hennar,	Jóhanni	Gunnarssyni,	þrjár	

rústaþyrpingar	í	landi	Víkingavatns.	Kann	ég	þeim	báðum	bestu	þakkir	fyrir	alla	þá	hjálp	

og	áhuga	sem	þau	hafa	sýnt	mér	og	fornleifunum.		

Þessi	ritgerð	sem	núna	lítur	dagsins	ljós	er	ávöxtur	kreppunnar	sem	skall	á	Íslandi	á	

haustmánuðum	2008	því	þá	ákvað	ég	að	fara	í	framhaldsnám.	Þessi	ritgerð	er	líka	ávöxtur	

þess	uppeldis	sem	ég	hef	fengið	frá	vinnufélögum	mínum	á	Fornleifastofnun	Íslands	og	

er	engin	þar	undanskilinn,	það	hefur	verið	mér	ómetanlegt	að	geta	alltaf	leitað	álits	og	

upplýsinga	hjá	þeim.	Sérstaklega	vil	ég	þó	þakka	Oscari	Aldred	fyrir	alla	hjálpina	við	

uppmælingar	á	rústaþyrpingunum,	sömuleiðis	Elínu	Ósk	Hreiðarsdóttur	sem	hjálpaði	mér	

með	loftmynda-	og	kortaforrit.	Við	Elín,	ásamt	Birnu	Lárusdóttur	og	Oscari	höfum	síðan	

átt	margar	góðar	umræðutarnir	 sem	hafa	 reynst	mér	ómetanlegar.	Einnig	vil	 ég	þakka	

Árna	Einarssyni	fyrir	að	leyfa	mér	að	nota	loftmyndirnar	sínar	sem	eru	ótrúlega	fínar	og	

upplýsandi.	Orra	Vésteinssyni	vil	ég	þakka	af	heilum	hug	fyrir	að	vera	alltaf	til	staðar.	

Síðast	þakka	ég	svo	konu	minni,	Guðrúnu	Finnbjarnardóttur,	fyrir	aðstoð	við	uppsetningu	

og	að	vera	minn	vinur	í	raun.	

1. Inngangur 

Aðal	um	fjöllun	ar	efni	þessarar	ritgerðar	eru	rústaþyrpingar	sem	hafa	það	ein	kenni	að	um	

þær	 liggur	 garð	lag	 sem	 afmarkar	 tiltekið	 landsvæði.	Ástæðan	 fyrir	 þessu	 vali	 á	 rann-

sóknar	efni	er	sú	að	almennt	virðist	líklegra	að	menn	telji	rústaþyrpingu	vera	eyðibýli	ef	

tún	garður	liggur	umhverfis	hana.	Þessar	rústaþyrpingar	eða	hin	svokölluðu	eyðiból	hafa	

síðan	 löngum	 vakið	 forvitni	 fornleifafræðinga	 og	 reyndar	 annarra	 sem	 hafa	 svipaðan	

áhuga	á	 landi	 sínu.	Þau	hafa	verið	notuð	sem	vitnisburður	um	bjartsýni,	um	búskap	á	

mörkum	hálendis,	kólnandi	veðurfar,	hræðilegar	plágur,	hnignandi	þjóðfélag.	Þekkingin	

um	 þessi	 eyðibýli	 hefur	 í	 gegnum	 tíðina	 verið	 nokkuð	 þokukennd,	 aðallega	 fólgin	 í	

örnefnum	 og	 sögnum	 en	með	 fornleifaskráningu	 sem	 átt	 hefur	 sér	 stað	 hér	 á	 landi	 á	

undanförnum	árum	hefur	verið	unnið	að	því	tengja	þessi	örnefni	og	sagnir	raunverulegum	

rústaþyrpingum.	Við	þessa	skráningarvinnu	hefur	komið	í	ljós	að	fjöldi	þessara	býla	og	

ástand	 þeirra	 er	 mjög	misskipt	 eftir	 sveitum.	 Til	 að	 gefa	 grófa	 hugmynd	 um	 þennan	

breytileika	voru	valin	nokkur	landsvæði	þar	sem	fornleifaskráning	hefur	verið	gerð.

Landssvæði
Jarða-
skipting 1847

Heimild 
um býli

Tóftir og 
garðlög

Öxnadals	og	Skriðuhreppur 56 50 24

Ásahreppur 33 19 7

Rangárvallahreppur 56 99 34

Svalbarðsstrandarhreppur 17 26 5

Skútustaðahreppur 18 32 19

Reykjahreppur 10 23 12

Kelduneshreppur 27 76 59

Taflan	hér	að	ofan	sýnir	sjö	hreppa	sem	allir	hafa	verið	fornleifaskráðir	og	kemur	nafn	

þeirra	fram	í	fyrsta	dálkinum.	Í	öðrum	dálki	kemur	svo	fram	jarðaskipting	þessara	hreppa	

eins	og	hún	birtist	í	Jarðatali	Johnsen	frá	1847.	Þriðji	dálkurinn	sýnir	hversu	margra	býla	

er	getið	 í	heimildum	 í	hverjum	hreppi	umfram	þau	sem	fá	númer	 í	 Jarðatali	 Johnsens	

og	fjórði	og	síðasti	dálkurinn	sýnir	hversu	mörg	býli	eru	enn	sjáanleg	á	yfirborði	–	að	

einhverju	eða	öllu	leyti.	Fæst	virðast	býlin	vera	í	Ásahreppi,	um	0,6	býli	á	hverja	jörð	en	

flest	eru	þau	í	Kelduhverfi	um	2,7	á	hverja	jörð.	

1.1 Markmið og aðferðir

Markmiðið	með	þessari	rannsókn	sem	hér	verður	fjallað	um	er	að	flokka	og	skilgreina	

rústaþyrpingar	sem	hafa	tún	afmarkað	af	garðlagi.	Þrátt	fyrir	að	minjar	af	þessu	tagi	hafi	

um	langan	aldur	vakið	forvitni	fræðimanna,	eða	allt	frá	því	er	Brynjólfur	Jónsson	reið	

um	héruð	fyrir	og	um	aldamótin	1900	,til	ítarlegri	rannsókna	fornleifafræðinga	nútímans,	

hefur	 enn	 ekki	 verið	 þróuð	 aðferð	 til	 að	 flokka	 slíka	 staði.	Umræðan	 um	 þessa	 staði	

hefur	að	mestu	hverfst	um	hugtök	eins	og	býli	 eða	 sel,	 en	geta	allt	 eins	verið	 stekkir,	

beitarhús	eða	nátthagar.	Ekki	hefur	heldur	verið	reynt	að	þróa	aðferð	til	að	flokka	býli	

eftir	stærð,	 í	smá-,	meðal-	eða	stórbýli,	nú	eða	í	hjáleigur	og	örreytiskot.	Aðaláherslan	

hefur	verið	á	það	að	greina	hvort	tilteknir	staðir	séu	eitt	eða	annað,	eins	og	aðeins	nokkrir	

vel	afmarkaðir	möguleikar	komi	til	greina.1	Með	auknum	rannsóknum	hefur	komið	betur	

og	betur	í	ljós	að	hugtök	eins	og	þessi	fela	í	sér	ákveðnar	útfærslur	á	nýtingu	sem	erfitt	

er	að	fella	að	vitnisburði	fornleifanna.	Því	er	hér	farin	sú	leið	að	leggja	fornleifarnar	til	

grundvallar,	skoða	breytileikann	í	þeim	og	leggja	til	flokkunarkerfi	sem	byggir	á	þeim	

breytileika.	Á	þeim	grunni	má	síðan	setja	fram	túlkanir	um	hvernig	hver	flokkur	tengist	

hugsanlega	nýtingarhugtökunum.	Markmiðið	með	þessari	vinnu	er	að	setja	fram	tilgátur	

um	hlutverk	þessara	staða,	byggðar	á	útliti	þeirra	og	gerð.	

Í	þessari	rannsókn	er	fornleifaskráningin	í	Kelduhverfi	lögð	til	grundvallar	greiningu	

á	því	hvort	allir	þessi	minjastaðir	hafi	í	raun	verið	býli.	Í	því	samhengi	verður	sett	fram	

tilgáta	um	að	lágmarks	tóftafjöldi	og	túnastærð	þurfi	til	að	hægt	sé	að	skilgreina	tófta-

þyrpingu	sem	býli.	Þegar	hér	er	talað	um	býli	þá	er	átt	við	rústaþyrpingu	sem	ber	greinileg	

ummerki	að	hafa	verið	í	byggð	í	eina	eða	fleiri	kynslóðir.	Hér	er	ekki	ætlunin	að	segja	til	

um	staði	sem	hafa	eingöngu	verið	í	byggð	í	eitt	ár	eða	tvö,	en	að	því	sögðu	þá	er	hér	ekki	

hægt	að	segja	til	um	hversu	lengi	býlin	voru	í	byggð.	Hafi	býli	bara	verið	í	byggð	í	eitt	ár	

en	hefur	öll	sömu	ummerki	og	býli	sem	búið	hefur	verið	á	í	áratugi	verður	ekki	hægt	að	

greina	þar	á	milli.	Hér	verður	ekki	heldur	leitast	við	að	finna	eða	sanna	einhvers	konar	

bráðabirgða	bústaði	 sem	 sérvitringar	hafa	búið	 sér,	 enda	 engin	 takmörk	 á	því	 hvernig	

aðstæður	þeirra	hafa	geta	verið	–	þá	gætu	sennilega	allar	 tóftir,	stakar	og	fleiri	saman,	

verið	líkleg	íbúðarhús.	

Eins	og	kom	fram	hér	að	framan	byggir	rannsóknin	fyrst	og	fremst	á	fornleifaskráningu	

og	kortlagningu	tóftaþyrpinganna	á	vettvangi,	en	einnig	er	 tekið	mið	af	þeim	afar	 tak-

mörkuðu	uppgröftum	sem	hafa	verið	gerðir	í	Kelduhverfi.	Veruleg	takmörkun	felst	í	því	að	

skráningin	endurspeglar	aðeins	það	sem	sést	á	yfirborði	en	á	flestum	eða	öllum	stöðunum	

geta	verið	eldri	leifar	undir	sverði	sem	myndu	flokkast	öðruvísi	en	yfirborðsminjarnar	ef	

þær	væru	sýnilegar.	Seint	verða	þó	allar	rústaþyrpingar	rannsakaðar	með	uppgreftri	og	

er	því	nauðsynlegt	að	þróa	aðferðafræði	 til	að	meta	með	skipulegum	hætti	hvers	eðlis	

rústaþyrpingarnar	eru.	Til	að	geta	borið	rústaþyrpingar	saman	og	flokkað	þær	var	búinn	

til	gagnagrunnur.	Á	grundvelli	uppdrátta	sem	höfðu	verið	gerðir	á	vettvangi	voru	allar	

tóftir	í	hverri	rústaþyrpingu	taldar	og	síðan	var	skilgreint	hver	af	þeim	var	bæjartóftin.	

Túngarðarnir	voru	líka	taldir	en	í	því	samhengi	verður	hér	talað	um	hólf.	Svæði	afmarkað	

1	 	Sjá	t.d.	grein	Guðrúnar	Ásu	Grímsdóttur	og	Mjallar	Snæsdóttur	„Sel, beitarhús eða afbýli?“ í	Árbók	1992

af	túngarði	er	flokkað	sem	eitt	hólf.	Ef	rými	var	síðan	skipt	í	tvö	svæði	með	öðru	garðlagi	

er	það	talið	vera	tvö	hólf.	Stærð	hólfanna	var	mæld	í	hekturum	í	MapInfo	forriti.	Hólf	

með	 meirihluta	 tófta	 innangarðs	 er	 hér	 nefnt	 heimatún.	 Ef	 annað	 stórt	 hólf	 tilheyrði	

sama	stað	var	það	einnig	mælt.	Á	sumum	stöðum	voru	þrjú	stór	hólf	og	voru	þau	þá	öll	

mæld.	Í	gagnagrunninn	voru	settar	allar	þær	upplýsingar	sem	þóttu	nauðsynlegar	um	þá	

minjastaði	 sem	höfðu	 túngarð	 en	 einnig	 alla	 staði	 sem	 ritheimildir	 kalla	 eyðibýli.	 Þar	

sem	margir	þessara	staða	báru	örnefni	sem	fólu	í	sér	orðhlutann	sel	eða	stekkur	í	fyrri	

eða	seinni	lið	nafnsins	var	ákveðið	að	taka	allar	slíkar	minjar	með	í	grunninn	líka.	Til	að	

búa	til	módel	eða	fyrirmynd	af	býli	sem	búið	hefur	verið	á	í	eina	eða	fleiri	kynslóðir	voru	

skoðuð	ummerki	eftir	slík	eyðibýli	sem	voru	í	ábúð	á	ritunartíma	Jarðabókar	Árna	og	Páls	

en	fóru	í	eyði	áður	en	túnasléttun	hófst.

1.2 Kelduhverfi

Kelduhverfi	 er	 í	 Norður-

Þing	eyjar	sýslu	 og	 liggur	

við	 Axar	fjörð	 milli	 Tjör-

ness	að	vestan	og	Jökuls	ár	

á	Fjöll	um	að	aust	an.	Það	er	

að	 stærstum	 hluta	 frekar	

ein	kennalítið	 og	 flatt,	 yst	

við	sjóinn	eru	víð	áttu	miklir	

sand	ar	 sem	 áður	 nefnd	ust	

Ás	sandar	 en	 kallast	 í	 dag	

Vest	ur	sand	ur.	 Þessa	 sanda	

hefur	 Jök	ulsá	 á	 Fjöll	um	

mynd	að	með	hlaup	um	sínu	m	og	fram	burði.	Upp	frá	þess	um	sönd	um	hækkar	landið	smám	

saman	að	hraunjaðri	þar	sem	byggðin	rís	og	svo	enn	frekar	upp	á	heiðina	sem	einkennist	

af	 afar	 stórum	 þúfum	 og	 litlum	 klettaborgum.	 Það	 sem	 er	 mest	 einkennandi	 fyrir	

Kelduhverfið	 og	 finnst	 sennilega	 ekki	 annars	 staðar	 í	 sama	 mæli,	 eru	 þverhníptir	

klettaveggir	og	gjár	sem	ganga	úr	suð-suð-vestri	til	norð-norð-austurs	eftir	öllu	hverfinu.	

Annað	sem	einkennir	þetta	svæði	er	algjör	skortur	á	lækjum,	en	þeir	finnast	eingöngu	á	

ystu	jörðunum	í	hverfinu,	Fjöllum	að	vestan	og	Ási	að	austan.

Eins	og	sást	á	töflunni	hér	að	framan	virðast	vera	óvenju	mörg	eyðibýli	í	Kelduhverfi	

en	það	sem	gerir	það	að	mjög	fýsilegum	rannsóknarvettvangi	fyrir	rannsókn	af	þessum	

toga,	er	hversu	margar	þeirra	eru	enn	sýnilegar	og	óskemmdar.	Heimildirnar	fyrir	þeim	

76	eyðibýlum	Kelduhverfis	sem	sýnd	eru	í	töflunni	koma	úr	ýmsum	áttum,	eitt	þeirra	er	

nefnt	í	máldaga	frá	1553,	stærstur	hluti	þeirra,	eða	50	eyðibýli,	eru	nefnd	í	Jarðabók	Árna	

og	Páls,	17	eru	nefnd	í	örnefnaskrám	

og	 sjö	 í	 byggðasöguriti	 sveitarinnar.	

76.	býlið	er	svo	19.	aldar	býlið	Syðri-

Bakki	sem	fór	í	eyði	seint	á	20.	öld.	Af	

þessum	 76	 eyðibýlum	 og	 hjáleigum	

eru	 rústaþyrpingar	 lítt	 eða	 alveg	

óskemmdar	á	59	stöðum,	tíu	staðir	hafa	verið	sléttaðir	að	miklu	eða	öllu	leyti,	en	sex	var	

ekki	hægt	að	staðsetja	og	þá	er	bara	eftir	að	nefna	Syðri-Bakka	enn	og	aftur,	en	þar	var	

ekki	beint	um	rústaþyrpingu	að	ræða	þó	svo	að	túngarður	væri	þar	umhverfis.	

2. Gagnagrunnurinn

Gagnagrunnurinn	var	settur	upp	í	Microsoft	Excel	forriti.	Atriði	sem	voru	skráð	í	gagna-

grunninn	eru	listuð	hér	að	neðan.	Í	gagnagrunninn	voru	skráðir	allir	þeir	minjastaðir	sem	

heimildir	gáfu	til	kynna	að	væru	býli	eða	að	á	þeim	hefði	verið	búið.	Auk	þess	voru	allar	

rústaþyrpingar	sem	höfðu	túngarð	eða	garðlag	settar	í	gagnagrunninn	og	allir	minjastaðir	

sem	höfðu	orðhlutann	sel	eða	stekkur	í	örnefninu,	óháð	því	hvers	konar	minjar	sjást	þar	nú	

á	yfirborði.	Að	lokum	voru	allar	bújarðir	eins	og	þær	eru	skráðar	í	Jarðatali	Johnsens	frá	

1847	einnig	settar	inn	í	gagnagrunninn.	Alls	voru	upplýsingar	um	168	minjastaði	settar	

í	 gagnagrunn	og	eru	 allar	upplýsingar	um	þá	 fengnar	úr	 fornleifaskráningu	Keldunes-

hrepps.2	

Númer fornleifar:	Rannsóknin	byggist	á	fornleifaskráningu	sem	unnin	var	af	Forn	leifa-

stofnun	Íslands	og	gefin	út	2007.	Í	þeirri	skráningu	er	öllum	skráðum	fornleifum	gefið	

númer	sem	er	kennitala	hverrar	fornleifar.	

Örnefni:	Nafn	staðarins	ef	það	er	þekkt	og	eins	og	það	er	birt	í	áðurnefndri	fornleifaskrá.

	

Fjöldi tófta:	Allar	þær	minjar	sem	talið	var	að	gæti	verið	þakberandi	voru	taldar	til	tófta.	

Stakar	tóftir	sem	líklegri	voru	til	að	hafa	verið	gerði	eða	einhvers	konar	aðhald	falla	ekki	

í	þennan	flokk.	Einnig	voru	taldar	til	hústófta	tóftir	sem	eru	sambyggðar	túngörðum	ef	

líklegt	þótti	að	þær	hefðu	frekar	verið	hústóftir	en	gerði.	Matið	á	því	hvort	um	tóft	eða	

gerði	var	að	ræða	er	að	stórum	hluta	byggt	á	skráningunni	sem	rannsóknin	byggir	á,	en	

til	að	gefa	dæmi	um	stærðir	þá	voru	minjar	með	einfalt	rými	og	víðara	innanmál	en	5m	

ekki	taldar	þakberandi.	Til	að	gefa	dæmi	úr	sjálfri	skráningunni	verða	hér	tekin	tvö	dæmi:	

2	 Stefán	Ólafsson	2008

„Náttúran sjálf hefur frá örófi alda afmarkað Kelduhverfi 
rækilega. Að austan er hin mikla elfir Jökulsá á Fjöllum, 
að sunnan Mývatnsöræfi, að vestan hár fjallgarður og að 
norðan opið haf. Innan þessara vébanda var það gjörsamlega 
einangrað. Það er eins og rækilega umgirtur landskiki á 
mótum Suður-Þingeyjarsýslu og Norður-Þingeyjarsýslu (Árni	
Óla	1971,	bls.	161).

Tóft	NÞ-025:021	er	sambyggð	túngarðinum	í	Svínadal,	hún	er	19x5m	að	stærð	og	skiptist	

í	þrjú	hólf.	Hún	getur	vel	hafa	verið	þakberandi	meðan	gerði	NÞ-022:009C	sem	er	bara	

eitt	einfalt	rými	um	9x8m	að	stærð	er	ólíklegra	til	að	hafa	verið	þakberandi.	Þústir,	það	

er	að	segja	staðir	sem	líklegt	þykir	að	hafi	verið	tóft	en	hafa	skemmst	og	misst	þar	með	

greinilegt	lag	sitt	eða	eru	að	stærstum	hluta	komnar	á	kaf	í	gróður	voru	líka	taldar	til	tófta.	

Fjöldi hólfa:	Hér	er	 átt	við	öll	garðlög	 sem	afmarka	 landskika.	Svo	dæmi	 sé	 tekið	þá	

liggur	einfaldur	túngarður	umhverfis	allt	túnið	í	Svínadal	NÞ-025.	Það	flokkast	sem	eitt	

hólf.	Einnig	er	talað	um	eitt	hólf	þó	að	túnið	sé	bara	að	hluta	afmarkað	af	túngarði	en	hinn	

hlutinn	með	náttúrulegu	aðhaldi.	Á	mörgum	stöðum	var	túninu	skipt	í	eitt	eða	fleiri	hólf	

eða	gerði	og	voru	þau	talin	sérstaklega.	Staður	sem	hefur	túngarð	og	við	þann	túngarð	er	

t.d.	byggð	tvö	gerði	er	flokkaður	sem	staður	með	þrjú	rými.	Rústaþyrping	sem	hefur	tvö	

garðlög	sem	liggja	svo	til	samhliða	með	nokkra	metra	á	milli	sín	er	þannig	flokkað	sem	

rústaþyrping	með	tvö	hólf.	Hólfin	geta	verið	mjög	misstór,	allt	frá	því	að	vera	á	stærð	

við	matjurtagarð	og	upp	í	stór	tún/haga.	Garðlög	sem	ekki	verður	séð	að	hafi	lokað	neinu	

rými	voru	ekki	tekin	með	í	þessa	rannsókn.

Stærð heimatúns:	Heimatún	er	skilgreint	hér	sem	það	svæði,	afmarkað	af	túngarði	sem	

hefur	flestar	eða	allar	tóftir	hvers	staðar	innangarðs.	Flatarmál	heimatúnsins	var	reiknuð	

út	í	MapInfo	hugbúnaði	með	hjálp	hnitsettra	loftljósmynda	og	hnitaskráa	sem	aflað	var	

við	aðalskráningu	Fornleifastofnunar	Íslands	á	Kelduneshreppi.3	Túnastærð	lögbýla	var	

fengin	af	túnakortum	sem	gerð	voru	1918.4	

Önnur rými: Öll	stærri	rými	sem	voru	afmörkuð	af	garðlögum	voru	mæld	í	hekturum

Heildarstærð staðar:	Heildarstærð	 rústaþyrpingar	er	 skilgreind	hér	 sem	flatarmál	allra	

þeirra	 svæða	 sem	 tilheyra	 og	 eru	 afmörkuð	 af	 görðum	 eða	 náttúrulegum	 aðhöldum	 á	

hverjum	stað.	Margar	af	þeim	rústaþyrpingum	sem	hér	eru	til	rannsóknar	hafa	fleiri	en	

einn	túngarð	þ.e.	hafa	rými	utan	við/utan	um	heimatúnið	og	fellur	allt	slíkt	undir	þessa	

mælingu.

Íveruhús:	Allir	 uppdrættir	 af	minjastöðunum	 voru	 skoðaðir	 og	mat	 lagt	 á	 það	 hversu	

líklegt	væri	að	tóftirnar	hafi	verið	notaðar	til	íveru.	Þetta	er	að	sjálfsögðu	nokkuð	óljóst	

mat	en	það	sem	horft	var	í	var	gerð	tóftarinnar,	stærð	og	hversu	hólfaskipt	hún	var.	Slíkar	

tóftir	þóttu	líklegri	til	að	hafa	verið	íverutóftir	en	aðrar	einfaldari	og	minni.	Einnig	var	

horft	á	það	hvort	tóftin	hefði	skálalag.	

3	 	Stefán	Ólafsson	2008	
4	 	Túnakort	1918,	

Fyrst getið í heimildum:	 Skráð	 var	 í	 grunninn	 frá	 hvaða	 ári	 þær	 ritheimildir	 eru	 sem	

nefndu	viðkomandi	staði.	Margir	af	þeim	stöðum	sem	rannsóknin	fjallar	um	eru	nefndir	í	

Jarðabók	Árna	Magnússonar	og	Páls	Vídalíns	sem	tekin	var	saman	1712	en	alls	ekki	allir.	

Örnefnaskrár	nefna	að	jafnaði	fleiri	staði	en	Jarðabókin	en	þær	eru	mun	yngri	heimildir.	

Örnefnaskrárnar	í	Kelduneshreppi	eru	flestar	frá	árinu	1975.	Til	viðbótar	við	þessa	staði	

voru	nokkrir	staðir	skráðir	við	fornleifaskráninguna	sem	hvergi	er	getið	í	ritheimildum.	

Elsta athugasemd um býli:	Hér	er	getið	þeirrar	heimildar	sem	fyrst	kennir	tiltekin	minjastað	

við	býli.	Oftast	er	um	að	ræða	Jarðabók	Árna	og	Páls	en	einnig	koma	upplýsingar	um	

býlin	úr	örnefnaskrám	og	byggðasöguritinu	Landi og fólki.	Eingöngu	er	minnst	á	eitt	býli	

í	máldaga.	

3. Um fyrri rannsóknir

Rannsóknir	á	minjastöðum	eins	og	hér	eru	 til	umfjöllunar	eru	ekki	nýjar	af	nálinni	og	

má	rekja	þær	allt	aftur	 til	19.	aldar.	Hér	verður	lítillega	fjallað	um	þær	í	þeim	tilgangi	

að	setja	þessa	rannsókn	í	samhengi	við	þær.	Það	má	gróflega	flokka	þessar	rannsóknir	

í	 tvennt	eftir	efnistökum,	 í	 fyrsta	 lagi	 í	eyðibýlarannsóknir	og	 í	öðru	 lagi	 rannsóknir	á	

seljum.	Rannsóknaráhugi	sem	snúið	hefur	að	eyðibýlum	er	orðin	 rúmlega	aldargamall	

og	hefur	hann	á	seinni	árum	einkum	snúist	um	að	tímasetja	og	útskýra	eyðingu	byggðar,	

en	 í	 upphafi	 var	 hann	 einkum	 fólginn	 í	 því	 að	 rannsaka	 og	 staðsetja	 sögustaði	 út	 frá	

fornbókmenntunum.	Seljarannsóknir	eru	aftur	á	móti	mun	yngri	og	var	fyrsta	rannsóknin	

sem	fallaði	sérstaklega	um	sel	unnin	af	Egon	Hitzler	sem	gaf	út	niðurstöður	rannsóknanna	

sinna	árið	1979.	Síðan	þá	hefur	seljarannsóknum	fjölgað	og	hefur	aðal	tilgangurinn	með	

þeim	verið	að	finna	hvernig	hægt	sé	að	þekkja	þau	frá	öðrum	minjum	og	þá	sér	 í	 lagi	

heilsárbyggð.	Tilhneigingin	á	síðustu	misserum	hefur	síðan	verið	sú	að	þessar	rannsóknir	

eru	að	einhverju	leyti	að	blandast,	þar	sem	ekki	virðist	alltaf	vera	hægt	að	greina	alveg	

skýrt	á	milli	selja	og	eyðibyggða	og	mun	þessi	rannsókn	vera	af	því	tagi.

Elstu	rannsóknir	á	eyðibýlum	voru	gerðar	af	Brynjúlfi	Jónssyni	sem	birti	niðurstöður	

sínar	í	Árbók	Hins	íslenska	fornleifafélags	á	árunum	1894	-	1911.	Fólust	þessar	rannsóknir	

einkum	í	að	kortleggja	eyðibyggðir	og	skrá	frásagnir	um	eyðingu	þeirra	og	höfðu	frásagnir	

fornbókmenntanna	töluverð	áhrif	á	hann.	Í	kjölfarið	af	rannsóknum	sínum	var	Brynjúlfur	

ráðinn	til	starfa	af	Fornleifafélaginu	2.	ágúst	1893,	til	rannsókna	á	sögustöðum.5	Af	rann-

sóknum	Brynjúlfs	eru	rannsóknir	hans	frá	Þjórsárdal	sennilega	einna	merkilegastar	og	áttu	

þær	eftir	að	hafa	áhrif	á	aðra	fræðimenn	sem	áttu	eftir	að	rannsaka	byggðina	þar	enn	frekar.	

5	 Árbók	Hins	íslenska	fornleifafélags	1893,	bls.	82

Hann	var	einnig	fyrstur	til	að	rannnsaka	eyðibyggðir	í	Þegjandadal	en	þar	hafa	á	undan-

förnum	 árum	 verið	 stundaðar	 víðtækar	 fornleifarannsóknir.	 Brynjúlfur	 kom	með	 tvær	

ólíkar	kenningar	um	eyðingu	þessara	byggða,	í	Þjórsárdal	taldi	hann	plágurnar	sem	herjuðu	

á	landann	um	miðja	14.	öld	og	við	upphaf	þeirrar	15.	hafa	hoggið	stórt	skarð	í	byggðina	

sem	 lauk	 svo	 endanlega	með	Heklugosinu	 1693,6	 en	 í	 Þegjandadal	 taldi	 hann	 staðina	

Múla	og	Grenjaðastað	einfaldlega	hafa	lagt	byggðina	í	dalnum	undir	sig.7	Í	tíð	Brynjúlfs,	

árið	 1896,	 kom	 til	 Íslands	 danskur	maður	 sem	 hafði	 unnið	 að	 fornleifarannsóknum	 á	

Grænlandi.	 Hét	 hann	 Daníel	 Bruun	 og	 var	 tilgangurinn	 með	 Íslandsheimsókninni	 að	

gera	svipaðar	 rannsóknir	hér	á	 landi	og	hann	hafði	gert	á	Grænlandi.8	Aðalmarkmiðið	

með	rannsóknum	Daníels	Bruuns	á	fornaldarrústum	á	Íslandi	var	að	kanna	húsaskipan	

og	nýtingu	þeirra	fyrstu	aldirnar	eftir	landnám.9	Bruun	byggði	rannsóknir	sínar	að	miklu	

leyti	á	 skráningarvinnu	Brynjúlfs	 Jónssonar10	 sem	hafði	verið	 frumkvöðullinn	 í	því	að	

finna	þessa	staði,	mæla	þá,	 teikna	upp	og	lýsa	þeim.11	Daniel	Bruun	átti	eftir	að	koma	

í	margar	rannsóknarferðir	til	Íslands	sem	áttu	meðal	annars	eftir	að	leiða	hann	að	þeirri	

niðurstöðu	að	gangabær	hafði	ekki	verið	til	í	fornöld	og	að	húsaskipan	hafði	yfirleitt	verið	

áþekk	sunnan-	og	norðanlands.	Hann	var	þó	alveg	meðvitaður	um	það	að	hann	hafði	lítið	

6	 Brynjólfur	Jónsson	1885,	bls.	58
7	 Brynjúlfur	Jónsson	1907,	bls.	10
8	 Bruun,	Daniel	1987,	bls.	15-16
9	 Bruun,	Daniel	1987,	217-247
10	 Bruun,	Daniel	1987,	25,	219
11	 Sjá	t.d.	Árbækur	Hins	íslenska	fornleifafélags	frá	1896	og	1898

Svona sá og túlkaði Daniel Bruun bæinn Kross í Ljósavatnshreppi í Þingeyjarsýslu með blýanti sínum seint á 19. öld. 
(Bruun, Daniel 1987, bls. 214).

í	höndunum	til	að	tímasetja	þær	minjar	sem	hann	var	að	

rannsaka.12	Nokkurt	hlé	varð	á	rannsóknum	eyðibyggða	á	

Íslandi	eftir	að	Daniel	Bruun	sigldi	frá	landi	eða	þangað	til	

að	athyglisverð	rannsókn	var	gerð	á	árunum	milli	1936-

1949.	Hana	gerði	Vigfús	Guðmundsson	og	fólst	hún	í	því	

að	 skrá	 eyðibýli	 og	 eyðihjáleigur	 á	 Rangárvöllum	 sem	

margar	 hverjar	 voru	 horfnar	 af	 yfirborði	 jarðar	 sökum	

uppblásturs	 eða	 vegna	 þess	 að	 hraun	 hafði	 runnið	 yfir	

þær.	Aðalheimild	Vigfúsar	um	þessi	eyðiból	var	Jarðabók	

Árna	og	Páls	og	mun	þetta	vera	í	fyrsta	skipti	sem	reynt	

var	 að	gera	 tæmandi	 skráningu	á	eyðibýlum	á	ákveðnu	

svæði.	Birtist	rannsókn	Vigfúsar	í	Árbókum	Hins	íslenska	

fornleifafélags	snemma	á	sjötta	áratugnum.13	Á	svipuðum	

tíma	og	Vigfús	vann	að	skráningu	sinni	í	Rangárþingi	eða	

árið	 1939,	 var	 gerður	mjög	merkilegur	 leiðangur	 út	 til	

Íslands.	Í	þeim	leiðangri	voru	fornleifafræðingar	frá	öllum	

Norðurlöndunum	 ásamt	 íslenskum	 fornleifafræðinema;	

Kristjáni	 Eldjárn.14	 Tilgangurinn	með	 þessum	 leiðangri	

var	 að	gera	nokkrar	 fornleifarannsóknir	 á	 fornum	eyði-

býlum	í	Þjórsárdal,	eyðibýlum	sem	fyrst	höfðu	verið	skráð	af	Brynjúlfi	sem	seinna	sýndi	

Daniel	Bruun	þau	þegar	 hann	vann	við	 rannsóknir	 sínar	 á	 Íslandi.15	Allar	 voru	þessar	

rannsóknir	sem	hér	hafa	verið	nefndar	mikil	frumkvöðlavinna,	hver	á	sínu	sviði	og	áttu	

seinni	rannsóknir	eftir	að	byggja	mikið	á	þessari	vinnu.

Sigurður	Þórarinsson	 skrifaði	 grein	 í	Árbók	 fornleifafélagsins	 1976	þar	 sem	hann	

sýndi	 framá	 hvernig	 hægt	 væri	 að	 nota	 gjósku	 til	 að	 aldursgreina	 forna	 byggð	 með	

einföldum	skurðgreftri.16	Sigurður	var	jarðfræðingur	að	mennt	og	vann	að	því	að	tímasetja	

og	 greina	 öskugos	 til	 eldstöðva	 á	 Íslandi.	 Þessi	 vinna	 átti	 eftir	 að	 hafa	mikil	 áhrif	 á	

fornleifarannsóknir	 á	 Íslandi	 því	 hún	 gerði	 mönnum	 kleift	 að	 tímasetja	 minjar	 út	 frá	

gjóskulögum.	Í	sömu	grein	setti	hann	fram	þá	kenningu	að	rústaþyrpingar	sem	fyndust	á	

hálendisjaðrinum	á	Íslandi	mætti	skilgreina	sem	„pioneer	fringe“	eða	tilraunir	fólks	til	að	

byggja	sér	býli	á	mörkum	hálendis-	og	láglendisbyggðar.17	Hugmynd	hans	var	sú	að	fjöldi	

frumbýlinganna	hefði	verið	það	mikill	í	upphafi	að	það	jarðnæði	sem	hægt	var	að	byggja	

á	 láglendinu	var	ekki	nægjanlegt	handa	öllum.	Þessi	skortur	á	 landi	hafi	valdið	því	að	

byggð	færðist	upp	til	heiða	á	hrjóstugra	land.	Þessi	byggð	hefði	þó	varað	stutt	og	farið	í	

12	 Brunn,	Daniel	1987,	bls.	33
13	 Vigfús	Guðmundsson	1952,	bls.	91
14	 Stenberger,	Mårten	1943,	bls.	8
15	 Bruun,	Daniel	1987,	bls.	25
16	 Sigurður	Þórarinsson	1977,	11
17	 Sigurður	Þórarinsson	1977.	9-11

Aðal umfjöllunarefni í þessari rit
gerð eru rústaþyrpingar sem ein
kenn ast af því að hafa garðlag 
sem afmarkar landið umhverfis 
þær. Þessa rústaþyrpingu teiknaði 
Daniel Bruun seint á 19. öld af 
Tittlingsstöðum í Reykhólasveit 
(Bruun, Daniel 1987, bls. 218)

eyði	 fyrir	 lok	 10.	 aldar	 –	 tilraun	 til	

hálendisbyggðar	 hafði	 sem	 sagt	

mistekist.18	 Rúmum	 áratug	 eftir	 að	

Sigurður	 birti	 grein	 sína	 komu	

rannsóknir	 Sveinbjarnar	 Rafnssonar	

og	Guðrúnar	Sveinbjarnardóttur	út	og	

má	segja	að	þær	séu	beint	framhald	og	

jafn	vel	nokkurs	konar	fagleg	út	færsla	

á	 rann	sóknum	 Sigurðar.	 Rann	sókn	

Svein	bjarnar	 var	 bundin	 við	 eyði-

byggð	 í	 Hrafnkelsdal	 og	 á	 Brúar-

dölum19	en	rannsókn	Guðrúnar	á	eyði-

byggð	í	Eyjafjallasveit,	Beru	firði	og	Skagafirði.20	Þessar	rannsóknir	byggja	báðar	á	ítar-

legri	 heildaröflun	 um	 ákveðna	 minjastaði	 og	 skráningu	 á	 þeim	 minjastöðum,	 þessar	

rannsóknir	byggja	ekki	 á	heildarfornleifaskráningu	 líkt	og	unnið	er	 að	 í	dag.	 Í	báðum	

þessum	 rannsóknum	voru	viðkomandi	 rannsóknarstaðir	 teiknaðir	 upp	og	þeim	 lýst	 að	

einhverju	leyti,	og	í	marga	þeirra	voru	grafnir	prufuskurðir	til	að	fá	upplýsingar	um	aldur	

þeirra.	Aðal	 markmiðið	með	 báðum	 rannsóknunum	 var	 að	 nota	 eyðibýlin	 til	 að	 gefa	

innsýn	í	byggðaþróun	á	Íslandi	í	upphafi	landnáms.

Sveinbjörn	taldi	líklegast	að	hópur	félagstengdra	manna	hafi	sest	að	í	Hrafnkelsdal	

og	byggt	hann	upp	og	að	bjartsýni	á	gæði	landsins	hafi	valdið	því	hvað	byggðin	teygði	

sig	hátt	upp	til	heiðarinnar.	Hann	ber	byggðina	í	Hrafnkelsdal	saman	við	hina	norrænu	

byggð	á	Grænlandi	og	kemst	að	þeirri	niðurstöðu	að	þær	séu	um	margt	áþekkar.	Hann	

viðurkennir	þó	að	ekki	geti	hann	séð	mun	á	hvort	umræddar	rústaþyrpingar	séu	af	seli	sem	

hafi	árstíðabundna	ábúð	eða	af	bæ	með	heilsársábúð.	Að	öðru	leyti	gerir	hann	ekki	mikið	

úr	því	atriði.	Hann	nefnir	þó	í	því	sambandi	að	löng	vegalengd	á	milli	rústaþyrpinganna	

gefi	tilefni	til	að	líta	á	þær	sem	sér	einingar.	Ástæður	þess	að	Hrafnkelsdalur	lagðist	í	eyði	

taldi	hann	mætti	rekja	til	eldgoss	í	Kverkfjöllum	á	15.	öld.21	

Guðrún	Sveinbjarnardóttir	taldi	aðrar	og	flóknari	ástæður	liggja	að	baki	byggðaeyðingu	

í	 sinni	 rannsókn,	hún	nefnir	uppblástur	 lands	 í	 kjölfar	ofnýtingu	manna,	og	ofbeitar	 á	

viðkvæmu	landi	helstu	orsök	þess	að	byggð	dróst	saman.	Hún	nefnir	 líka	að	kólnandi	

loftslag	hafi	hjálpað	til	við	áhrif	á	fækkun	bæja.	Einnig	setur	hún	fram	mjög	athyglisverða	

kenningu	um	að	auknar	fiskveiðar	kunni	líka	að	vera	áhrifavaldur	í	þessu	sambandi.22	

Eyðibýla-	 og	 seljarannsóknir	 Orra	 Vésteinssonar	 hófust	 á	 árunum	 2001	 og	 2002	

18	 Sigurður	Þórarinsson	1977,	bls.	36
19	 Sveinbjörn	Rafnsson	1990
20	 Guðrún	Sveinbjarnardóttir	1992
21	 Sveinbjörn	Rafnsson	1990.	bls.	93-100
22	 Guðrún	Sveinbjarnardóttir	1992,	bls.	178

Hér hefur Daniel Bruun teiknað upp rústaþyrpingu með 
10 tóftum en ekkert garðlag afmarkar landið umhverfis 
(Bruun, Daniel 1987, bls. 245)

með	rannsóknum	hans	á	Hrísheimum,	Selhaga	og	Steinboga,	fornum	rústaþyrpingum	í	

Mývatnssveit.	Rannsóknir	á	Hrísheimum	stóðu	yfir	í	nokkur	ár	og	er	enn	ólokið.23	Þar	

hafa	fundist	athyglisverðar	minjar	um	járnvinnslu	og	ber	staðurinn	greinileg	merki	þess	

að	 hafa	 verið	 býli.	 Það	 sama	verður	 þó	 ekki	 sagt	 um	Selhaga	 eða	Steinboga	 sem	eru	

báðar	mjög	einfaldar	rústaþyrpingar	en	eru	þó	báðar	taldar	hafa	verið	býli	upphaflega	sem	

breyst	hafa	í	sel	eftir	að	þær	fóru	í	eyði.24	

Upphafið	að	þessum	rannsóknum	má	rekja	til	annarra	rannsókna	sem	Orri	hafði	komið	

að	í	Mývatnssveit,	þ.e.a.s.	Hofstaða	og	Sveigakots.	Markmiðið	með	rannsóknunum	var	

að	komast	að	því	hvenær	og	í	hvaða	tilgangi	mannvirkin	höfðu	verið	reist	en	ekki	síst	

að	skoða	þau	í	samhengi	við	niðurstöður	úr	öðrum	rannsóknum	sem	gerðar	höfðu	verið	

í	 nágrenninu.	Byrjað	var	 á	 því	 að	 skrá	 alla	minjastaðina	og	 síðan	voru	gerðir	 nokkrir	

prufuskurðir	til	að	athuga	aldur	minjanna	og	varðveisluskilyrði	jarðvegarins.25	Í	stórum	

dráttum	svipar	þessari	rannsókn	til	rannsókna	Guðrúnar	og	Sveinbjörns	sem	fjallað	var	

um	hér	framar,	en	við	þessar	rannsóknir	unnu	einnig	dýrabeinafræðingar	við	að	rannsaka	

öskuhauga.	 Í	 framhaldi	 af	 þessum	 rannsóknum	 hefur	 Orri	 stækkað	 rannsóknarsvæði	

sitt	og	athugað	rústaþyrpingar	utan	Mývatnssveitar	en	jafnan	reynt	að	finna	öskuhauga	

viðkomandi	staða	sem	staðfest	gætu	ábúð.26	Þessi	viðbótarrannsókn	er	mjög	athyglisverð	

því	 að	 aldursgreining	ein	og	 sér	 segir	 ekkert	 um	það	hvort	 búið	hafi	 verið	 á	 staðnum	

eða	ekki.	Ekki	þóttu	niðurstöður	úr	þessum	rannsóknum	benda	til	þess	að	gömlu	býlin	

í	Mývatnssveit	hafi	farið	í	eyði	sökum	eldgosa,	né	heldur	vegna	uppblásturs	af	völdum	

ofbeitar,27	enda	bentu	niðurstöður	frá	Hofstaðarannsókninni	frekar	til	þess	gagnstæða,	að	

menn	hefðu	ekki	ofbeitt	landið.28	Orri	veltir	í	staðinn	upp	þeirri	hugmynd	hvort	hér	sé	um	

að	ræða	upphafleg	bæjarstæði	eða	fyrsta	staðarval	bæja	sem	seinna	urðu	að	þeim	lögbýlum	

sem	enn	þekkjast,	þ.e.a.s.	þessi	gömlu	býli	fóru	ekki	beinlínis	í	eyði	heldur	skiptu	þau	

um	staðsetningu.	Hann	lætur	það	þó	fljóta	með	að	ekki	gangi	þessi	kenning	upp	í	öllum	

tilfellum.	Annað	atriði	sem	hann	fjallar	um	er	skipulagið	á	byggðinni	í	Mývatnssveit	sem	

honum	finnst	gefa	til	kynna	að	hafi	verið	lagt	út	af	einum	landeiganda.29

Rannsóknir	 Guðnýjar	 Zoëga	 sem	 unnar	 voru	 á	 árunum	 2005-2008	 eru	 af	 mjög	

svipuðum	toga	og	rannsóknir	Guðrúnar	og	Sveinbjörns,	þær	voru	unnar	að	frumkvæði	

Hjalta	Pálssonar	 í	 tengslum	við	 skrif	hans	á	byggðasögu	Skagafjarðar.30	Aðaláherslan,	

og	í	raun	eina	takmarkið,	með	þeim	prufuskurðum	sem	Guðný	tók	var	að	aldursgreina	

minjarnar,	það	er	að	segja	hvenær	þær	voru	reistar	og	hvenær	hætt	var	að	nota	þær.	Eyðibýli	

koma	einnig	við	sögu	í	rannsókn	Birnu	Lárusdóttur	á	byggðasögu	Reykjahverfis.	Í	þeirri	

23	 Yngsta	rannsóknarskýrslan	um	Hrísheimarannsóknirnar	kom	út	2005
24	 Orri	Vésteinsson	2002,	bls.	82	og	Orri	Vésteinsson	2003,	bls.	32
25	 Orri	Vésteinsson	2010,	bls.	6	
26	 Orri	Vésteinsson	2008,	bls.	11,	19	og	22-24
27	 Orri	Vésteinsson	2008,	bls.	71
28	 Lucas,	Gavin	2009,	bls.	370
29	 Orri	Vésteinsson	2008,	bls.	64-74
30	 Guðný	Zoëga	2007,	bls.	3

rannsókn	notast	Birna	ekki	við	prufuskurði	heldur	leitar	hún	fanga	í	örnefnum,	verðgildi	

jarða,	 staðsetningu	 og	 fjölda	 eyðibýla	 ásamt	 staðsetningu	 og	 fjölda	 guðshúsa.31	 Birna	

nálgast	rannsóknarefni	sitt	úr	nokkuð	annarri	átt	en	fyrirrennarar	hennar	höfðu	hingað	til	

gert	og	voru	niðurstöður	hennar	t.a.m.	þær	að	val	á	örnefninu	Reykjahverfi	hafi	ekki	verið	

háð	tilviljun	heldur	til	þess	fallið	að	aðgreina	íbúa	Reykjahverfis	frá	öðrum	nágrönnum.	

Tilgangurinn	var	að	senda	út	skilaboð	um	það	að	íbúar	Reykjahverfis	væru	sterk	heild.32	

Að	lokum	er	það	svo	rannsókn	Elínar	Óskar	Hreiðarsdóttur	á	eyðibyggð	í	Þegjandadal	í	

Suður-Þingeyjarsýslu.	Rannsókn	hennar	fólst	 í	nákvæmri	fornleifaskráningu	á	dalnum,	

þar	 sem	 finna	 mátti	 nokkur	 býli	 sem	 getið	 er	 um	 í	 máldögum	 Grenjaðarstaðar-	 og	

Múlakirkju.33	Hefur	þessi	rannsóknarvinna	þróast	enn	frekar	með	prufuskurðum	í	garðlög	

og	 tóftir	 sem	 í	 dalnum	 eru,	 nánar	 tiltekið	 á	 Ingiríðarstöðum.	Árið	 2008	 leiddu	 þessar	

rannsóknir	til	kumlarannsókna	í	dalnum	sem	enn	standa	yfir.34	

Rannsóknir	á	seljum	eru	merkilega	oft	aðgreindar	frá	eyðibýlarannsóknum	þrátt	fyrir	

að	ekki	sé	til	nein	skilgreining	á	því	hvernig	sel	lítur	út	eða	hvað	aðgreini	þau	frá	öðrum	

minjum,	eins	og	til	dæmis	litlum	býlum.	Auðveldlega	má	finna	heimildir	um	býli	sem	hafa	

verið	reist	á	selstæði,35	sennilega	eru	færri	þekkt	dæmi	um	býli	sem	breyst	hafa	í	sel	en	slík	

breyting	er	t.d.	talin	hafa	átt	sér	stað	í	Þegjandadal.36	Það	voru	einmitt	þessi	óljósu	mörk	

milli	eyðibýla	og	selja	sem	urðu	kveikjan	að	grein	Guðrúnar	Ásu	Grímsdóttur	og	Mjallar	

Snæsdóttur:	„Sel,	beitarhús	eða	afbýli“	en	í	henni	eru	þær	að	gagnrýna	eyðibýlarannsókn	

Guðrúnar	Sveinbjarnardóttur.37	

Eins	og	áður	hefur	verið	vikið	að	var	 fyrsta	seljarannsóknin	eftir	Egon	Hitzler	 frá	

1979.	 Rannsókn	 Egon	 Hitzler	 snérist	 að	 stórum	 hluta	 um	 það	 að	 komast	 að	 eðli	 og	

séreinkennum	íslenskra	selja	og	setja	þau	í	samhengi	við	sel	eins	og	þau	þekktust	annars	

staðar	í	Norður-Evrópu.38	Rannsókn	hans	var	að	stærstum	hluta	sagnfræðileg	en	þó	fór	

hann	á	vettvang	til	að	kynna	sér	aðstæður	og	til	að	ná	tali	af	heimildamönnum.	Almennt	

má	segja	að	hann	hafi	skoðað	gögn	alls	staðar	að	af	landinu	með	hjálp	Jarðabókar	Árna	

Magnússonar	og	Páls	Vídalíns,	en	ítarlegast	rannsakaði	hann	Húnavatns-,	Skagafjarðar-	

og	 Eyjafjarðarsýslur	 vegna	 þess	 að	 ítarlegri	 heimildir	 voru	 til	 frá	 þessum	 sýslum	 en	

öðrum.39	 Niðurstöður	 Hitzler	 eru	 þær	 helstar	 að	 seljabúskapur	 hefur	 verið	 algengari	

á	 fyrstu	öldum	Íslandsbyggðar	en	 síðan	 farið	ört	hnignandi,	 einnig	að	 selin	hafi	verið	

meðhöndluð	á	svipaðan	hátt	og	ítök	eða	hlunnindi.	Þá	kemst	hann	einnig	að	því	að	hér	

hafa	ekki	verið	vor-,	sumar-	eða	haustsel	eins	og	finna	má	sums	staðar	í	Evrópu	og	að	

31	 Birna	Lárusdóttir	2006,	bls.	46
32	 Birna	Lárusdóttir	2006,	bls.	63
33	 Elín	Ósk	Hreiðarsdóttir	2007,	bls.	9
34	 Roberts,	Howell	M.	2009,	bls.	4
35	 Til	dæmis	er	jörðin	Sult	sögð	byggð	á	selstæði	Víkingavatns,	sjá	Jarðabók	Árna	Magnússonar	og	Páls	Vídalíns	XI,	bls.	280
36	 Elín	Ósk	Hreiðarsdóttir	2007,	bls,	11
37	 Guðrún	Ása	Grímsdóttir	og	Mjöll	Snæsdóttir	1993,	bls.	145-150
38	 Hitzler,	Egon	1979,	bls.	251-256
39	 Hitzler,	Egon	1979,	bls.	16

lítill	hæðarmunur	hafi	verið	á	milli	staðsetningar	bæjar	og	sels.40	Tíu	ár	liðu	svo	á	milli	

rannsóknar	Hitzler	og	greinar	sem	Guðrún	Sveinbjarnardóttir	gaf	út	árið	1991	og	kallaðist	

einfaldlega	„Shielings	in	Iceland“.	Greinin	birtist	í	Acta Archaeologica en	efnið	í	þá	grein	

hafði	Guðrún	mikið	til	unnið	samhliða	eyðibýlarannsóknum	sínum	sem	áður	hefur	verið	

minnst	á.	Helstu	niðurstöður	hennar	voru	mikið	til	samhljóða	niðurstöðum	Egon	Hitzler	

um	að	ekki	væri	hægt	að	greina	sel	í	tegundir	hér	eins	og	t.d.	í	Noregi	og	að	selin	séu	

tiltölulega	nálægt	bæ.41	

Árið	2002	vann	Sædís	Gunnarsdóttir	að	seljarannsókn	sem	takmarkaðist	við	Saur-

bæjar	hrepp	 í	 Eyjafirði	 og	 beindist	 rannsókn	 hennar	 að	 því	 að	 staðsetja	 sel	miðað	 við	

heima	bæ	og	athuga	hvort	greina	mætti	ákveðin	munstur	í	staðsetningunum.	Í	tengslum	

við	rannsóknina	var	einnig	athugaður	dýrleiki	jarðanna	og	staðsetning	hjáleigna	þeirra.42	

Niðurstöður	Sædísar	voru	þær	helstar	að	hjáleigur	voru	ekki	nálægt	hálendinu	eins	og	

selin	heldur	voru	þær	niðri	á	láglendinu	hjá	heimabæjunum.43	Eftir	að	rannsókn	Sædísar	

birtist	 tekur	heldur	betur	að	 styttast	á	milli	 seljarannsókna	og	er	 sú	næsta	eftir	Albínu	

Huldu	Pálsdóttur	frá	2005.	Rannsókn	Albínu	snýr	að	gerðfræði	selja,	hversu	einfaldar	eða	

marghólfa	seljatóftirnar	voru,	hversu	margar	tóftir	voru	á	hverju	seli	og	hversu	langt	frá	

bæ	selið	var.44	Niðurstöður	hennar	voru	þær	að	margbreytileiki	þeirra	er	það	mikill	að	ekki	

er	neitt	eitt	atriði	sem	einkennir	þau	öll	nema	þá	helst	að	flest	þeirra	höfðu	eina	til	þrjár	

tóftir.45	Tveimur	árum	eftir	rannsókn	Albínu	birtist	rannsókn	Ómars	Smára	Ármannssonar,	

hún	 er	 fyrst	 og	 fremst	 skráning	 á	 selminjum	 á	Reykjanesskaga	 en	 einnig	 er	 reynt	 að	

segja	til	um	aldur	þeirra	út	frá	ritheimildum.46	Ekki	er	um	beinar	niðurstöður	úr	þessari	

rannsókn	að	ræða	aðrar	en	þær	sem	snúa	að	ástandi	og	staðsetningu	minjanna.	Yngstu	

seljarannsóknirnar	munu	síðan	vera	 rannsóknir	 Ian	A.	Simpson	og	Orra	Vésteinssonar	

á	fjórum	seljum	í	Mývatnssveit,	gerðar	2010	og	seljarannsókn	Ástu	Hermannsdóttur	og	

Sindra	Ellertssonar	Csillag	á	seljum	á	Snæfellsnesi	sem	þau	unnu	að	árið	2011.	Rannsókn	

Orra	og	Ians	fólst	í	því	að	aldursgreina	selin	með	prufuskurði,	en	annar	mikilvægur	þáttur	

í	þeirri	 rannsókn	var	að	athuga	hvort	hægt	væri	að	mæla	eða	gera	grein	 fyrir	áhrifum	

beitar	á	slíkum	stöðum	.47	Niðurstöður	þeirra	voru	á	þann	veg	að	selin	höfðu	verið	byggð	

löngu	fyrir	1300,	líklega	fljótlega	eftir	að	landnámsgjóskan	féll	og	verið	flest	í	notkun	allt	

til	20.	aldar.48	Jarðvegsmælingar	sýndu	greinilegar	breytingar	við	landnám	en	einnig	að	

svipaðar	sveiflur	höfðu	átt	sér	stað	fyrir	landnám	og	var	seljabeitin	túlkuð	sem	velheppnað	

fyrirkomulag	á	beitarstýringu.49	Rannsókn	Ástu	og	Sindra	var	meira	 í	 anda	 rannsókna	

40	 Hitzler,	Egon	1979,	bls.	251-263
41	 Guðrún	Sveinbjarnardóttir	1991,	bls.	91
42	 Sædís	Gunnarsdóttir	2002,	bls.	5
43	 Sædís	Gunnarsdóttir	2002,	bls.	57
44	 Albína	Hulda	Pálsdóttir	2005,	bls.	7
45	 Albína	Hulda	Pálsdóttir	2005,	bls.	51
46	 Ómar	Smári	Ármannsson	2007,	bls.	11
47	 Orri	Vésteinsson	2011,	bls.	40
48	 Orri	Vésteinsson	2011,	bls.	40-44
49	 Brown,	Jennifer	L.,	Ian	Simpson,	Stuart	J.L.	Morrison,	W.	Paul	Adderley,	Eileen	Tisdall	and	Orri	Vésteinsson	2012,	bls.	96

Guðrúnar	Sveinbjarnardóttur	og	Sveinbjörns	Rafnssonar,	það	er	að	skrá	ákveðna	staði	og	

taka	einstaka	prufuskurði	til	að	komast	að	frá	hvaða	tíma	þær	minjar	voru50	en	niðurstöður	

hafa	enn	ekki	verið	gefnar	út.

Að	 lokum	er	 ekki	 úr	 vegi	 að	nefna	hér	 fimm	 rannsóknir	 sem	 snúa	 sérstaklega	 að	

ákveðnum	seljum	og	hafa	ekki	verið	nefndar	hér	að	ofan	enda	af	allt	öðrum	toga.	Þetta	

eru	 rannsóknir	 sem	fela	 í	 sér	 fullnaðaruppgröft	á	minjunum	og	eru	 í	 tveimur	 tilvikum	

komnar	til	vegna	framkvæmda,	en	í	hinum	þremur	er	það	vegna	rannsóknaráhuga.	Þær	

tvær	sem	eru	tilkomnar	vegna	framkvæmda	eru	í	fyrsta	lagi	rannsókn	Gavin	Lucas	frá	

2005	á	Pálstóftum	og	svo	rannsókn	Ragnheiðar	Traustadóttur	á	Urriðakoti.	Pálstóftir	fóru	

undir	 stíflulónið	við	Kárahnjúka	og	voru	niðurstöður	Gavin	Lucas	þær	að	um	sel	hafi	

verið	að	ræða	en	það	mun	vera	í	fyrsta	sinn	sem	rannsakandi	telur	sig	hafa	grafið	upp	sel	

á	Íslandi.51	Rannsóknin	á	Urriðakoti	í	Álftaneshreppi	fór	af	stað	árið	2007	í	tengslum	við	

breytingar	á	deiliskipulagi,	stóð	hún	til	201152	og	er	lokaskýrsla	ekki	komin	út.	Hinum	

þremur	rannsóknunum	er	líka	ólokið	en	það	eru	rannsóknir	Guðrúnar	Sveinbjarnardóttur	

á	Reykholtsseli	sem	hún	hefur	tengt	umfangsmiklum	rannsóknum	sínum	á	bæjarhól	og	

sóknarkirkju	Reykholts	í	Borgarfirði	og	hófst	2005,53	rannsókn	Guðrúnar	Öldu	Gísladóttur	

og	Jim	Woollett	á	Þorvaldsstaðaseli	í	Þistilfirði	sem	hófst	2008,54	og	rannsókn	Margrétar	

Hrannar	Hallmundsdóttur	á	Koti	í	Rangárþingi-Ytra	sem	á	mögulega	heima	hér	líka,	en	

ekki	er	enn	fullkomlega	ljóst	hvort	þar	sé	um	sel	að	ræða.55	

Ef	litið	er	yfir	allar	þær	eyðibýlarannsóknir	sem	hér	hafa	verið	taldar	upp	þá	má	almennt	

segja	að	forsendur	þeirra	sé	byggðaþróun.	Upphaflega	byrja	þær	sem	leit	að	stöðum	sem	

nefndir	 eru	 í	 tengslum	við	 Íslendingasagnir	 en	 fóru	 eftir	 það	 að	 snúast	 um	upphaf	og	

endalok	hálendisbyggðar	–	orsakir	og	afleiðingar.	Hefur	Jarðabók	Árna	og	Páls	 jafnan	

skipað	stórt	hlutverk	í	þessum	rannsóknum	enda	má	segja	að	hún	brjóti	blað	í	skráningu	

á	þessum	minjum	við	upphaf	18.	aldar.	Jarðabókin	er	enn	mikilvæg	en	þó	má	segja	að	

þeim	rannsóknum	hafi	fjölgað	sem	taka	Jarðabókina	ekki	jafn	hátíðlega	eða	bókstaflega	

og	áður	var	gert.	Sjálf	rannsóknarvinnan	hefur	lengst	af	einkennst	af	prufuskurðum	til	að	

komast	að	aldri	minja	en	rannsakendur	hafa	áttað	sig	á	því	að	aldursgreining	ein	og	sér	

dugar	ekki,	hún	segir	ekkert	um	hlutverk	minja	og	hafa	rannsakendur	yngri	rannsókna	

reynt	að	beita	öðrum	aðferðum	til	að	öðlast	fyllri	mynd	af	rannsóknarstöðum	sínum,	til	

dæmis	með	leit	að	öskuhaugum.	Seljarannsóknir,	að	þeim	undanskildum	sem	eru	hreinir	

rannsóknaruppgreftir,	hafa	að	meira	og	minna	leyti	snúist	um	það	að	staðsetja	og	greina	

útlit	 selja	 af	 yfirborði.	 Niðurstöður	 þessara	 rannsókna	 hafa	 verið	 frekar	 óljósar	 og	 er	

þekking	á	seljum	í	raun	jafn	þokukennd	og	áður.	

50	 Ásta	Hermannsdóttir	og	Sindri	Ellertsson	Csillag	2012,	fyrirlestur	FÍF	9.	febrúar	2012
51	 Lucas,	Gavin	2008,	bls.	85
52	 Ragnheiður	Traustadóttir	2012,	fyrirlestur	FÍF	2.	febrúar	2012
53	 Guðrún	Sveinbjarnardóttir	2005,	bls.	4
54	 Guðrún	Alda	Gísladóttir	og	fleiri	2010
55	 Margrét	Hrönn	Hallmundsdóttir	2010,	fyrirlestur	FÍF	2.	febrúar	2012

Rannsóknin	sem	fjallað	er	um	í	þessari	ritgerð	snýst	lítið	um	byggðaþróun	eins	og	

margar	þær	sem	hér	voru	nefndar	að	ofan.	Í	henni	er	aðallega	fjallað	um	þau	vafaatriði	

sem	 felast	 í	 því	 hvort	 hægt	 sé	 að	 greina	 býli	 frá	 öðrum	minjum.	Hvernig	 getum	 við	

vitað	með	einfaldri	yfirborðskönnun	að	um	býli	 sé	að	 ræða	eða	sel	eða	 jafnvel	stekk?	

Það	 ber	 nokkuð	 á	 því	 að	 bæði	 fræðimenn	 og	 almenningur	 álíti	 rústaþyrpingu	 býli	 ef	

túngarður	 liggur	umhverfis	 tóftirnar	og	 sem	dæmi	 telur	Guðrún	Sveinbjarnardóttir	 sig	

geta	greint	býli	frá	seli	ef	garðlag	liggur	umhverfis	tóftirnar.	Hún	segir	í	bók	sinni	Farm 

Abandonment	að:	„The	enclosure	bank,	however,	 is	not	characteristic	of	shielings,	but	

is	more	probably	the	boundary	of	 the	home-field	area	of	a	farm,	and	this	supports	 the	

interpretation	of	this	site	as	a	farm	site.“56	Endurtók	hún	þessa	skoðun	sína	á	fyrirlestri	

um	Reykholtssel	í	fyrirlestraröð	um	sel	og	selstöður	sem	haldinn	var	í	Reykjavík	2012.57	

Í	sama	streng	tekur	Guðný	Zoëga	í	niðurstöðukafla	sínum	um	rannsóknir	á	eyðibyggðum	

í	Skagafirði	sem	hún	vann	að	á	árunum	2003-2005.58	Það	má	vera	rétt	að	garðlag	hafi	

í	öllum	eða	a.m.k.	 í	 flestum	 tilfellum	verið	hlaðið	umhverfis	býli	 á	 fyrstu	öldum	eftir	

landnám	 en	 garðlög	 voru	 líka	 hlaðin	 umhverfis	 land	 í	 öðrum	 tilgangi.	 Ef	 við	 byrjum	

t.d.	 að	 athuga	orðið	gerði	 þá	þýðir	það	 samkvæmt	orðabók	afgirt svæði og	er	gerðis-

örnefnið	 nokkuð	 algengt	 á	 rústaþyrpingum	 í	Kelduhverfi.	 Sé	 leitað	 að	 orðinu	gerði	 í	

fornbréfasafninu	má	sjá	nokkur	dæmi	þess	hvernig	það	er	notað	þar.	Það	kemur	einu	sinni	

fyrir	 í	 jarðarkaupsbréfi,59	 tvisvar	 í	 landamerkjabréfum,60	einu	sinni	 í	 jarðarskiptabréfi61	

og	fjórum	sinnum	í	máldögum.62	Ekki	er	hægt	að	skilja	annað	af	þessum	bréfum	en	að	

gerðin	séu	greinilegt	kennileiti	á	landinu,	þ.e.	garðlag	sem	afmarkar	land	frekar	en	býli	

sem	búið	hefur	verið	á.	Í	landamerkjabréfinu	er	t.d.	umfjöllunin	um	gerðin	á	þann	veg	

að	„…	efri	holar	j	nvpasveit	ætte	fiogur	gerde	tvo	heima	gerdi	þvfvgerdi	og	kelna	gerdi	

…“63	en	í	öðru	landamerkjabréfinu	á	„…	Hiedinshaufda	land	sudur	j	þann	læk	sem	rennur	

fyrer	 utan	 sialft	 gierdit	 sem	þar	 er	 aa	mille	og	kallad	Asgistadir.“64	 Í	 hvorugu	þessara	

tilvika	getur	verið	um	eyðiból	að	ræða.	Í	Lýsingu Íslands	greinir	Þorvaldur	Thoroddsen	

frá	hugtakinu	 traðir	sem	einnig	hafi	verið	notað	um	gerði	og	tínir	hann	saman	nokkur	

dæmi	úr	fornbréfasafninu	máli	sínu	til	stuðnings.65	 Í	máldaga	Gaulverjabæjar	frá	1220	

stendur	t.d.	að	þeir	menn	sem	eiga	sambeit	á	velli	skuli	hafa	fé	sitt	í	tröð	ef	þeir	ætla	að	

nýta	landið	undir	beit	frá	Ólafsmessu	(3.	ágúst)	og	yfir	veturinn.66	Þessi	tilhögun	er	alveg	

í	samræmi	við	lagagreinar	Landbrigðisþáttar	nr.	27	og	28	í	Grágás	sem	snúa	að	því	að	

56	 Guðrún	Sveinbjarnardóttir	1992,	bls.	119
57	 Guðrún	Sveinbjarnardóttir	2012,	fyrirlestur	FÍF	22.	febrúar	2012
58	 Guðný	Zoega	2007,	bls.	36
59	 Diplomatarium	Islandicum	III.	bls.	295
60	 Diplomatarium	Islandicum	VI,	bls.	221	og	XV,	bls.	75
61	 Diplomatarium	Islandicum	XIV,	bls.	535	
62	 Diplomatarium	Islandicum	IV,	bls.	196;	V,	bls.	93	og	290;	XV,	bls.	630	
63	 Diplomatarium	Islandicum	VI,	bls.221
64	 Diplomatarium	Islandicum	XV,	bls.	75
65	 Þorvaldur	Thoroddsen	1919,	bls.	103
66	 Diplomatarium	Islandicum	I,	bls.	404;	II,	bls.	671;	III,	bls.	114



25

girða	beri	land	sé	það	í	annars	manns	landi.67	Að	öllum	líkindum	hafa	slíkir	hagar	verið	

kallaðar	fjarlendur.68	Ekki	er	hægt	að	skilja	annað	af	þessum	texta	en	að	garðlög	hafi	verið	

hlaðin	í	öðrum	tilgangi	en	bara	utan	um	tún	bæja.	Nokkur	gerði	í	Kelduhverfi	bera	örnefni	

með	orðliðinn	geit	í	nafninu	og	því	má	vel	ímynda	sér	að	þau	vísi	til	þess	hlutverks	sem	

þau	þjónuðu;	og	að	lokum	má	velta	því	fyrir	sér	hvort	svín	hafi	verið	höfð	í	gerðum	líka.	

Ef	hægt	er	að	taka	mark	á	þeim	orðum	Vatnsdæla sögu að	bæði	þurfti	að	sækja	sauði	og	

svín	af	fjalli69	hlýtur	að	mega	gera	ráð	fyrir	því	að	þau	hafi	verið	höfð	í	gerði	einhvers	

staðar	fjarri	heimatúninu,	en	samt	ekki	svo	fjarri	að	afrétt	væri,	því	samkvæmt	Grágás	var	

bannað	að	hafa	svín	á	afrétt.70	

Í	sumum	rannsóknarniðurstöðum	er	fjallað	um	hvenær	rústaþyrpingar	svipaðar	þeim	

sem	hér	hefur	verið	lýst,	voru	í	byggð	og	fóru	úr	byggð.	Í	slíkum	tilfellum	er	auðvitað	

alltaf	möguleiki	 á	 að	 ekki	 leggi	 allir	 sömu	merkingu	 eða	meiningu	 í	 hugtakið	 byggð.	

Finnist	gólflög	 í	 tóftum	eru	þau	oft	notuð	 til	að	 færa	 rök	fyrir	byggð	en	þó	má	benda	

á	að	ekki	er	það	nóg	eitt	og	sér.	Selið	sem	rannsakað	var	við	Kárahnjúka	ætti	að	vera	

nokkuð	augljóst	dæmi	um	það.	Þar	fundust	gripir,	gólflög	og	eldstæði,71	enda	hefur	fólk	

hafst	þar	við	þótt	það	hafi	bara	verið	tímabundið,	það	hefur	þurft	að	kveikja	upp	eld	til	

matreiðslu	og	til	hitunar	á	köldum	sumarnóttum.	Þrátt	fyrir	að	greinileg	gólflög	fyndust	

í	einni	tóftinni	þá	fannst	enginn	öskuhaugur	og	í	raun	lítið	af	beinum.	Aðallega	var	um	

að	ræða	bein	úr	villtum	fugli	þó	að	bein	úr	sauðfé	hafi	fundist	í	einhverjum	mæli	líka.72	

Til	að	geta	fært	nokkuð	sannfærandi	rök	fyrir	byggð	á	einhverjum	stað	þá	væri	sennilega	

best	að	finna	öskuhaug,	sem	gæti	þá	sýnt	fram	á	langvarandi	dvöl	á	staðnum.	En	jafnvel	

það	væri	ekki	alveg	endanleg	lausn,	því	hafi	sel	t.d.	verið	notað	árum	saman	í	meira	en	

öld	sem	árstíðabundin	dvalarstaður,	þá	hlýtur	að	hlaðast	upp	öskuhaugur	þar	líka	eins	og	

á	býli.	Af	þessu	má	draga	þá	ályktun	að	það	er	ekki	eitthvert	eitt	atriði	sem	sannar	búsetu,	

heldur	hljóta	það	að	vera	nokkrir	samverkandi	þættir	sem	þurfa	að	vera	til	staðar	og	er	

meiningin	að	tæpa	á	þessum	atriðum	í	þessari	ritgerð.	

3.1 Um hæfilega trú á heimildir

Rannsóknin	 sem	 hér	 um	 ræðir	 byggir	 á	 heildar-fornleifaskráningu	 Kelduhverfis	 og	

fjallar	því	eingöngu	um	minjastaði	eins	og	þeir	sjást	af	yfirborði.	Ekki	voru	teknir	neinir	

prufuskurðir	 í	 sambandi	við	þessa	 rannsókn	en	að	sjálfsögðu	mun	verða	vitnað	 í	allar	

slíkar	rannsóknir	sem	gerðar	hafa	verið	þar	sem	það	á	við.	Það	sem	skoðað	er	í	þessari	

rannsókn	er	útlit	minjastaðanna	eins	og	þeir	sjást	á	yfirborði	og	verður	sérstök	áhersla	

lögð	á	rústaþyrpingar	sem	hafa	túngarð.	Ástæðan	fyrir	því	er	hversu	algengt	það	er	að	

67	 Grágás	2001,	bls.	321-322
68	 Þorvaldur	Thoroddsen	(1919),	bls.	189
69	 Vatnsdæla	saga	1893,	bls.	109
70	 Grágás	2001,	bls.	336
71	 Lucas,	Gavin	2008,	90
72	 Lucas,	Gavin	2008,	92

menn	tengi	slíka	staði	við	býli	og	hversu	mörg	þau	eru	í	Kelduhverfi.	Áherslan	sem	lögð	

er	á	að	skilgreina	býli	er	 til	þess	 fallin	að	geta	mögulega	greint	aðra	minjaflokka	sem	

hafa	haft	flöktandi	búsetu	eða	bara	alls	ekki.	Til	dæmis	virðist	Kelduhverfi	vera	frekar	

fátækt	af	seljum.	Jarðabókin	nefnir	eitt	sel	og	í	Sýslu- og sóknarlýsingum	eru	þrír	staðir	

nefndir	í	tengslum	við	sel.73	Selja-örnefni	eru	aftur	á	móti	ekki	óalgeng	og	er	selja	getið	í	

örnefnaskrám	sem	ekki	er	getið	í	Jarðabók	Árna	og	Páls.	

Jarðabók	Árna	 og	 Páls	 var	 notuð	 við	 þessa	 rannsókn,	 líkt	 og	 við	 þær	 rannsóknir	

sem	hér	var	 fjallað	um	að	 framan.	Hér	er	hún	eingöngu	höfð	 til	hliðsjónar,	því	þó	að	

hún	sé	oft	á	 tíðum	fyrsta	heimildin	sem	nefnir	þessa	staði,	er	margt	sem	ber	að	varast	

við	notkun	hennar.	Fyrst	má	nefna	tilfærslu	á	örnefnum,	en	finna	má	nokkur	dæmi	um	

það	í	Kelduhverfi.	Til	að	útskýra	þetta	betur	eru	staðarlýsingar	á	minjastöðum	yfirleitt	

mjög	takmarkaðar	í	Jarðabókinni,	oftast	er	það	bara	örnefnið	sem	þar	kemur	fram	en	þó	

í	einstaka	tilfellum	má	finna	örlitla	lýsingu	á	minjastaðnum	eða	hvar	hann	var	í	landinu,	

þ.e.	upp	til	heiða	eða	nálægt	bæ.	Það	er	náttúrulega	sjálfgefið	að	ef	engin	lýsing	fylgir	

örnefninu	þá	er	erfitt	að	segja	hvort	örnefnið	eigi	við	þann	minjastað	sem	þekkist	undir	

því	nafni	í	dag	eða	ekki	en	það	er	auðveldara	þegar	lýsingin	er	til	staðar.	

Annað	atriði	sem	vert	er	að	veita	athygli	er	hvernig	Jarðabókin	fjallar	um	túngarða	

og	má	 færa	 fyrir	 því	 rök	 að	 þekking	 á	 þeim	 og	 tilgangi	 þeirra	 hafi	 verið	 orðin	mjög	

þokukennd	þá	þegar	á	18.	öldinni.	Kemur	þessi	ókunnugleiki	fram	í	því	að	menn	virðast	

alltaf	tengja	túngarð	við	býli,	jafnvel	í	tilvikum	þar	sem	búseta	þykir	ósennileg.	Í	þessum	

tilfellum	 byrjar	 lýsing	 Jarðabókarinnar	 eins	 og	 venjulega	 á	 því	 að	 greina	 frá	 nafni	

staðarins	 en	 síðan	 kemur	misjafnlega	 löng	 frásögn	 sem	 annað	 hvort	 dregur	 ábúðina	 í	

efa	eða	færir	rök	fyrir	henni.	Dæmi	um	svona	lýsingu	er	til	að	mynda	að	finna	á	Stóru-

Krókum	 í	 Fnjóskadalshreppi.	 Á	 þeirri	 jörð	 er	 staður	 nefndur	 „Midkrokar,	 kallast	 nú	

Gerde.	Stekkjarstæði	 heimajarðarinnar,	 þar	 er	 girðing	 lítil	 í	 kríng,	 samt	 atla	menn,	 að	

þetta	sje	ekki	fornbýli.	Hjer	hefur	verið	búið	um	eitt	ár	fyrir	40	árum	…	Ekki	má	hér	aftur	

byggja	því	túnstæði	er	lítið.“74	Rúna	Tetzschner	fjallar	um	svipað	dæmi	í	bók	sinni	Nytjar 

í nöfnum	þar	sem	hún	lýsir	umfjöllun	Jarðarbókarinna	á	Kollugerði	og	Geitagerði	í	landi	

Hóla	í	Hjaltadal.75	

Þriðja	og	síðasta	atriðið	sem	hér	er	nefnt	er	svo	hvernig	þeir	nota	hugtökin	eyðiból	og	

eyðihjáleigur.	Í	öllum	þeim	tilvikum	sem	hugtakið	eyðiból	er	notað	þá	virtist	það	eiga	við	

rústaþyrpingu	þar	sem	engin	þekking	eða	minning	um	byggð	var	til	staðar.	Eyðihjáleiga	

var	aftur	á	móti	notað	þegar	einhver	minning	eða	þekking	um	ábúð	var	til	staðar	þegar	

Jarðabókin	var	rituð.	Í	þeim	tilfellum	er	oft	greint	frá	hversu	langt	síðan	hjáleigan	fór	í	

eyði	og	hvað	ábúandinn	þurfti	að	greiða	í	leigu.	

73	 Þar	eru	tíndar	til	þrjár	selstöður;	Selstaðir	í	landi	Garðs,	Hofssel,	sem	heitir	með	réttu	Hornsel	í	landi	Víkingavatns	og	svo	Fjalla	
sel	sem	væntanlega	er	Fremri-Fjöll	í	landi	Fjalla

74	 Jarðabók	Árna	Magnússonar	og	Páls	Vídalíns	XI,	bls	103-104
75	 Rúna	Tetzschner	2005,	bls.	

3.2 Um áhrifin

Áhrifin	sem	þessi	rannsókn	fær	frá	þeim	rannsóknum	sem	hér	hafa	verið	nefndar	er	að	

hluta	 til	 vantrú	 á	 að	 sumar	 þær	 rústaþyrpingar	 sem	 sögð	 eru	 vera	 býli	 hafi	 verið	 það	

í	 raun	og	að	öðrum	hluta	mikill	 áhugi	 á	 að	 reyna	að	 skilja	hver	 tilgangurinn	var	með	

öllum	þessum	rústaþyrpingum.	Hvernig	greinum	við	á	milli	smábýlis	og	býlis	sem	var	í	

byggð	í	stuttan	tíma	og	svo	sels?	Veit	einhver	nákvæmlega	hvað	fór	fram	í	seli	við	upphaf	

landnáms?	Var	það	bundið	við	ákveðna	framleiðslu,	ákveðna	tegund	skepna,	ákveðinn	

tíma	árs?	Var	hugtakið	sel	notað	eins	alls	staðar	á	landinu?	Í	þeim	rannsóknum	sem	hér	

var	 fjallað	um	að	ofan	bar	 lítið	 sem	ekkert	 á	 því	 að	 rannsakaðar	 rústaþyrpingar	 væru	

bornar	 saman	 innbyrðis	 eða	við	 aðra	 staði,	 einnig	 settu	 fáir	 rannsakendur	 rannsóknar-

efnivið	sinn	í	einhvers	konar	stærra	samhengi.	

4. Rannsóknin

Samanlagður	fjöldi	minjastaða	í	gagnagrunninum	sem	fjallað	verður	um	í	þessari	rannsókn	

er	170.	Eins	og	áður	hefur	verið	vikið	að	voru	allir	minjastaðir	sem	skráðir	voru	sérstaklega	

sem	sel	eða	stekkir	teknir	með	í	grunninn,	til	viðbótar	þeim	minjastöðum	sem	hafa	túngarð	

og	þá	sem	titlaðir	eru	sem	eyðibýli	af	einhverju	tagi.	Um	suma	þessara	minjastaða	liggja	

fyrir	 nokkuð	 áreiðanlegar	 heimildir	 um	 ábúð,	 nokkrir	 þeirra	 eru	 skráðir	 undir	 tveimur	

númerum,	sumir	hafa	alveg	verið	sléttaðir	og	aðrir	fundust	ekki	við	skráningu	og	eru	því	

ekki	aðgengilegir	fyrir	þessa	rannsókn.	Um	alla	þessa	minjastaði	þarf	að	fjalla	áður	en	farið	

verður	að	greina	sjálft	rannsóknarefnið,	og	búa	til	skilgreiningu	á	því	hvernig	hægt	sé	að	

þekkja	býli	sem	búið	hefur	verið	á,	í	eina	eða	fleiri	kynslóðir,	frá	öðrum	rústaþyrpingum.	

Þegar	 búið	 er	 að	 afmarka	 aðal	 rannsóknarefnið	 verður	 farið	 skipulega	 yfir	 alla	

minjastaði	innan	þess	og	þeir	greindir	eftir	því	hvort	til	séu	öruggar	heimildir	um	ábúð	á	

þeim	eða	ekki.	Að	því	loknu	verða	þeir	minjastaðir	þar	sem	heimildir	segja	til	um	ábúð	

notaðir	til	að	búa	til	fyrirmynd	eða	skilgreiningu	á	því	hvernig	rústaþyrpingar	líta	út	sem	

hafa	verið	í	byggð	í	eina	eða	fleiri	kynslóðir	og	hún	síðan	borin	saman	við	þá	staði	þar	

sem	engin	örugg	heimild	er	til	fyrir	ábúð.	

4.1 Minjastaðir með tvö skráningarnúmer

Fjórir	minjastaðir	hafa	tvö	fornleifanúmer,	þ.e.a.s.	eru	flokkaðir	sem	tveir	minjastaðir	í	

fornleifaskráningu	Kelduhverfis;	 þetta	 eru	Áveggur	NÞ-002:005	og	Stekkjargerði	NÞ-

002:014,	 Ingjaldsstaðir	 NÞ-002:004	 og	 Gerði	 NÞ-002:011,	 Stórárbakki	 NÞ-017:001	

og	Grund	NÞ-016:015	 og	 svo	Hermannshóll	NÞ-022:016	 og	Hermannshólsgerði	NÞ-

022:015.	Hér	verða	færð	rök	fyrir	því	að	sameina	þessa	átta	minjastaði	í	fjóra.

Áveggur	er	stór	rústaþyrping	og	er	þar	mikið	land	girt	af	með	garðlögum.	Það	virðist	

þó	ýmislegt	benda	til	þess	að	önnur	rústaþyrping,	Stekkjargerði	NÞ-002:014,	sem	liggur	

samsíða	Ávegg	hafi	tilheyrt	honum.	Áveggur	var	í	eyði	þegar	Jarðabókin	var	rituð	1712	

og	hafði	verið	það	síðan	í	bólunni76	en	byggðist	aftur	upp	skömmu	eftir	að	Jarðabókin	

76	 Jarðabók	Árna	Magnússonar	og	Páls	Vídalíns	XI,	bls.	294

Myndin sýnir upprátt af garðlögum og tóftum á Ávegg. Rauði ferhyrningurinn sýnir hvar prufu
skurður var tekinn í garðlag 2011, brúnu línurnar eru hæðarlínur en rauða línan er vegur.

var	rituð.77	Stopul	ábúð	var	á	Ávegg	fram	að	lokum	19.	aldar	þegar	jörðin	fór	endanlega	

í	 eyði.	 Tvær	 nágrannajarðir	 Áveggjar,	 Ingveldarstaðir	 og	 Ingjaldsstaðir	 voru	 í	 byggð	

þegar	 Jarðabókin	 var	 skrifuð	 en	 voru	 upphaflega	 taldar	 hafa	 verið	 hjáleigur	Áveggjar	

en	orðið	 að	 lögbýlum	síðar.78	Samkvæmt	 Jarðabókinni	 eru	 allar	 jarðirnar	þrjár	metnar	

jafn	hátt,	þ.e.a.s.	Áveggur,	Ingveldarstaðir	og	Ingjaldsstaðir	og	höfðu	þær	óskipt	land.79	

Á	Ingveldarstöðum	er	enn	búið	en	búsetan	á	Ingjaldsstöðum	reyndist	ekki	eins	 langlíf	

og	var	 í	 eyði	 stærstan	hluta	18.	aldar	en	aftur	á	móti	 í	byggð	svo	 til	 alla	19.	öldina.80	

Vitnisburður	jarðabókarinnar	og	örnefnin	benda	til	þess	að	Áveggur	sé	upphaflega	jörðin	

en	að	bæjarstæðinu	þar	hafi	hnignað	og	meiri	búskapur	færst	yfir	á	hjáleigurnar	sem	síðan	

urðu	að	sjálfstæðum	býlum.	Oft	hefur	verið	á	það	bent	að	bæjanöfn	með	-staðar	endingu	

séu	yngri	en	bæjarnöfn	sem	eru	hrein	náttúrunöfn.81	Áveggur	vísar	beint	í	þær	náttúrulegu	

aðstæður	sem	býlið	er	 í	eins	og	bæjarheitið	Undirveggur	 í	sömu	sveit	gerir	 líka.	Þessi	

nöfn	taka	mið	af	háum	klettaveggjum	sem	einkenna	alla	sveitina.	Til	viðbótar	við	þetta	er	

Áveggs	getið	í	Ólafsmáldaga	frá	1461	sem	eign	Grenjaðarstaðar	en	þar	er	Ingveldarstaða	

eða	Ingjaldsstaða	ekki	getið.82	

Stekkjargerði	 er,	 eins	 og	 Áveggur,	 í	 landi	 Ingveldarstaða	 en	 þess	 er	 ekki	 getið	 í	

Jarðabók	Árna	og	Páls.	Stekkjargerði	er	mjög	óvenjuleg	rústaþyrping	sem	passar	hvergi	

í	hóp	sökum	þess	hve	garðlagið	afmarkar	stórt	svæði.	Það	er	17,5	hektarar	og	getur	því	

tæplega	hafa	verið	heimatún.	Þessi	landskiki	er	einfaldlega	of	stór	til	að	geta	hafa	verið	

tún	og	einnig	má	benda	á	að	litlu	hefur	verið	kostað	til	við	að	girða	þetta	land	af	því	það	

er	að	stærstum	hluta	afmarkað	af	gjám	og	stuttum	garðlögum	sem	liggja	milli	gjánna.	

Fjórar	tóftir	tilheyra	þessari	rústaþyrpingu,	þrjár	eru	frekar	ógreinilegar	og	svo	stekkur	

sem	ber	þess	greinileg	merki	að	vera	mun	yngri.	Helst	verður	að	álykta	að	Stekkjargerði	

sé	stórt	beitarhólf	eða	stór	nátthagi	með	stekk.	Engir	nátthagar	voru	skráðir	í	Kelduhverfi	

og	virðist	sem	það	sé	hvorki	notað	sem	hugtak	eða	örnefni	í	þeirri	sveit.	Haft	var	samband	

við	Tryggva	Ísaksson	bónda	á	Hóli	og	hann	spurður	um	nátthaga.	Hann	hélt	að	ef	slíkt	

væri	til	þá	væri	það	notað	þegar	væri	verið	að	reka	fjárhóp	um	langan	veg	milli	sveita.83	

Nátthagar	virðist	vera	hugtak	sem	almennt	lítið	er	notað	á	Norð-Austurlandi,	til	að	mynda	

eru	eingöngu	tveir	slíkir	skráðir	í	Eyjafjarðarsveit	sem	hefur	þó	öll	verið	fornleifaskráð.84	

Engu	að	síður	má	gera	ráð	fyrir	því	að	fyrirbæri	sem	gegnt	hafi	sambærilegu	hlutverki	

hafi	verið	notað	í	Kelduhverfi	þó	að	það	hafi	verið	kallað	eitthvað	annað.	Eins	og	áður	

sagði	 liggja	 þessar	 tvær	 rústaþyrpingar	 saman	 og	 árið	 2011	 var	 grafinn	 skurður	 í	 eitt	

þeirra	garðlaga	sem	tilheyra	Stekkjargerði	og	afmarkar	landið	ásamt	gjánum.	Niðurstöður	

77	 Sigurður	Jónsson	1993,	óútgefið	efni	
78	 Jarðabók	Árna	Magnússonar	og	Páls	Vídalíns	XI,	bls.	292
79	 Jarðabók	Árna	Magnússonar	og	Páls	Vídalíns	XI,	bls.	292
80	 Sigurður	Jónsson	1993,	óútgefið	efni
81	 Olsen,	Magnus	1926,	bls.	85
82	 Diplomatarium	IslandicumV,	bls.	280
83	 Tryggvi	Ísaksson,	símaviðtal	2010
84	 Birna	Lárusdóttir	2011,	bls.	219-220

úr	þeirri	rannsókn	benda	til	að	garðlagið	hafi	verið	byggt	eftir	að	landnámsgjóskan	féll	

og	löngu	fyrir	130085	og	því	getur	Stekkjargerði	vel	hafa	verið	samtíða	ábúðinni	á	Ávegg.	

Þegar	Gerði	NÞ-002:011	var	skráð	var	bæði	byggt	á	munnlegum	og	rituðum	heimildum	

um	að	Gerði	væri	sérstakur	staður	með	sérstöku	nafni	og	því	fékk	hann	sérstakt	númer.	Það	

var	ekki	fyrr	en	farið	var	að	skoða	loftljósmyndir	af	svæðinu	að	í	ljós	kom	að	túngarðar	

sem	greinilega	tilheyrðu	Ingjaldsstöðum	NÞ-002:004	lágu	umhverfis	þetta	gerði.	Þess	er	

hvorki	getið	í	Jarðabók	Árna	og	Páls	né	örnefnaskrám.	Þannig	háttar	til	á	þessum	stað	

að	 heimatúnið	 á	 Ingjaldsstöðum	 er	 notað	 sem	 hesthagi	 og	 eru	 tóftir	 og	 túngarðar	 þar	

greinilegir,	en	vestan	við	heimatún	Ingjaldsstaða	er	gjá	og	vestan	við	hana	stórþýfðir	móar	

85	 Elín	Ósk	Hreiðarsdóttir	og	Stefán	Ólafsson	2012,	bls.	29

og	eru	garðarnir	þar	orðnir	mjög	ógreinilegir	

og	 sennilega	óðum	að	gleymast.	Gerði	NÞ-

002:011	er	innan	þessara	garðlaga	og	er	enn	

þokkalega	 greinilegt.	 Hafa	 menn	 veitt	 því	

athygli	og	álitið	það	sérstakan	stað	en	í	raun	

mun	 það	 vera	 hluti	 af	 rústaþyrpingunni	 á	

Ingjaldsstöðum.

Stórárbakki	 NÞ-017:001	 var	 stundum	

kall	aður	 Bakka	kot.	 Það	 var	 lítið	 býli	 sem	

byggðist	 í	 landi	 Garðs	 um	 1828.	 Bærinn	

stóð	nærri	árbakka	Stórár	og	árið	1894	gróf	

áin	sig	alveg	heim	að	bæ	svo	að	úr	tók	bað-

stofu	stafninn	og	féll	 í	ána.	Fór	 jörðin	 í	eyði	

það	ár	en	189786	var	svo	byggður	annar	bær	

heldur	norðar.	Sá	bær	var	kallaður	Grund	NÞ-

016:015	og	stóð	utan	við	túngarðinn	en	nýtti	

sömu	útihús	og	tún	og	Stórárbakki.87	Í	forn-

leifa	skráningunni	 voru	 þessi	 staðir	 skráðir	

hvor	undir	sínu	númerinu	en	í	raun	er	um	eitt	

og	 sama	 býlið	 að	 ræða	 og	 eru	 þessir	 staðir	

sameinaðir	hér	undir	heitinu	Stórárbakki	NÞ-

017:001.	

Hermannshólsgerði	NÞ-022:015	og	Her-

manns	hóll	 NÞ-022:016	 er	 mjög	 at	hyglis-

verð	 rústa	þyrping.	 Her	mannshóls	gerði	 er	

rústa	þyrping	 með	 þremur	 túngörðum	 sem	

allir	 liggja	umhverfis	fjórða	túngarðinn.	Við	

skrán	ing	una	 fundust	 10	 tóftir	 og	 er	 flestar	

þeirra	innan	innsta	túngarðsins.	Skipulagið	á	

Her	manns	hóli	er	með	allt	öðrum	hætti,	þar	er	

bara	ein	tóft	og	þó	að	segja	megi	að	Her	mannshóll	hafi	fleiri	en	einn	túngarð	þá	liggja	

þeir	ekki	umhverfis	hvorn	annan	heldur	mynda	þeir	þrjú	hólf	og	er	tóftin	í	einu	þeirra.	

Hermannshóls	er	getið	í	Jarðabók	Árna	og	Páls	en	þar	er	hann	reyndar	nefndur	Hermunds	

Holl.88	Lýsing	örnefnaskrár	Ingveldarstaða	á	Hermannshóli	hljóðar	svo:

86	 Sýslu	og	sóknarlýsingar:	Þingeyjarsýslur	1994,	bls,	216-218
87	 Sigurður	Jónsson	1993,	óútgefið	efni
88	 Jarðabók	Árna	Magnússonar	og	Páls	Vídalíns	XI,	bls.	291

Suður	 af	 hlíðunum	 er	 svo	 Hermannshólsgerði,	 gamalt	 eyðibýli,	 mitt	 milli	 Eyvindarstaða	 og	
Undirveggjar.	Girðing	er	þar	þreföld,	fyrst	girðing	um	það	landflæmi,	sem	enn	er	í	rækt,	það	er	
fremur	lítill	blettur,	mest	allt	þýfi.	Þó	er	sléttur	bali,	nyrst	við	garðinn,	þar	sem	bærinn	hefur	staðið	
og	mótar	fyrir	miklum	tóftum.	Svo	eru	tvær	girðingar	enn	fjær.	Þetta	Hermannshólsgerði	er	austan	
við	Hermannshól	og	Fremri-Hermannshól.	Hermannshóll	var	einnig	nefndur	Ytri	Hermannshóll.	
Hann	er	miklu	stærri.	Í	honum	á	að	vera	gull	grafið	í	jörðu.	Ö-Hóll,	bls.	7

Eins	og	sjá	má	er	Hermannshóll	kallaður	Hermannshólsgerði	í	örnefnaskrá	Ingveldarstaða.	

Hermannshóll	kemur	þar	einnig	fyrir	en	þá	sem	örnefni	á	hól	sem	stendur	við	býlið	og	er	

hann	nokkuð	afgerandi	kennileiti	í	umhverfinu.89	Þegar	Sigurður	Jónsson	í	Garði	skoðaði	

þennan	stað	komst	hann	að	þeirri	niðurstöðu	að	um	tvö	býli	væri	að	ræða,	eyðibýli	og	

89	 Örnefnaskrá	Hóls,	bls.	6-7	

eyðihjáleigu90	 en	 það	 verður	 hvorki	 ráðið	 af	 Jarðabókinni	 né	 örnefnaskránni	 að	 átt	 sé	

við	tvo	staði	heldur	virðist	líklegast	að	gerðis-endingin	hafi	bæst	við	eftir	að	Jarðabókin	

var	skráð.	Dæmi	um	slíkt	þekkist	úr	öðrum	sveitum,	hvernig	nöfn	gamalla	eyðibýla	fá	

aðra	 endingu	eins	og	 t.d.	 -kot	 eða	breyta	 jafnvel	 alveg	um	nafn.91	Ruglingurinn	er	þó	

kannski	skiljanlegur	því	að	Hermannshóll	er	mjög	stór	rústaþyrping	og	er	heildarstærð	

65,5	hektarar	en	til	að	vera	tvö	aðskilin	býli	eru	þau	einfaldlega	of	ólík,	annað	með	10	

tóftir	en	hitt	aðeins	með	eina	tóft	og	svo	liggja	túngarðar	þeirra	saman.	Það	er	ekkert	sem	

styður	þá	kenningu	að	um	tvö	býli	sé	að	ræða	og	verður	framvegis	einungis	fjallað	um	

þennan	stað	sem	eina	heild	undir	nafni	Hermannshóls	NÞ-022:016.

4.2 Minjastaðir sem ekki eru taldir hafa verið býli

Minjastaðirnir	 í	grunninum	eru	því	orðnir	166	með	þessum	lagfæringum,	þeir	skiptast	

þannig	að	63	minjastaðir	hafa	túngarð,	52	eru	án	túngarðs,	24	eru	bara	til	sem	heimild,	

þ.e.a.s.	ekki	var	hægt	að	staðsetja	15	þeirra	og	níu	hafa	verið	sléttaðir	að	öllu	leyti.	27	

minjastaðir	eru	svo	sjálf	býlin	sem	talin	eru	upp	í	Jarðatali	Jonhsen	en	fornleifaskráningin	

í	Kelduhverfi	sem	unnin	var	af	Fornleifastofnun	Íslands	byggir	á	 jarðatalsnúmerum	úr	

Jonhsen	frá	1847.92	

90	 Sigurður	Jónsson	1993,	óútgefið	efni
91	 Elín	Ósk	Hreiðarsdóttir	2007,	bls.	11
92	 Stefán	Ólafsson	2008	I,	bls.	7

Súluritið sýnir hvernig skiptingin er á milli allra þeirra minjastaða sem eru í grunninum. Lengst til hægri 
er fjöldi þeirra jarða sem fengu númer í Jarðatali Johnsen en fornleifaskráning Kelduhverfis byggir á 
númerakerfi þess.



34

Af	þessum	166	minjastöðum	greina	ritaðar	heimildir	frá	102	minjastöðum	sem	hafa	

verið	býli	af	einhverju	tagi	og	þar	af	eru	27	jarða	getið	í	Jarðatali	Jonhsen	frá	1847.	Samtals	

geta	heimildir	því	um	102	býli	í	Kelduhverfi.	Afgangurinn,	eða	64	minjastaðir	eru	síðan	

minjastaðir	sem	annað	hvort	voru	skráðir	sem	sel	og	stekkir	eða	minjastaðir	sem	hafa	

túngarð	en	eru	ekki	sagðir	vera	býli	í	neinni	heimild.	Sé	litið	nánar	á	þessa	64	minjastaði	

eru	sjö	skráðir	sem	sel,	43	minjastaðir	eru	skráðir	sem	stekkir	og	14	hafa	ekkert	skilgreint	

hlutverk	en	eiga	það	sameiginlegt	að	vera	rústaþyrping	með	garðlagi	umhverfis.	

Eins	og	greint	var	frá	hér	að	framan	var	ástæðan	fyrir	því	að	öll	sel	og	stekkir	voru	

hafðir	 með	 í	 þessari	 rannsókn	 sú,	 að	 margir	 þeirra	 minjastaða	 sem	 hafa	 túngarð	 og	

sögð	vera	eyðibýli	bera	örnefni	sem	vísa	til	þessara	nytja,	þ.e.a.s.	bera	örnefni	þar	sem	

orðhlutinn	sel	eða	stekkur	kemur	fyrir	annað	hvort	í	fyrri	eða	seinni	lið	örnefnisins.	Áður	

en	lengra	er	haldið	verður	gerð	grein	fyrir	þessum	minjum.	Myndin	á	bls.	35	sýnir	selin	

sem	skráð	voru	sérstaklega	sem	sel	og	myndin	á	bls	36	sýnir	alla	stekkina	sem	skráðir	

voru	sérstaklega	sem	stekkir.	

Af	þeim	sjö	minjastöðum	sem	skráðir	voru	sérstaklega	sem	sel	fundust	tóftir	á	fimm	

minjastöðum.	Eingöngu	var	hægt	að	staðsetja	sjötta	selið	sem	á	að	hafa	heitið	Randasel.	

Það	er	talið	hafa	farið	undir	sand	en	staðkunnugir	töldu	sig	samt	geta	staðsett	það.	Sjöunda	

selið	var	ekki	hægt	að	staðsetja	og	því	bara	til	sem	heimild.	Seljatóftirnar	eru	flestar	á	

bilinu	8x4m	–	8x6m	að	stærð,	það	stærsta	er	14x10m	að	stærð	og	allar	eru	þær	einfaldar.	

Tvö	sel	eru	mjög	nálægt	læk	og	má	sjá	lækina	á	teikningum	viðkomandi	selja,	 tvö	sel	

til	 viðbótar	geta	vel	 talist	vera	nálægt	vatni.	Undantekningin	er	Lónssel	 sem	er	merkt	

á	myndinni	sem	NÞ-010:016	og	er	hvergi	nálægt	vatni.	Af	þeim	seljum	sem	hægt	var	

1

Fjöldi

Jarðir samkv. Johnsen 1847 27

Býli samkv. heimildum 76

Sel samkv. heimildum 7

Stekkir samkv. heimildum 43

Rústaþyrpingar 14

167

0

20

40

60

80

Fjöldi

14

43

7

76

27

Jarðir samkv. Johnsen 1847
Býli samkv. heimildum
Sel samkv. heimildum
Stekkir samkv. heimildum
Rústaþyrpingar

Súluritið sýnir skiptinguna milli minjastaða eins og þeir eru flokkaðir út frá heimildum. Rústaþyrpingarnar 
14 sem sýndar eru lengst til hægri er hvergi getið í heimildum og eru nafnlausar.



35

að	staðsetja	voru	þrjú	sel	frekar	nálægt	bæ	eða	undir	1,5	km	frá	bæ.	Selið	sem	er	fjærst	

bæ,	Randasel,hefur	verið	tæpa	12	km	frá	bæ	sé	það	rétt	staðsett	og	er	þá	miðað	við	að	

heimajörðin	sé	Ás.	Það	getur	þó	vel	hafa	tilheyrt	eyðihjáleigu	sem	nefnd	er	í	Jarðabók	

Árna	og	Páls	og	hét	Rönd.93	Enginn	veit	í	dag	hvar	bærinn	Rönd	stóð	nákvæmlega94	en	ef	

marka	má	Jarðabók	Árna	og	Páls	þá	hefur	hún	staðið	á	landamerkjum	Áss	og	Kelduness	

og	við	ósa	Jökulsárinnar95	ekki	langt	frá	þeim	stað	þar	sem	Randasel	er	talið	hafa	staðið	

samkvæmt	fornleifaskráningu	Kelduneshrepps.96

Stekkirnir	sem	skráðir	voru	sérstaklega	sem	stekkir	voru	aftur	á	móti	mun	fleiri	eða	

samtals	43,	þrír	hafa	verið	sléttaðir	og	fimm	var	ekki	hægt	að	staðsetja.	Samtals	voru	því	

skráðar	tóftir	á	35	minjastöðum.	Stekkirnir	eru	mjög	breytilegir	að	stærð	eða	alveg	frá	5x5m	

að	43x23m	að	stærð.	Hólfafjöldi	þeirra	er	líka	nokkuð	breytilegur,	fæstir	eru	þeir	alveg	

einfaldir	en	flestir	með	þremur	hólfum.	Myndin	af	stekkjunum	á	bls.	36	sýnir	þennan	mun,	

93	 Jarðabók	Árna	Magnússonar	og	Páls	Vídalíns	XI,	bls.	289
94	 Stefán	Ólafsson	2008	I,	bls.	15	
95	 Jarðabók	Árna	Magnússonar	og	Páls	Vídalíns	XI,	bls.	289
96	 Stefán	Ólafsson	2008	I,	bls.	15-16

efst	 eru	 ein	földu	 stekk-

irnir	 en	 neðst	 þeir	 sem	

eru	marg		hólfa.	Stekk	irn	ir	

eru	 flest	ir	 frekar	 ná	lægt	

bæ,	 meira	 en	 helm	ingur	

þeirra,	 eða	 19	 stekkir	

eru	 undir	 eða	 um	 einn	

kíló	metra	 frá	 bæ,	 13	 eru	

meira	 en	 einn	 kíló	metra	

frá	bæ	en	ekki	 lengra	en	

tvo	 kílómetra.	 Að	eins	

þrír	stekkir	eru	síðan	fjær	

bæ	 en	 sem	þessu	nemur,	

Lónsstekkur	 NÞ-011:046	

sem	 er	 2,8	 km	 frá	 bæ,	

stekkur	 NÞ-011:065	 er	

3,8	km	frá	bæ	og	svo	NÞ-

008:031	 sem	 er	 5,3	 km	

frá	bæ.	

Nú	hefur	verið	fjallað	

um	50	minjastaði	af	þeim	

64	 sem	 eru	 í	 grunninum	

og	 hafa	 enga	 arfsögn	

um	 að	 hafa	 verið	 býli.	

Þeir	 14	 minjastaðir	 sem	

á	 eftir	 að	 fjalla	 um	 hafa	

allir	garðlög	sem	afmarka	

einhvern	landskika.	Allar	

eru	þessar	rústaþyrpingar	

nafnlausar	 og	 er	 þeirra	

ekki	getið	í	örnefnaskrám	

viðkomandi	jarða.	Fjórar	þeirra	hafa	þó	fengið	nafn	seint	á	20.	öld,	þetta	eru	NÞ-016:050	

sem	hefur	verið	nefnt	Bláskógarsel,97	NÞ-023:027	sem	núna	kallast	Maríugerði,98	NÞ-

023:028	sem	hefur	fengið	nafnið	Arndísarstaðir99	og	NÞ-024:034	sem	hefur	verið	nefnt	

97	 Stefán	Ólafsson	2008	I,	bls.	289
98	 Stefán	Ólafsson	2008	II,	bls.	449.	Maríugerðis	er	reyndar	getið	í	athugasemdum	við	örnefnaskrá	Meiðavalla	og	virðist	nafnið	

vera	komið	frá	Adam	Jónssyni.	Árni	heitinn	bóndi	á	Meiðavöllum	var	ekki	ánægður	með	þessa	nafngift,	segir	það	lengst	af	hafa	
verið	nafnlaust	og	að	þetta	væri	nafn	á	öðrum	minjastað	í	sama	landi.

99	 Stefán	Ólafsson	2008	II,	bls.	452

Víðrasel.	 Fyrri	 liðurinn	 í	 þessum	 nöfnum	 var	 oftast	 fenginn	 úr	 örnefnum	 í	 nágrenni	

þessara	rústaþyrpinga	en	seinni	liðurinn	var	viðbót	sem	þótti	passa	og	var	í	anda	annarra	

NÞ-009:014 NÞ-002:030

gjá

vegur

B

A

C

gjá

lækur

trjágr
ó�ur

NÞ-004:019

afgirt tún

vegurtóft?

Vegarslóði

gjá

NÞ-005:010

NÞ-004:020 NÞ-024:034 NÞ-016:050

vegur
NÞ-023:027 NÞ-023:028

NÞ-023:035NÞ-019:011

0 100 200

metrar

NÞ-011:085 NÞ-011:083 NÞ-011:086

gjár

Myndin sýnir uppdrætti af öllum þeim rústaþyrpingum sem hafa það einkenni að hafa garðlag sem 
afmarkar tiltekið land en eru nafnlausar og hvergi getið í heimildum.

staða	sem	höfðu	áþekkt	útlit.	Hér	verður	ekki	notast	við	þessi	nöfn	og	verður	einungis	

vitnað	til	þeirra	með	númerum	úr	fornleifaskrá	Kelduneshrepps.	

Þessir	14	minjastaðir	eru	mjög	misjafnir	að	gerð	og	stærð	eins	og	sést	á	mynd	X.	

Tveir	þeirra	NÞ-002:030	og	NÞ-009:014	hafa	t.d.	engar	tóftir	innan	garðalaganna	og	eru	

þeir	báðir	innan	við	250m	frá	bæ.	Þeir	afmarka	frekar	lítið	land,	NÞ-002:030	afmarkar	

svæði	sem	er	um	0,2	ha	en	NÞ-009:014	svæði	sem	er	0,08	ha	og	verður	að	teljast	líklegast	

að	þeir	hafi	verið	notaðir	sem	einhvers	konar	réttir.

Sex	þessara	minjastaða	voru	ekki	skráðir	á	vettvangi	heldur	eingöngu	af	loftmyndum.	

Þetta	 eru:	 NÞ-002:030,	 NÞ-004:019,	 NÞ-004:020,	 NÞ-005:010,	 NÞ-009:014,	 og	 NÞ-

023:035.	Átta	 síðustu	 staðirnir	 voru	 aftur	 á	móti	 allir	 skráðir	 á	 vettvangi	 og	 þeir	 eru:	

NÞ-011:083,	NÞ-011:085,	NÞ-011:086,100	NÞ-016:050,	NÞ-019:011,	NÞ-023:027,	NÞ-

023:028	og	NÞ-024:034.

Nú	hefur	 í	 stuttu	máli	verið	gerð	grein	 fyrir	öllum	þeim	stöðum	sem	eru	 í	gagna-

grunninum	og	eru	ekki	skilgreindir	sem	býli.	Þar	sem	aðal	áherslan	í	þessari	rannsókn	er	

á	minjastaði	sem	annað	hvort	eru	kallaðir	eyðibýli	eða	hafa	túngarð	verður	ekki	fjallað	

ítarlegar	 um	þá	 stekki	 eða	 sel	 sem	hér	 hafa	 verið	 taldir	 upp.	 Sama	má	 segja	 um	NÞ-

009:014	 og	 NÞ-002:030	 sem	 hafa	 garðlög.	Aftur	 á	 móti	 verður	 frekar	 fjallað	 um	 12	

síðastnefndu	minjastaðina	 í	 tengslum	við	aðra	sambærilega	staði	sem	eru	kallaðir	býli	

samkvæmt	ritheimildum	síðar	í	rannsókninni	undir	lið	sem	heitir	hópur	C.	

5. Minjastaðir sem taldir eru hafa verið býli

Eins	og	áður	hefur	komið	fram	þá	geta	ritheimildir	75	minjastaða	sem	hafa	verið	býli	en	

ástand	þeirra	er	mjög	misjafnt,	sumir	hafa	verið	sléttaðir	undir	tún	eða	vegi	og	aðrir	hafa	

aldrei	fundist.	Ritheimildirnar	eru	líka	mis	ítarlegar,	meðan	ábúenda	er	getið	á	sumum	

þessara	minjastaða	í	ritheimildum	er	engar	upplýsingar	að	hafa	um	aðra	nema	nafnið	á	

þeim.	

5.1 sléttað og óstaðsett

Af	þeim	75	minjastöðum	sem	ritheimildir	telja	til	býla	eru	15	þeirra	eingöngu	þekktir	af	

heimildum,	þar	af	eru	níu	óstaðsett	en	sex	algjörlega	sléttuð	svo	að	ekkert	sést	á	yfirborði.	

Sjá	töflu	á	bls.	39.	

100	Í	fornleifaskráningu	Kelduhverfis	er	þessi	rústaþyrping	skráð	undir	NÞ-011:078	Sigmundarhús.	Þegar	þessi	rústaþyrping	var	
síðan	skráð	2012	kom	í	ljós	að	hún	myndi	ekki	tilheyra	Sigmundarhúsum	og	er	hún	því	nafnlaus.	Sjá	viðauka	2.	

Númer Örnefni

NÞ-019:012 Höfði sléttað

NÞ-008:028 Höfði sléttað

NÞ-001:005 Rönd óstaðsett

NÞ-016:009 Jónsfjós sléttað

NÞ-011:075 Oddagarður óstaðsett

NÞ-005:006 Sjónarhólsgerði sléttað

NÞ-002:012 Hlíðargerði sléttað

NÞ-022:013 Miðgerði óstaðsett

NÞ-022:014 Hraunagerði óstaðsett

NÞ-022:017 Efra-Oddagerði sléttað

NÞ-004:002 Grímshús óstaðsett

NÞ-022:008 Hólshús óstaðsett

NÞ-016:007 Garðshús óstaðsett

NÞ-002:006 Skjaldastaðir óstaðsett

NÞ-024:011 Geithús óstaðsett

5.2 án túngarðs

Þegar	sléttaðir	og	óstaðsettir	minjastaðir	hafa	verið	teknir	frá	eru	60	minjastaðir	eftir	sem	

taldir	 eru	hafa	verið	 eyðibýli	 samkvæmt	 ritheimildum	og	 af	 þeim	hafa	11	minjastaðir	

engan	túngarð.	Átta	af	þessum	11	hafa	einungis	eina	tóft,	þetta	eru	Byrgissel	NÞ-001:007,	

Sprekastekkur	NÞ-002:009,	Fremristekkur	NÞ-002:010,	Tunga	NÞ-003:016,	Bankstaðir	

NÞ-007:018,	Galtagerði	NÞ-015:004,	Bjarnakot	NÞ-015:005	og	Mótjörn	NÞ-016:011.	Á	

Galltagerði	NÞ-015:004,	Bjarnakoti	NÞ-015:005	og	Mótjörn	NÞ-016:011	voru	eingöngu	

þústir	svo	að	í	raun	er	lítið	hægt	að	segja	um	þessi	býli	annað	en	það	að	þeirra	er	allra	

getið	í	Jarðabók	Árna	og	Páls.	

Númer Örnefni km frá bæ Heimabær

NÞ-003:016 Tunga 0.58 Krossdalur

NÞ-016:011 Mótjörn 1.1 Garður

NÞ-015:004 Galltagerði 0.28 Grásíða

NÞ-015:005 Bjarnakot 0.17 Grásíða

NÞ-001:007 Byrgissel 12.15 Þórunnarsel

NÞ-007:018 Bankstaðir 1 Bangastaðir

NÞ-002:009 Sprekastekkur 0.72 Ingveldarstaðir

NÞ-019:010 Tættur 2.5 Keldunes

NÞ-002:010 Fremristekkur 1.1 Ingveldarstaðir

NÞ-016:019 Selstaðir 6.5 Garður

NÞ-016:010 Ásmundarstaðir 1.4 Garður

Sprekastekks	NÞ-002:009	og	Fremristekks	NÞ-002:010	er	einnig	getið	í	Jarðabók	Árna	

og	 Páls	 en	 tóftirnar	 sem	 skráðar	 voru	 á	 þessum	minjastöðum	 eru	 alls	 ólíklegar	 til	 að	

hafa	 verið	 mannabústaðir.	 Kannski	 eru	 þessir	 minjastaðir	 vitnisburður	 um	 tilfærslu	 á	

örnefnum	því	samkvæmt	Jarðabókinni	mátti	byggja	Fremristekk	upp	aftur.101	Tóftirnar	

sem	bera	þessi	örnefni	í	dag	eru	dæmigerðar	stekkjatóftir	eins	og	þær	sem	sýndar	voru	

hér	að	framan	á	bls.	36.	Svipaða	hluti	má	segja	um	Byrgissel	NÞ-001:007,	þess	er	einnig	

getið	 í	Jarðabók	Árna	og	Páls	og	þar	segir	að	á	Byrgisseli	hafi	mátt	fóðra	þrjár	kýr.102	

Tóftin	litla	sem	nú	heitir	þessu	nafni	mun	eingöngu	vera	af	beitarhúsum	sem	nýtt	voru	

frá	Þórunnarseli	á	fyrstu	áratugum	20.	aldar.	Ekkert	sést	af	býlinu	sjálfu	en	tóftin	sem	sést	

101	Jarðabók	Árna	Magnússonar	og	Páls	Vídalíns	XI,	bls.	294
102	Jarðabók	Árna	Magnússonar	og	Páls	Vídalíns	XI,	bls.	297

NÞ-002:010 Fremristekkur

þar	núna	er	frekar	áþekk	seljunum	sem	sýnd	eru	á		

mynd	á	bls.	35.	

Hvorki	 er	 Bankstaða	 NÞ-007:018	 né	 Tungu	

NÞ-003:016	 getið	 í	 Jarðabók	 Árna	 og	 Páls.	 Um	

Bankstaði	 er	 til	 sú	 saga	 að	 það	 muni	 vera	 eldri	

bústaður	Bangastaða103	og	er	ekki	hægt	að	neita	því	

að	útlit	tóftarinnar	styður	slíka	sögu.	Heimildir	fyrir	

ábúð	 á	Tungu	koma	 fram	 í	manntali	 frá	1860	og	

þar	er	sagt	að	Tunga	hafi	verið	húsmennskubýli.104	

Tunga	 er	 talin	hafa	verið	 í	 byggð	 frá	1846-1864,	

hennar	er	þó	ekki	getið	í	manntalinu	frá	1855	því	

þá	mun	hún	hafa	verið	 í	 eyði.105	Tunga	hefur	því	

verið	að	fara	í	og	úr	ábúð	á	tæpu	20	ára	tímabili.	

Þrír	minjastaðir	hafa	fleiri	en	eina	tóft;	Tætt	ur	

NÞ-019:010,	Selstaðir	NÞ-016:019	og	Ásmundar-

staðir	NÞ-016:010.	Ásmundarstaða	NÞ-016:010	er	

getið	sem	eyðihjáleigu	í	Jarðabók	Árna	og	Páls.	Þar	

er	þess	einnig	getið	að	til	hennar	hafi	verið	stofnað	

í	kringum1650	og	að	hún	hafi	verið	í	byggð	í	um	

40	 ár.106	 Á	 Ásmundarstöðum	 voru	 skráðar	 fimm	

tóftir,	stærst	þeirra	er	níu	hólfa	tóft	sem	er	24x17m	

að	 stærð.	 Tótta	 (eða	 Tófta)	 NÞ-019:010	 er	 ekki	

getið	í	Jarðabókinni	enda	mun	það	ekki	hafa	verið	

stofnað	 fyrr	en	á	19.	öld.	Ábúanda	Tótta	er	getið	

í	manntalinu	 frá	 1855107	 og	 er	 það	 talið	 byggjast	

1848	 en	 farið	 í	 eyði	 1874.108	 Á	Tóttum	 eru	 tvær	

tóftir	og	er	önnur	þeirra	22x20m	að	stærð	og	hefur	

tvö	hólf.	Selstaða	NÞ-016:019	er	ekki	heldur	getið	í	Jarðabók	Árna	og	Páls	og	ólíkt	öðrum	

stöðum	sem	hér	hafa	verið	taldir	upp	eru	þeir	langt	uppi	á	heiði	meðan	allir	hinir	staðirnir	

eru	niðri	á	láglendinu.	Selstaðir	munu	fyrst	vera	kenndir	við	býli	í	byggðasöguriti	Norður-

Þingeyinga.109	Á	Selstöðum	eru	þrjár	 tóftir	og	er	ein	þeirra	stærst,	um	15x13m	og	sex	

hólfa.

Af	 þessum	11	minjastöðum	 eru	 þrír	minjastaðir	með	 tóft	 sem	 lítur	 út	 fyrir	 að	 hafa	

103	Örnefnskrá	Bangastaða,	bls.	5
104	Manntal	1860,	manntal.is,	skoðað:	21.08.2012
105	Sigurður	Jónsson	1993,	óútgefið	efni
106	Jarðabók	Árna	Magnússonar	og	Páls	Vídalíns	XI,	bls.	285
107	Manntal	1855,	manntal.is,	skoðað:	21.08.2012
108	Sigurður	Jónsson	1993,	óútgefið	efni
109	Land	og	fólk:	byggðasaga	Norður-Þingeyinga	1985,	bls.	322

ver	ið	íbúð	ar	tóft,	á	Bank	stöðum,	Sel-

stöð	um	 og	 Ás	mund	ar	stöðum.	 Ábúð	

er	 nokkuð	 ör	ugg	 á	 þremur;	 Tungu,	

Tóttum	og	Ásmundarstöðum	en	hún	

er	 óljósari	 á	 Selstöðum	 og	 Bank-

stöðum.	

5.3. Með túngarð

Víkur	 nú	 sögunni	 að	 þeim	 minja-

stöðum	sem	taldir	eru	hafa	verið	býli	

og	 eru	 með	 túngarð.	 Þetta	 er	 jafn-

framt	stærsti	hópurinn,	 telur	um	49	minjastaði.	Rit	heim	ild	irn	ar	sem	flokka	þessa	staði	

sem	býli	eru	fjórar,	einn	máldagi,	Jarða	bók	Árna	og	Páls,	Örnefnaskrár	og	Byggða	sögu	rit	

Norður-Þingeyinga.	Heim	ild	ir	 um	 ábúð	ina	 á	 þessum	 rústa	þyrp	ing	um	 eru	misítarlegar,	

meðan	 greint	 er	 frá	 ábúendum	 á	 sumum	með	 nafni	 er	 ekkert	 til	 um	 aðrar,	 nema	 sú	

fullyrðing	að	það	sé	eyðiból.	Hér	á	eftir	verður	þessum	rústaþyrpingum	skipt	í	tvo	flokka;	

fyrri	flokkinn	skipa	rústaþyrpingar	þar	sem	nokkuð	áreiðanlegar	heimildir	segja	til	um	

ábúð	og	verða	þær	notaðar	til	að	búa	til	fyrirmynd	að	býlum	sem	hafa	verið	í	byggð	í	

eina	eða	fleiri	kynslóðir.	Hinar	rústaþyrpingarnar,	þar	sem	engin	þekking	um	ábúð	er	til	

myndar	samanburðarhópinn.	

Kakan	 sýnir	 að	 flest	 þessara	 býla,	 eða	 32,	 eru	 nefnd	 í	 Jarðabók	 Árna	 og	 Páls.	 Í	

Jarðabókinni	má	ennfremur	finna	mismunandi	flokkun	á	þessum	býlum	sem	felst	í	því	að	

sum	eru	kölluð	eyðiból	eða	eyðihjáleigur,	önnur	hjáleigur	og	síðan	fá	sum	sérkafla	eins	og	

um	lögbýli	væri	að	ræða.	Í	þeirri	flokkun	eru	eyðibólin	langsamlega	algengust,	skiptingin	

milli	þeirra	minjastaða	sem	flokkast	undir	eyðihjáleigur,	hjáleigur	og	lögbýli	er	mun	jafnari.	

Kakan sýnir fjölda þeirra rústaþyrpinga sem hafa túngarð og eru sagðar vera býli. Rústaþyrpinga sem 
getið er í öllum ritheimildunum eru að sjálfsögðu ekki tvítaldar heldur eignuð elstu ritheimildinni.

Í Jarðabók Árna Magnússonar og Páls Vídalíns er um
ræddum rústaþyrpingum gefin mismunandi einkunn og sýnir 
kakan hvernig skiptingin er á milli þessara flokka.

5.3.1 Lögbýli 

Í	grunninum	eru	þrjár	rústaþyrpingar	sem	fengu	sér	umfjöllun	eins	og	um	lögbýli	væri	að	

ræða.	Þetta	eru	Hræreksstaðir	NÞ-023:017,	Áveggur	NÞ-002:005	og	Ingjaldsstaðir	NÞ-

002:004.	

Heimatún	Áveggjar	er	nokkuð	stórt,	4,8	hektarar	en	heildarstærð	er	samt	mun	stærri	

eða	 um	 40,5	 hektarar.	 Heimatún	 Ingjaldsstaða	 er	 helmingi	 minna	 um	 2,2	 hektara	 og	

heildarstærð	7,5	hektarar.	Tóftafjöldi	á	þessum	rústaþyrpingum	er	aftur	á	móti	svipaður,	

á	Ávegg	eru	11	tóftir	en	á	Ingjaldsstöðum	13	tóftir.

gjá

gjá

gjá

vegur

gjá

Myndin sýnir uppdrætti af þeim rústaþyrpingum sem eitt sinn munu hafa verið flokkuð sem lögbýli. 
Rauði ferhyrningurinn sýnir hvar prufuskurður var tekinn 2011

Hræreksstaðir	 voru	 einnig	 í	 eyði	 þegar	 Jarðabókin	 var	 tekin	 saman	 og	 átti	 líka	

eftir	 að	byggjast	upp	aftur	en	 sú	ábúð	varði	einungis	 í	 stutt	 skeið	á	 síðasta	áratug	18.	

aldar	og	var	býlið	endanlega	komið	í	eyði	við	upphaf	19.	aldar.	Í	Jarðabókinni	er	býlið	

kallað	Hræringsstaðir	sem	mun	að	öllum	líkindum	vera	misritun	því	í	máldaga	frá	1394	

er	býlið	kallað	Hræreksstaðir110	og	verður	hér	notaður	eldri	 rithátturinn.	Heimatúnið	á	

Hræreksstöðum	er	aðeins	stærra	en	heimatúnið	á	 Ingjaldssstöðum,	um	2,7	hektarar	en	

heildarstærð	næstum	helmingi	minni	eða	4,2	hektarar.

Áveggur	er	áberandi	stærst	þessara	rústaþyrpinga.	Vel	má	vera	að	garðlögin	vestan	við	

110	Diplomatarium	Islandicum	III,	bls.	588

Hér er horft til norðaustur heim að Áshúsbakka, landbrotið er gríðarlegt. Allt íbúðarhúsið og allt landið 
sem lá framan við það er farið. (Stefán Ólafsson/Fornleifastofnun Íslands)

Myndin sýnir Hræreksstaði úr lofti. (Árni Einarsson)

aðal	rústaþyrpinguna	og	sjálft	tóftasvæðið	séu	ekki	samtíða	en	úr	því	verður	ekki	skorið	

hér.	Það	virðist	þó	alveg	eins	mega	hugsa	sér	að	þær	séu	vitnisburður	um	hagagirðingu	

Áveggjar	og	er	gert	ráð	fyrir	því	hér.	Ef	það	er	rétt	að	Áveggur	hafi	verið	frumbýlisjörð	eða	

landnámsjörð,	þó	hennar	sé	ekki	getið	í	Landnámu,	þá	eru	Ingjaldsstaðir	og	Hræreksstaðir	

dæmi	um	býli	sem	byggst	hafa	út	úr	frumbýlisjörðunum.

5.3.2 Hjáleigur

Fjórir	minjastaðir	með	tóftir	og	túngirðingu	eru	titlaðar	hjáleigur	í	Jarðabók	Árna	og	Páls;	

Fletir	NÞ-008:009,	Hraungarðasel	NÞ-019:007,	Þórólfsstaðir	NÞ-016:008	og	Áshúsbakki	

NÞ-001:002	og	eiga	þær	það	allar	sameiginlegt	að	hafa	verið	í	byggð	1712.	

Áshúsbakki	var	hjáleiga	frá	Ási	en	ábúðin	var	stopul	og	er	hjáleigan	talin	fara	í	eyði	

seint	á	18.	öld.111	Áshúsbakki	byggðist	þó	upp	aftur	1883	og	þá	út	úr	landi	Þórunnarsels	

og	var	í	ábúð	til	1964.112	Þar	hefur	mjög	afgerandi	landbrot	átt	sér	stað	og	sést	þar	ekkert	

til	 eldri	mannvistarleifa,113	 það	 er	 því	 lítið	 hægt	 að	 byggja	 á	 upplýsingum	 frá	 þessum	

minjastað.	

Lítið	er	vitað	um	byggð	á	Þórólfsstöðum	fyrr	en	við	upphaf	18.	aldar,	t.a.m.	fjallar	

Jarðabókin	ekki	um	Þórólfsstaði	sem	forna	hjáleigu	eins	og	suma	aðra	staði.	Byggðin	á	

Þórólfsstöðum	virðist	hafa	verið	samfelld	út	alla	19.	öldina	og	fara	þeir	ekki	í	eyði	fyrr	

en	1912	en	á	18.	öldinni	virðist	byggðin	hafa	verið	mun	stopulli.114	Á	Þórólfsstöðum	er	

tún	garð	ur	inn	flókinn	og	snúin	smíð,	gróf	lega	má	skipta	hon	um	í	innri	og	ytri	túngarð	og	

111	Sigurður	Jónsson	1993,	óútgefið	efni
112	Land	og	fólk:	byggðasaga	Norður-Þingeyinga	(1985),	bls.	
113	Stefán	Ólafsson	2008	I,	bls.	10-11	
114	Sigurður	Jónsson	1993,	óútgefið	efni

NÞ-016:008 Þórólfsstaðir

Myndin sýnir uppdrætti af þeim rústaþyrpingu sem sagðar eru hafa verið hjáleigur



46

virðist	sá	innri	vera	yngri	en	sá	

ytri,115	en	við	þá	báða	eru	mörg	

gerði	 eða	hólf.	Heima	tún	ið	 er	

0,9	hektarar	 en	heild	ar	stærðin	

er	 þrír	 hektarar.	 Á	 Þór	ólfs-

stöð	um	 eru	 níu	 tóftir	 og	 eru	

þær	 flest	ar	 ágæt	lega	 stórar	og	

tví	skiptar	en	 íbúð	ar	tóft	in	mun	

vera	 stærst,	 um	 18x14m	 að	

stærð	og	skiptist	í	sex	hólf.

Í	 Jarðabókinni	 er	 talið	 að	

Hraungarðasel	hafi	áður	heitið	

Vellir	og	að	þar	hafi	verið	byggð	„fyrir	manna	minni	suður	frá	Eyvindarstöðum	á	fornu	

eyðibóli,	eftir	sem	líklegt	sýnist	af	fornum	girðingum.“116	Seinni	tíma	menn	hafa	álitið	

það	misskilning	að	Hraungarðasel	og	Vellir	séu	einn	og	sami	staðurinn,	því	ekki	all	langt	

frá	Hraungarðaseli	 er	 rústaþyrping	 sem	nefnist	 í	 daglegu	 tali	Vallnakot	 og	vilja	menn	

ætla	að	það	séu	Vellir	sem	Jarðabókin	nefnir.117	Lítið	er	vitað	um	byggð	á	Hraungarðaseli	

nema	rétt	á	tveimur	fyrstu	áratugum	18.	aldar.118	Allt	bendir	til	þess	að	beitarhús	hafi	verið	

byggð	ofan	í	mögulega	bæjartóft119	og	því	er	lítið	að	græða	á	tvískiptu	tóftinni	sem	þar	

stendur	og	er	20x8m	að	stærð.	Tveir	túngarðar	eru	á	Hraungarðaseli,	er	heimatúnið	1,5	

hektari	og	heildarstærðin	3,5	hektarar	

Fletir	nefnist	hjáleiga	frá	Fjöllum	og	í	Jarðabókinni	er	hún	sögð	byggð	á	stekkjarstæði	

heimajarðarinnar	í	kringum	1640.120	Þeir	eru	taldir	hafa	haldist	í	byggð	til	1774.121	Fletir	

er	áberandi	lítil	rústaþyrping,	túnið	einungis	0,3	hektarar	og	stendur	bæjartóftin	fyrir	utan	

túngarðinn.	Hún	er	fimm	hólfa	og	er	30x17m	að	stærð.	

Stærð	Þórólfsstaða	og	Hraungarðasels	 er	 frekar	 áþekk	og	 svipar	 til	Hræreksstaða,	

Fletir	eru	aftur	á	móti	áberandi	lítil	rústaþyrping	og	verður	fjallað	betur	um	hana	seinna.	

Þó	lítið	sé	hægt	að	fullyrða	um	ábúðina	á	þessum	þremur	rústaþyrpingum	fyrir	18.	öld	þá	

virðist	flest	benda	til	þess	að	ábúðin	hafi	verið	lengst	á	Þórólfsstöðum.	

5.3.3. Eyðihjáleigur

Eyðihjáleigurnar	eru	fjórar	og	nefnast	Fornistekkur	NÞ-016:012,	Geitagerði	NÞ-008:011,	

Gilsbakki	NÞ-024:008	og	Hermannshóll	NÞ-022:016	og	eins	og	flokkunin	gefur	til	kynna	

115	Stefán	Ólafsson	2008	I,	bls.	256
116	Jarðabók	Árna	Magnússonar	og	Páls	Vídalíns	XI,	bls.	289
117	Stefán	Ólafsson	2008	II,	bls.	340
118	Sigurður	Jónsson	1993,	óútgefið	efni
119	Stefán	Ólafsson	2008	II,	bls.	325
120	Jarðabók	Árna	Magnússonar	og	Páls	Vídalíns	XI,	bls.	276
121	Sigurður	Jónsson	1993,	óútgefið	efni

Fletir séðir úr lofti. (Árni Einarsson)

eru	þær	allar	í	eyði	þegar	Jarðbókin	er	skrifuð.	Engin	af	þeim	hefur	verið	byggð	upp	aftur	

eftir	1712	en	þær	upplýsingar	 sem	eru	 í	 Jarðabókinni	um	þessar	eyðihjáleigur	gefa	 til	

kynna	að	líklegra	sé	en	ekki	að	þær	hafi	verið	í	byggð	á	einhverjum	tímapunkti	á	17.	öld.	

Tvær	 þeirra,	 Geitagerði	 og	 Hermannshóll,	 eru	 samkvæmt	 Jarðbókinni	 fornar	

eyðihjáleigur	 og	 eiga	 þær	 það	 einnig	 sameiginlegt	 að	 fara	 báðar	 í	 eyði	 um	 1670.	 Í	

Jarðabókinni	 er	 greint	 frá	 því	 að	 leigan	 sem	 Geitagerðisbóndinn	 þurfti	 að	 borga	 til	

heimajarðarinnar	 voru	 60	 fiskar122	 en	 því	miður	 eru	 engar	 slíkar	 upplýsingar	 til	 fyrir	

Hermannshól.	Eina	atriðið	sem	fært	getur	rök	fyrir	ábúð	á	Hermannshóli	eru	upplýsingarnar	

um	það	hvenær	menn	telja	að	hann	hafi	farið	í	eyði	og	því	má	segja	að	heimildin	fyrir	

ábúð	á	Hermannshóli	standi	hallari	 fæti	en	á	hinum	eyðihjáleigunum.	Fornistekkur	og	

122	Jarðabók	Árna	Magnússonar	og	Páls	Vídalíns	XI,	bls.	277

Myndin sýnir uppdrætti af þeim rústaþyrpingum sem sagðar eru vera eyðihjáleigur í Jarðabók Árna 
Magússonar og Páls Vídalíns

Gilsbakki	eru	aftur	á	móti	nýbýli	á	þeim	tíma	

sem	Jarðabókin	er	tekin	saman.	Fornistekkur	er	

sagður	byggjast	stuttu	fyrir	1650	en	fór	í	eyði	

1620	vegna	þess	að	tún	heimajarðarinnar	varð	

fyrir	 miklum	 skaða	 sökum	 sandfoks.	 Leigan	

sem	bóndinn	á	Fornastekk	þurfti	 að	greiða	 til	

heimajarðarinnar	voru	40	álnir	í	landaurum.123	

Gilsbakki	 er	 byggður	 nokkuð	 seinna	 eða	

um	 1640	 og	 fer	 í	 eyði	 um	 1670	 og	 er	 leigan	

fyrir	 Gilsbakka	 mjög	 áþekk	 og	 leigan	 fyrir	

Fornastekk,	40	álnir	í	landaurum	og	svo	tveggja	

daga	vinna	við	slátt.124	

Gríðarlegur	munur	er	á	milli	þessara	rústa-

þyrpinga.	 Fornistekkur	 hefur	 verið	 sléttaður	

að	 stærstum	 hluta	 og	 það	 eina	 sem	 sést	 eftir	

af	þessu	býli	 er	 ein	þúst,	 ein	 tvískipt	 lítil	 tóft	

og	garðlagsbútur.125	Það	er	því	 lítið	hægt	að	

byggja	á	þessum	minjum.	Ætla	má	að	Geitagerði	hafi	verið	einhvers	konar	grasbýli,	túnið	

er	um	0,5	hektarar	en	hin	mögulega	íbúðartóft	er	30x14m	að	stærð	og	skiptist	í	sjö	hólf.	

Kotbúskapur	 hefur	 sennilega	 verið	 á	Gilsbakka,	 túnið	 þar	 er	 eingöngu	 1,2	 hektari	 og	

fimm	tóftir,	stærst	þeirra	er	þrískipt	tóft	sem	er	17x15m	að	stærð	og	mun	hún	hafa	verið	

íbúðartóftin.	 Hermannshóll	 er	 síðan	 ævintýralega	 stór	 rústaþyrping	 í	 þessu	 samhengi	

eða	 65,6	 hektarar,	 og	 á	 hann	meiri	 samleið	með	 rústaþyrpingu	 á	 borð	 við	 Ávegg.	 Á	

Hermannshóli	eru	margar	túngirðingar	og	má	telja	nokkuð	öruggt	að	þær	ystu	afmarki	

haga.	Rústahóllinn	sem	væntanlega	hefur	verið	bærinn	er	40x16m	að	stærð	og	eru	þrjár	

tóftir	á	honum,	sennilega	eftir	fjárhús	sem	hafa	verið	byggðar	ofaní	gamla	bæjarstæðið.

5.3.4. Eyðiból

Eyðibólin	eru	18	og	eiga	það	öll	sameiginlegt	að	engin	vitneskja	er	til	fyrir	ábúð	á	þessum	

stöðum.	Þau	eru	öll	sögð	forn	og	viði	vaxin	og	því	ekki	hægt	að	byggja	þau	aftur.	Það	

eru	einmitt	þessar	rústaþyrpingar	sem	mynda	rannsóknarefnið	og	verða	til	skoðunar	hér	

á	eftir.	

5.3.5. Saga um byggð

Þrjár	 rústa	þyrpingar	eru	nefndar	 í	 Jarðabókinni	 sem	hvorki	eru	 flokk	aðar	 sem	eyði	ból	

123	Jarðabók	Árna	Magnússonar	og	Páls	Vídalíns	XI,	285
124	Jarðabók	Árna	Magnússonar	og	Páls	Vídalíns	XI,	299
125	Stefán	Ólafsson	2008	I,	bls.	261

1674

Fénaðarfellir, hungur og manndauði

Mjög harðindasamt var í vetur á Austurlandi og 

Norðurlandi. Hefur af þessu hlotizt fénaðarfellir, 

hungur og manndauði, því að menn voru illa 

heyjaðir og reiddu sig á útigang eftir árgæzku, 

er verið hefur síðustu misseri. Í Vopnafirði eru 

fjórtán bæir eyddir og tvö hundruð og fjörtíu 

menn dánir og á Hofi lifði ekki annað eftir af 

bústofninum en tvær kýr og sex ær. 

Manndauðinn komst í algleyming upp úr 

páskum, og er ætlað, að ellefu hundruð manns 

hafi dáið úr vesöld og ófeiti í Norðursýslu og 

fjórtánhundruð í Múlaþingi.

Enginn gróður var kominn um fardaga, enda fjúk 

og frost fram að þeim tíma, og klaki fór aldrei úr 

jörðu norðaustan lands í sumar. Engir komu til 

þings við Öxará að austan og fáir að norðan, 

og varð sakamönnum ekki þangað komið sökum 

hestleysis.- Jón Helgason (1966), bls. 171 

eða	 eyði	hjáleigur,	 þetta	 er	Maríugerði	 NÞ-023:007,	 Tó	veggjar	stekkur	 NÞ-005:005	 og	

Vallna	gerði	NÞ-008:012.	Engar	sagnir	eru	til	um	byggð	á	Maríu	gerði	frekar	en	á	hinum	

tveimur	en	samkvæmt	Jarðabókinni	þá	ætla	margir	að	þar	hafi	verið	byggð.126	Tóveggjar-

stekkur	 er	 í	 Jarðabókinni	 sagður	 stekkjarstæði	Tóveggjar	 en	 sökum	þess	 að	 túngarður	

liggur	umhverfis	þá	þykir	líklegt	að	þar	hafi	verið	byggð	í	fyrndinni	og	svipað	er	uppi	á	

teningnum	varðandi	Vallnagerði.	Það	eru	einmitt	þessar	vangaveltur	sem	huga	á	að,	hvort	

túngarður	einn	og	sér	gefi	tilefni	til	að	áætla	um	byggð	og	því	verður	nánar	fjallað	um	

þessa	staði	hér	á	eftir.	

5.3.6. Eyðibóls getið í máldaga 

Bláskógar	NÞ-016:017	heitir	eyðiból	sem	getið	er	um	í	máldaga	Garðskirkju	frá	1553127	

en	hvergi	í	Jarðabók	Árna	og	Páls.	Staðsetning	þess	er	mjög	sérstök	vegna	þess	að	það	er	

mjög	ofarlega	í	heiðinni	eða	yfir	9	km	fyrir	ofan	Garð	sem	er	heimajörðin.	Ekkert	er	vitað	

um	ábúð	á	þessu	býli	og	því	verður	fjallað	um	það	ásamt	öðrum	eyðibólum	hér	á	eftir.

5.3.7. Býli samkvæmt 20. aldar heimildum

Níu	 rústaþyrpingar	 sem	 ekki	 er	 getið	 í	 Jarðabók	Árna	 og	 Páls	 eru	 sagðar	 vera	 býli	 í	

örnefnaskrám.	Í	öllum	tilfellunum	er	ekkert	útskýrt	af	hverju	menn	halda	að	svo	sé	né	

greina	frá	ábúð	á	þeim.	Allar	þessar	rústaþyrpingar	falla	því	að	rannsóknarefninu.	

Í	byggðasöguriti	Norður-Þingeyinga	er	kafli	um	eyðibýli	í	Kelduhverfi,	seinni	hluti	

þess	kafla	er	listi	yfir	þá	minjastaði	sem	munnmæli	segja	að	hafi	verið	býli.	Þar	má	finna	

sex	minjastaði	 til	viðbótar	 sem	sagðar	eru	vera	býli	 sem	hafa	ekki	verið	 titlaðar	 svo	 í	

öðrum	heimildum.	Ekki	er	neina	frekari	umfjöllun	að	finna	um	þessar	rústaþyrpingar	í	

þessu	góða	riti	og	bætist	þetta	við	rannsóknarefnið	hér.	

5.3.8. 19. aldar býli

Kakan	sýnir	eitt	19.	aldar	býli,	þetta	er	býlið	Syðri-Bakki	NÞ-001:003	sem	byggðist	árið	

1886	og	 fór	 í	 eyði	 árið	 2000.128	Engar	 sýnilegar	 fornleifar	 eru	 á	 yfirborði	 lengur	 sem	

nýtast	í	þessari	rannsókn	og	því	fellur	það	ekki	að	þeim	rannsóknarefnivið	sem	hér	verður	

til	umfjöllunar.	

126	Jarðabók	Árna	Magnússonar	og	Páls	Vídalíns	XI,	bls.	296	
127	Diplomatarium	Islandicum	XII,	bls.	642
128	Land	og	fólk:	byggðasaga	Norður-Þingeyinga	2003,	bls.	97

6. Fyrirmyndin

Núna	hefur	verið	fjallað	um	alla	þá	minjastaði	sem	eru	í	grunninum,	ítarlegar	um	þá	staði	

sem	einhver	vitneskja	er	til	um	ábúð,	en	minna	um	þá	sem	eru	eingöngu	kölluð	eyðiból.	

Til	að	geta	gert	sér	í	hugarlund	um	það	hvernig	býli	 lítur	út	sem	hefur	verið	í	byggð	í	

meira	en	eina	kynslóð	hlýtur	að	vera	árangursríkast	að	skoða	þann	hóp	rústaþyrpinga,	þar	

sem	heimildir	geta	um	ábúð,	skoða	hann	út	frá	stærð	túna	og	fjölda	tófta.	Einnig	má	skoða	

hvernig	 íbúðartóftirnar	 eru	á	þessum	stöðum	og	hvar	býlin	eru	 staðsett	 landfræðilega.	

Hugsanlega	má	líka	nota	sem	viðmið	túnastærðir	þeirra	býla	sem	voru	talin	upp	í	Jarðatali	

Johnsen	1847	en	tún	þeirra	allra	voru	teiknuð	upp	í	upphafi	20.	aldar,	þ.e.a.s.	allra	nema	

tún	Stórárbakka	NÞ-017	en	hann	var	farinn	í	eyði	þegar	túnakortin	voru	gerð.	

Númer Örnefni Stærð túns

NÞ-001:001 Þórunnarsel 0.9

NÞ-002:001 Ingveldarstaðir 2.3

NÞ-003:001 Krossdalur 2.1

NÞ-004:001 Undirveggur 2.2

NÞ-005:001 Tóveggur 1.9

NÞ-006:001 Byrgi 1.8

NÞ-007:001 Bangastaðir 2.4

NÞ-008:001 Fjöll 5.4

NÞ-009:001 Auðbjargarstaðir 2.2

NÞ-010:001 Lón 3.3

NÞ-011:001 Víkingavatn 5.8

NÞ-012:001 Sultir 2.1

NÞ-013:001 Kílakot 1.7

NÞ-014:001 Ólafsgerði 2.2

NÞ-015:001 Grásíða 2.4

NÞ-016:001 Garður 5.8

NÞ-017:001 Stórárbakki 0.7

NÞ-018:001 Austurgarður 2.5

NÞ-019:001 Keldunes 7.2

NÞ-020:001 Kelduneskot 1.4

NÞ-021:001 Nýi	bær 0.4

NÞ-022:001 Hóll 3.8

NÞ-023:001 Meiðavellir 3.3

NÞ-024:001 Ás 7

NÞ-025:001 Svínadalur 4.8

NÞ-026:001 Eyvindarstaðir 1.8

NÞ-027:001 Arnanes 1.9

Meðalstærð	túna	sem	voru	í	byggð	í	upphafi	20.	aldar	eru	3	ha.	Það	þótti	ekki	líklegt	til	

árangurs	reyna	að	telja	tóftir	á	þessum	minjastöðum	vegna	túnasléttunar	sem	þær	gengu	

í	gegnum	á	20.	öld	og	núverandi	útihús	eru	í	engum	tengslum	við	þær	minjar	sem	hér	er	

til	athugunar.	Til	þess	að	gera	sér	grein	fyrir	tóftafjölda	býla	sem	hafa	verið	í	byggð	í	eina	

eða	fleiri	kynslóð	verður	aftur	á	móti	horft	til	þeirra	rústaþyrpinga	sem	voru	farnar	í	eyði	

fyrir	20.	öld.129

Taflan	 hér	 að	 neðan	 sýnir	 rústaþyrpingar	 sem	 allar	 líkur	 benda	 til	 að	 hafi	 verið	 í	

byggð	 en	 voru	 farnar	 í	 eyði	 við	 aldamót	 20.	 aldar.	 Hún	 sýnir	 stærð	 heimatúns	 og	

heildarstærð	þessara	 rústaþyrpinga.	Allar	þessar	 rústaþyrpingar	eru	nefndar	 í	 Jarðabók	

Árna	og	Páls	nema	Tættur	NÞ-019:010	og	Tunga	NÞ-003:016	sem	stofnað	er	til	eftir	ritun	

Jarðabókarinnar.

Tunga	og	Tættur	eru	einhvers	konar	húsmennskubýli	eða	grasbýli	þar	sem	engin	tún-

garður	eða	skepnuhús	virðast	hafa	verið	byggð	 í	 tengslum	við	bæinn	sjálfan.	Bóndinn	

sem	þar	bjó	hefur	að	öllum	líkindum	haft	skepnur	sínar	með	skepnum	landeigandans	og	

því	eru	þetta	dæmi	um	mjög	smá	kotbýli.

Númer Örnefni
Fjöldi 

tófta

Stærð 

heima-

túns í ha 

Heildar-

stærð í ha

Líkleg 

íverutóft

Stærð 

tóftar

NÞ-008:011 Geitagerði 2 0.5 0.5 já 30x14

NÞ-024:008 Gilsbakki 5 1.2 1.2 já 17x15

NÞ-022:016 Hermannshóll 11 0.6 65.6 já 22x8

NÞ-008:009 Fletir 4 0.3 0.3 já 30x17

NÞ-019:007 Hraungarðasel 6 1.5 3.5 nei 20x8

NÞ-016:008 Þórólfsstaðir 9 0.9 3.0 já 18x14

NÞ-023:017 Hræreksstaðir 13 2.7 4.1 já 37x15

NÞ-002:005 Áveggur 10 4.8 40.5 já 40x20

NÞ-002:004 Ingjaldsstaðir 12 2.2 7.5 já 30x35

NÞ-019:010 Tættur 2 0 0 já 22x20

NÞ-003:016 Tunga 1 0 0 óljóst 16x7

NÞ-016:010 Ásmundarstaðir 5 0 0 já 24x17

Ef	meðalstærð	þeirra	minjastaða	sem	hafa	heimatún	 í	þessum	hópi	er	 reiknuð	eru	það	

1,6	ha	sem	er	tæplega	helmingi	smærri	tún	en	meðalstærð	túna	býla	í	byggð	við	upphaf	

20.	aldar.	Þetta	orsakast	af	því	að	 tvær	 rústaþyrpingar	hafa	óvenju	 smá	 tún	hvort	 sem	

um	er	að	ræða	heimatún	eða	heildarstærð,	en	þetta	eru	Geitagerði	og	Fletir.	Sennilegasta	

skýringin	á	þessari	smæð	hlýtur	að	vera	sú	að	túngarðarnir	gefa	ekki	rétta	mynd	af	þessum	

tveimur	stöðum.	Fletir	og	Geitagerði	eru	hvorir	tveggja	í	landi	Fjalla.	Í	Jarðabókinni	er	

129	Þar	sem	upplýsingar	um	Áshúsbakka	NÞ-001:002,	Syðri-Bakka	NÞ-001:003,	Byrgissel	NÞ-001:007,	Mótjörn	NÞ-016:011	og	
Fornastekk	eru	mjög	takmarkaðar	er	þeim	sleppt	hér	

sagt	að	Geitagerði	sé	forn	hjáleiga	sem	

hafi	verið	í	eyði	í	um	40	ár	sem	þýðir	

að	 hún	 hefur	 farið	 í	 eyði	 í	 kringum	

1670.	 Landskuldin	 var	 þá	 sögð	 vera	

60	 fiskar	 og	 eitt	 leigukúgildi	 og	 var	

leigan	 borguð	 í	 smjöri.130	 Heimatún	

Geitagerðis	 er	 aðeins	 0,5	 hektarar	

sem	 er	 nokkuð	 vel	 undir	 meðaltali	

heimatúns	 og	 í	 engum	 tengslum	 við	

meðal-heildarstærð.	Á	19.	öld	var	álitið	

að	 fimm	dagsláttur	 eða	 sem	 svarar	 til	

1,3	 hektara	þurfti	 til	 að	 fóðra	 eina	kú	

allt	árið.131	Sé	þetta	rétt	má	draga	í	efa	

að	 túngaðurinn	 hjá	 Geitagerði	 gefi	

rétta	mynd	af	 túninu	því	þar	var	hægt	

að	 fóðra	 eina	 kú	 sam	kvæmt	 Jarðabók	

Árna	og	Páls.132	 Í	Jarða	bókinni	kemur	

fram	að	Fjallaá	hafi	eyðilagt	útslægjur	

Geitagerðis	með	grjótáburði	sem	gefur	

til	kynna	að	í	nágrenninu	hafi	verið	tún	

sem	ábúandinn	gat	notað	fyrir	búskap	

sinn	sem	hafa	þá	ekki	verið	afmörkuð	

með	 túngarði.	 En	 í	 þennan	 reikning	

þarf	 svo	 sem	 einnig	 að	 gera	 ráð	 fyrir	

að	einhver	taða	hafi	fengist	af	engjum	

og	ógirtu	valllendi.	Fletir	eru	einungis	500m	norðar	og	nær	sjó	en	Geitagerði	og	eru	þeir	

byggðir	 á	 stekkjarstæði	 Fjalla	 samkvæmt	 Jarðabók	Árna	 og	 Páls.133	 Þegar	 Jarðabókin	

er	rituð	árið	1712	býr	Sighvatur	Þorgeirsson	á	Flötum.	Svo	virðist	sem	búið	hafi	verið	

á	Flötum	góðan	part	af	18.	öldinni	en	þá	þekkist	engin	ábúð	á	Geitagerði.	Á	Flötum	eru	

fjórar	tóftir	og	er	ein	af	þeim	talin	vera	bæjartóft.	Fletir	hafa	þá	sérstöðu	umfram	aðrar	

rústaþyrpingar	í	grunninum,	að	staðsetning	bæjartóftarinnar	er	fyrir	utan	garðlagið	sem	

afmarkar	túnið	sem	er	0,3	hektarar	að	stærð	og	því	minna	en	tún	Geitagerðis.	Bústofn	

Flata	er	talinn	upp	í	Jarðabókinni	og	eru	þar	tvær	kýr,	24	kindur,	12	sauðir	og	tveir	hestar.	

Til	samanburðar	er	talin	upp	ein	kú,	20	ær,	fjórir	sauðir	og	einn	hestur	á	Bangastöðum	

sem	hefur	2,4	hektara	tún.	Bangastaðir	eru	taldir	upp	með	lögbýlunum	í	Jarðabókinni,	

130	Jarðabók	Árna	Magnússonar	og	Páls	Vídalíns	XI,	bls.	277
131		Þorvaldur	Thoroddsen	1919,	bls.	94-97
132	Jarðabók	Árna	Magnússonar	og	Páls	Vídalíns	XI,	bls.	277
133	Jarðabók	Árna	Magnússonar	og	Páls	Vídalíns	XI,	bls.	276

en	hefur	þó	verið	hjáleiga	frá	Fjöllum	eins	og	Fletir	og	Geitagerði.134	Út	frá	þessu	verður	

að	gera	ráð	fyrir	því	að	tún	og	engjar	Geitagerðis	og	Flata	sem	samkvæmt	Jarðabókinni	

voru	afskift	frá	heimajörðinni	hafi	ekki	verið	afmörkuð	með	túngarði.	Þá	virðist	einnig	

mega	gera	ráð	fyrir	því	að	Geitagerði	og	Fletir	hafi	notað	sama	landið.	Geitagerði	hefur	

þá	 verið	 í	 byggð	 fyrri	 hluta	 17.	 aldar	 og	mun	 ábúðin	 hafa	 verið	 nokkuð	 flöktandi135	

ef	marka	má	 Jarðabókina	 en	 síðan	hefur	 verið	byggður	upp	nýr	 bær	 á	 nýjum	 stað	og	

hann	mögulega	fengið	örnefni	sem	tilheyrði	þeirri	staðsetningu	og	verið	kallaður	Fletir.	

Byggðin	heldur	þá	áfram	á	Flötum	út	18.	öldina	og	leggst	svo	endanlega	af	við	lok	hennar.	

Eins	og	áður	sagði	eru	Fletir	byggðir	á	stekkjarstæði	Fjalla	og	má	vera	að	túngarðurinn	

á	 Flötum	hafi	 upphaflega	 tengst	 stekknum	 en	 hafi	 ekki	 verið	 byggður	 í	 tengslum	við	

ábúðina	á	Flötum.	Mjög	líklega	á	svipað	við	um	Geitagerði,	hugsanlega	lýsir	örnefnið	

upphaflegri	nýtingu	rústaþyrpingarinnar.	Það	virðist	alla	vega	mega	gera	ráð	fyrir	því	að	

þessar	hjáleigur	hafi	ekki	verið	í	byggð	samtímis	heldur	er	hér	um	að	ræða	tvö	bæjarstæði	

á	sama	hjáleigupartinum.136	

Sé	 þessum	 tveimur	 minjastöðum	 sleppt	 við	 reikninginn	 á	 meðaltalinu	 á	 þessum	

hópi	verður	meðalstærð	heimatúnsins	1,98	eða	2	ha	sem	er	reyndar	einum	hektara	undir	

meðalstærð	túna	við	upphaf	20.	aldar.	Sé	meðal-heildarstærðin	reiknuð	hjá	þessum	hópi	

að	undanskildum	Flötum	og	Geitagerði	reiknast	meðalstærðin	vera	17,9	eða	allt	að	18	

134	Jarðabók	Árna	Magnússonar	og	Páls	Vídalíns,	bls.	274
135	Jarðabók	Árna	Magnússonar	og	Páls	Vídalíns,	bls.	277
136	Stórárbakki	NÞ-017:001	og	Grund	er	alveg	samskonar	dæmi.

Á þessari loftmynd má sjá að tvöfaldur túngarður hefur verið á Víkingavatni og hólf sem hafa verið á milli 
innri og ytri túngarðanna. Þegar túnakortið sem teiknað var í upphafi 20. aldar er borið saman við túnið 
má sjá að það fylgir ytri túngarðinum. (Árni Einarsson)

hektarar.	Þetta	er	allt	of	há	tala,	en	það	eru	tveir	staðir	sem	valda	þessu,	Hermannshóll	

og	Áveggur	og	er	greinilegt	að	ystu	garðlögin	á	þessum	stöðum	afmarka	eitthvað	meira	

en	bara	tún.	Ef	þessir	tveir	staðir	eru	undanskildir	í	meðaltalsreikningnum	verður	útlitið	

mun	 eðlilegra	 eða	3,9ha.	Það	þarf	 ekki	 að	vera	neitt	 óeðlilegt	 við	það	 að	bera	 saman	

heildarstærð	rústaþyrpinga	við	túnastærð	býla	sem	fengu	tún	sín	teiknuð	upp,	því	færa	

má	rök	fyrir	því	að	þegar	túnin	á	þessum	býlum	voru	sléttuð	þá	voru	þau	sléttuð	að	ystu	

mörkum	eins	og	sjá	má	á	túninu	á	Víkingavatni137		

Það	er	mjög	athyglisvert	hvað	Hermannshóll	og	Áveggur	eru	stórar	rústaþyrpingar	

og	er	freistandi	að	túlka	þær	sem	frumbýli.	Það	er	kannski	auðvelt	að	tengja	slíka	hugsun	

við	Ávegg	þar	sem	þess	er	getið	í	Jarðabók	Árna	og	Páls	en	það	er	kannski	flóknara	með	

Hermannshól.	 Innan	 túngirðingar	á	Hermannshóli	er	stór	og	áberandi	hóll	samnefndur	

býlinu	eins	og	áður	hefur	komið	fram,	þetta	er	áberandi	kennileiti	í	þessari	flötu	sveit.	

Hermannshóll	er	ennfremur	innan	jarðar	sem	í	dag	kallast	Hóll	og	stendur	sá	bær	norðar	

og	nær	sjó.	Það	er	þó	engin	áberandi	hóll	hjá	því	bæjarstæði	sem	gæti	hafa	gefið	jörðinni	

þetta	einfalda	nafn.	Hér	er	sem	sagt	ýjað	að	þeim	möguleka	að	Hermannshóll	sé	eldri	

staðsetning	Hóls.	Þetta	er	nátturulega	engan	veginn	hægt	að	sanna	en	stærð	Her	manns-

hóls	og	Áveggs	hljóta	að	flokkast	undir	það	að	hafa	eitt	sinn	verið	stórbýli.

Hraungarðasel,	Þórólfsstaðir,	Hræ	reks	staðir	og	Ingjalds	staðir	eru	stórar	rústaþyrpingar	

en	 þó	 ekki	 hálf	drættingar	 á	 við	

Her	manns	hól	 og	 Ávegg.	 Það	 er	

ekki	 úr	 vegi	 að	 álíta	 sem	 svo	 að	

þetta	séu	jarðir	sem	byggst	hafi	út	

úr	frum	býlis	jörðunum	en	þetta	geta	

líka	 hafa	 verið	 litlar	 jarðir	 sem	

byggst	hafi	snemma.	Þetta	eru	alla	

vega	allt	jarðir	sem	byggjast	meðan	

enn	 er	 í	 tísku	 að	 hlaða	 tún	garða.	

Geitagerði	 og	 Gilsbakki	 og	 Fletir	

eru	 allt	 rústaþyrpingar	 sem	 hafa	

túngarð	 en	 það	má	 velta	 því	 fyrir	

sér	 hvort	 kom	 á	 undan,	 girðingin	

eða	 býlið.	 Það	 má	 skilja	 það	 á	

Jarðabókinni	 að	 Gilsbakki	 hafi	

verið	reistur	á	landi	þar	sem	ekkert	

stóð	á	áður	en	Fletir	voru	byggðir	á	

stekkjarstæði	 og	 er	 girðingin	 þar	

137	Stefán	Ólafsson	2008	II,	sjá	minjakort	12:	Fornleifar	á	Víkingavatni

0 50 100

metrar

Uppdráttur af Svínadal. Bláa línan er lækur. Utan við túnið er 
geitakofi og merki sem sýnir staðsetningu kumls sem þar fannst.

svo	lítil	að	það	verður	að	teljast	ósennilegt	að	einhver	hafi	lagst	í	þá	vinnu	að	óþarfa,	alla	

vega	virðist	bóndinn	á	Ásmundarstöðum	ekki	hafa	talið	sig	þurfa	einn	slíkan.	Það	virðist	því	

ekki	ósennilegt	að	girðingin	hafi	tilheyrt	stekknum	og	sé	eldri	en	býlið.	Gilsbakki,	Geitagerði	

og	Fletir	er	dæmi	um	lítil	kotbýli	sem	hafa	þó	að	öllum	líkindum	verið	sjálfstæðar	einingar	

ef	svo	má	að	orði	komast,	ólíkt	Tungu	og	Tættum	sem	fjallað	var	um	hér	að	framan.

Meðal	 tóftafjöldi	 í	 þessum	 hópi	 að	 undanskildum	 Flötum,	 Geitagerði,	 Tungu	 og	

Tóftum	er	8,9.	Tún	þriggja	jarða	sem	taldar	eru	upp	í	Jarðatali	Johnsen	hafa	alveg	sloppið	

við	seinni	tíma	túnasléttun,	Stórárbakki	NÞ-017,	Svínadalur	NÞ-025	og	Bangastaðir	NÞ-

007.	Af	þessum	býlum	var	ábúðin	styst	á	Stórárbakka	sem	varði	frá	1829-1894.	Bangastaðir	

hafa	verið	í	byggð	a.m.k.	samfellt	frá	því	fyrir	1712	og	til	1953	og	Svínadalur	í	byggð	frá	

1774-1946.	Á	Bangastöðum	voru	skráðar	sjö	tóftir,	á	Stórárbakka	átta138	og	í	Svínadal	23.	

Hinn	mikli	tjöldi	tófta	í	Svínadal	er	tilkominn	vegna	þess	að	þegar	skráningin	var	gerð	

voru	margar	þústir	í	túninu	sem	þóttu	líklegar	til	að	hafa	verið	tóftir,	en	ef	eingöngu	eru	

taldar	þær	tóftir	sem	eru	greinilegar	á	yfirborði,	verður	fjöldi	tófta	nokkuð	minni	eða	17	

og	kannski	er	 réttara	að	nota	þá	 tölu.139	Með	þessari	viðbót	verður	meðal-tóftafjöldinn	

9,3.	Niðurstaðan	af	þessu	er	því	sú	að	meðaltúnastærð	býlis	sem	var	í	byggð	í	eina	eða	

fleiri	kynslóðir	er	á	bilinu	3-4	hektarar	og	meðal	tóftafjöldi	níu.	Meðaltalið	er	gagnleg	

aðferð	til	að	nálgast	einhvers	konar	viðmið	en	það	væri	líka	fróðlegt	að	athuga	hvort	og	

hvernig	þær	rústaþyrpingar	sem	á	eftir	að	skoða	passa	við	þær	sem	fjallað	hefur	verið	um	

hér.	Til	að	gera	það	var	búin	til	tafla	þar	sem	fyrirmyndunum	er	skipt	í	flokka	sem	heita:	

stórbýli,	meðalbýli,	kotbýli	og	hús/grasbýli	eftir	stærð.	Hér	á	eftir	verður	vísað	til	þessara	

rústaþyrpinga,	þ.e.a.s	þeirra	sem	ábúðin	er	þekkt	á	sem	fyrirmyndarhóps.

Tegund býlis Stórbýli Meðalbýli Kotbýli Hús/grasbýli

Nafn	
rústaþyrpingar

Áveggur	og	
Hermannshóll

Ingjaldsstaðir,	
Hræreksstaðir,	
Hraungarðasel	og	
Svínadalur	

Gilsbakki,	
Þórólfsstaðir,	
Bangastaðir,	
Stórárbakki

Geitagerði	og	
Fletir

Stærð	í	hekturum Yfir	10	hektara Milli	3-10	
hektarar

Milli	1-3	hektarar Undir	1	hektara

Fjöldi	tófta 10-11 6-17 5-9 2-4

Stærð	íverutóftar 40x20* 30x35,	37x15* 17x15,	18x14,	
21x16,	12x8

30x14,	30x17

Fjöldi	hólfa	í	
íverutóft

8 9 4-7 5-7

*Þar	sem	byggt	hefur	verið	ofan	í	bæjartóftina	er	stærðin	ekki	tekin	með

138	Þá	eru	tóftirnar	á	Grund	taldar	með.
139	Kuml	og	hugsanleg	bænhústóft	voru	skráð	á	þessari	rústaþyrpingu.	Árið	2011	athugaði	Orri	Vésteinsson	bænhústóftina	og	telur	

ósennilegt	að	um	bænhús	sé	að	ræða.	Aðrar	minjar	eins	og	kumlið	benda	samt	til	þess	að	Svínadalur	hafi	verið	fornt	býli	áður	en	
farið	var	að	búa	þar	á	18.	öldinni.	Möguleg	skýring	á	tóftafjöldanum	gæti	verið	sú	að	ef	býlið	hefur	verið	lengi	í	auðn	þegar	nýir	
ábendur	komu	hafi	þeir	kosið	að	byggja	ný	hús	á	nýjum	stöðum	frekar	en	að	reyna	að	nota	gamlar	yfirgrónar	tóftir	fyrri	ábúenda.

7. Samanburðarhópurinn 

Til	að	rifja	upp	stöðuna	eins	og	hún	er	orðin	núna	þá	var	fjallað	um	12	minjastaði	eða	

rústaþyrpingar	hér	að	ofan	þar	sem	heimildir	fyrir	ábúð	eru	nokkuð	öruggar.	Hugmyndin	

er	að	láta	þenn	an	hóp	vera	eins	konar	fyrir	mynd	ar	hóp	sem	aðrar	rústaþyrpingar	sem	hafa	

algjörlega	óþekkta	ábúð	verða	bornar	saman	við.	Annað	atriði	sem	þarf	að	rifja	upp	er	

að	19.	aldar	býlið	Syðri-Bakki	hefur	fallið	úr	frekari	um	fjöllun	sökum	þess	að	þar	voru	

engar	sýnilegar	minjar	eftir.	Það	þýðir	að	næst	verður	fjallað	um	þær	36	rústaþyrpingar	

af	þeim	49	rústa	þyrpingum	sem	taldar	eru	hafa	verið	býli	samkvæmt	heimildum.	Þessar	

36	rústaþyrpingar	eiga	það	sameiginlegt	að	vera	taldar	til	eyðibóla	þrátt	fyrir	að	engin	

þekking	 sé	 til	 um	 ábúð	 á	 þessum	 stöðum.	 Tvær	 af	 þessum	 36	 rústaþyrpingum	 hafa	

klárlega	ekki	verið	býli	og	það	þriðja	hefur	verið	sléttað	að	svo	miklu	leyti	að	ekki	verður	

hægt	 að	 segja	 neitt	 um	 hvað	 þar	 fór	 fram.	 Þetta	 eru	Tjaldvörðugerði	NÞ-002:023	 og	

Staðarsult	NÞ-012:010	 sem	eiga	það	 sameiginlegt	 að	hafa	enga	 tóft.	Tjaldvörðugerðis	

er	ekki	getið	í	Jarðabók	Árna	og	Páls	en	er	fyrst	getið	í	örnefnaskrá	Ingveldarstaða	sem	

tekin	var	saman	1954.	Á	Tjaldvörðugerði	háttar	þannig	til	að	garðlögin	tvö	sem	mynda	

minjastaðinn	ná	ekki	saman	og	því	er	ekki	um	alveg	afmarkað	eða	lokað	rými	að	ræða.	

Vestan	við	garðlögin	er	gjá	sem	þau	liggja	að	og	afmarkar	hún	svæðið	að	hluta	á	móti	

garðlögunum	sem	segja	má	að	myndi	trekt-laga	skika.	Tjaldvörðugerðið	hefur	kannski	

verið	hugsað	sem	einhvers	konar	aðhald	þar	sem	fé	hefur	verið	rekið	í	að	sunnanverðu.	

Innri	garðinum	hefur	hugsanlega	verið	lokað	lauslega	með	fyrirhleðslu	sem	ekki	er	hægt	

að	sjá	á	yfirborði.	Það	eru	því	engar	líkur	til	þess	að	Tjaldvörðugerði	hafi	verið	býli.	

Staðarsulta	er	getið	í	Jarðabók	Árna	og	Páls	og	

er	sá	minjastaður	í	landi	Sulta	NÞ-012:001	sem	er	

lögbýli	en	samkvæmt	Jarðabók	Árna	og	Páls	voru	

Sultir	 þá	 hjáleiga	 frá	 Víkingavatni.	 Samkvæmt	

lýsingu	 í	 Jarðabókinni	 er	 Staðarsultin	 í	 landi	

Víkingavatns,	 sagt	 vera	 eyðiból	 uppi	 á	 heiðinni	

ásamt	öðrum	býlum.	Sú	 staðsetning	kemur	 ekki	

heim	og	saman	við	þá	Staðarsult	sem	nú	er	þekkt	

því	hún	er	rétt	rúma	300	metra	suð-vestar	í	túninu	

en	bærinn	á	Sultum.	Hér	virðist	sem	örnefnið	hafi	

farið	á	flakk.	Girðingin	sem	nú	nefnist	Staðarsult	

hefur	 því	 annað	 hvort	 verið	 nafnlaus	 eða	 hún	

hefur	 glatað	 eldra	 nafni	 sínu.	 Engar	 tóftir	 voru	

skráðar	í	tengslum	við	Staðarsult	og	ekki	kannast	

Björn	 Kristjánsson	 (1880-1973)	 sem	 var	 bóndi	

sprunga/gjá

NÞ-002:023  Tjaldvörðugerði

0 50 100
metrar

Hér að ofan er uppdráttur af Tjaldvörugerði 
en ekki var hægt að finna neinar tóftir þar.

á	 Víkingavatni	 í	 upphafi	 20.	 aldar	

við	 tóftir	 á	 þessum	 stað.	 Hafa	 þær	

sennilega	 aldrei	 verið	 neinar.	 Sú	

girðing	 sem	kallast	Staðarsult	 í	dag	

er	að	öllum	líkindum	lítill	nátthagi.	

Rjúpnasels	NÞ-018:008	 er	 ekki	

getið	 í	 Jarðabók	 Árna	 og	 Páls	 og	

reyndar	ekki	heldur	í	örnefnaskrám,	

kemur	það	fyrst	fyrir	í	byggðasöguriti	

Norður-Þingeyinga.	Eina	sem	sést	af	

þessu	 býli	 í	 dag	 er	 örlítill	 bútur	 af	

túngarðinum	 því	 einhvern	 tímann	

eftir	 1970	 var	 þar	 gerð	 tilraun	 til	

að	 rækta	 upp	 tún	 og	 allar	 tóftirnar	

sléttaðar.140	 Eina	 lýsingin	 á	 þessu	

býli	 sem	 er	 til	 er	 að	 það	 hafi	 ekki	

verið	stórt141	og	er	því	sjálfkrafa	lítið	

hægt	að	segja	um	þennan	stað.	Eftir	

standa	því	33	rústaþyrpingar.	

8. Samanburðurinn

Á	súluritinu	sem	sýnt	er	á	bls.	58	sést	

að	 flestar	 þessara	 34	 rústaþyrpinga,	

eða	28	talsins,	hafa	eina	til	fimm	tóftir,	aðeins	sex	minjastaðir	hafa	fleiri	tóftir	en	það.	Þar	

sem	þessi	skipting	er	mjög	afgerandi,	og	til	að	auðvelda	alla	umfjöllun	hér	á	eftir,	verður	

sá	hópur	minjastaða	 sem	hefur	 eina	 til	 fimm	 tóftir	kallaður	hópur	B	en	hópurinn	 sem	

hefur	sex	til	tíu	tóftir	kallaður	hópur	A.	

Í	hópi	A	eru	eftirtaldar	rústaþyrpingar:	Hrútsstaðir	NÞ-019:009,	Austurgarðasel	NÞ-

018:005,	 Fornasel	NÞ-024:033,	Bakkagerði	NÞ-022:010,	 Fremri-Fjöll	NÞ-008:038	 og	

Odda	gerði	NÞ-022:011.	Eins	 og	 áður	 hefur	 hefur	 komið	 fram	eru	28	 rústaþyrpingar	 í	

hópi	 B.	 Þegar	 upp	lýsingarnar	 um	 þessar	 rústaþyrpingar	 voru	 skoðaðar	 komu	 í	 ljós	

nokkur	 öfga	gildi	 sem	 pössuðu	 engan	 veginn	 inn	 í	 fjöldann	 og	 skekktu	 alla	 heildar-

mynd	 af	 þessum	 rústa	þyrpingum.	Heild	ar	stærð	 þessara	 rústa	þyrpinga	 eru	 annað	hvort	

langtum	stærri	eða	 fjarlægð	þeirra	 frá	bæ	mun	meiri	en	annarra	staða.	Þetta	eru	 fimm	

140		Sigurður	Jónsson	1993,	óútgefið	efni
141		Sigurður	Jónsson	1993,	óútgefið	efni

Uppdráttur sem sýnir afstöðuna milli Staðarsulta og Sulta.

rústa	þyrpingar:	 Hraungerði	 NÞ-004:004,	 Bláskógar	 NÞ-016:017,	 Bláskógargerði	 NÞ-

016:018,	Hvammssel	NÞ-024:012	og	Rauðhólasel	NÞ-024:013.	Voru	þær	færðar	 í	hóp	

C	ásamt	þeim	rústaþyrpingum	sem	hafa	túngarð	en	eru	ekki	kölluð	býli	í	ritheimildum.	

Í	 hópi	B	 eru	 því	 23	 rústaþyrpingar	 sem	eru:	Ytri-Sámsstaðir	NÞ-023:025,	Maríugerði	

NÞ-023:007,	Syðri-Sámsstaðir	NÞ-023:025,	Kringlugerði	NÞ-011:044,	Heiðargerði	NÞ-

002:008,	Brotthelgastaðir	NÞ-022:012,	Vallnagerði	NÞ-009:012,	Garðssel	NÞ-016:016,	

Nónhæðarsel	 NÞ-016:043,	 Tættur	 NÞ-022:027,	 Vatnsleysa	 NÞ-023:011,	 Eyjasel	 NÞ-

005:006,	 Ytra-Geithöfðagerði	 NÞ-023:021,	 Skinnhólasel	 NÞ-018:013,	 Víðigerði	 NÞ-

002:016,	Hólkot	NÞ-022:009,	Syðra-Geithöfðagerði	NÞ-023:022,	Vallnakot	NÞ-019:018,	

Brandsgerði	 NÞ-011:045,	 Tóveggjarstekkur	 NÞ-005:005,	 Skálholt	 NÞ-023:020,	 Gerði	

NÞ-004:003	og	Hornsel	NÞ-011:066.

Að	 lokum	er	það	svo	hópur	C	sem	saman	stendur	af	17	 rústaþyrpingum.	12	þeirra	

hafa	 ekkert	 nafn	 en	 fornleifanúmer	 þeirra	 er:	 NÞ-004:019,	 NÞ-004:020,	 NÞ-005:010,	

NÞ-011:083,	 NÞ-011:085,	 NÞ-011:086,	 NÞ-016:050,	 NÞ-019:011,	 NÞ-023:027,	 NÞ-

023:028,	NÞ-023:035	og	NÞ-024:034.	Fimm	rústaþyrpingar	mynduðu	öfgagildi	í	hópi	B:	

Hraungerði	NÞ-004:004,	Bláskógar	NÞ-016:017,	Bláskógargerði	NÞ-016:018,	Hvamms-

sel	NÞ-024:012	og	Rauðhólasel	NÞ-024:013	eins	og	áður	hefur	komið	fram.

8.1 Hópur A

Eins	og	áður	hefur	komið	fram	eru	eingöngu	sex	rústaþyrpingar	í	hópi	A.	Þegar	rústa-

þyrpingarnar	í	hópi	A	eru	bornar	saman	við	rústaþyrpingar	í	fyrirmyndarhópnum,	þ.e.a.s.	

þann	 hóp	 rústaþyrpinga	 þar	 sem	 ábúð	 er	 þekkt,	 má	 sjá	 sum	 atriði	 lík	 en	 önnur	 ólík.	

1

Fjöldi 
tófta á 
rústaþyr
pingu

Fjöldi 
rústaþyr
pinga

1 tóft 2

2 tóftir 7

3 tóftir 8

4 tóftir 9

5 tóftir 3

6 tóftir 1

7 tóftir 1

8 tóftir 1

9 tóftir 1

10 tóftir 2

35

0

2,25

4,5

6,75

9

Fjöldi rústaþyrpinga

2
1111

3

9
8

7

2

1 tóft
2 tóftir
3 tóftir
4 tóftir
5 tóftir
6 tóftir
7 tóftir
8 tóftir
9 tóftir
10 tóftir

Súluritið sýnir fjölda tófta í þeim rústaþyrpingum sem álitnar eru vera býli þrátt fyrir að litlar heimildir 
séu til fyrir ábúð á þeim

Tóftafjöldi	 rústaþyrpinga	 í	hópi	A	og	 rústaþyrpinga	 í	 fyrirmyndarhópnum	er	 t.d.	mjög	

áþekkur	en	síðan	er	meðalstærð	heimatúna	og	meðal	heildarstærð	ólík.

Meðalstærð 
heimatúna

Meðal heildarstærð Meðal tóftafjöldi

Fyrirmyndarhópur 2	ha 3,9	ha 9

Hópur	A 4,6	ha 10,8	ha 8

Í	 hópi	A	 er	 meðalstærð	 heimatúna	 4,6	 hektarar	 en	 meðal	 heildarstærð	 10,8	 hektarar.	

Það	sem	er	samt	ólíkast	með	þessum	tveimur	hópum	er	skiptingin	á	túnunum	sem	fellst	

í	því	 að	mun	algengar	er	hjá	 fyrirmyndarhópnum	að	hafa	 innri	og	ytri	 túngarð	en	hjá	

rústaþyrpingum	í	hópi	A.	Íbúðartóftirnar	hjá	fyrirmyndarhópnum	eru	yfirleitt	ívið	stærri	

en	þær	tóftir	sem	þóttu	líklegastar	til	að	vera	íbúðartóftir	í	hópi	A	og	hvað	landfræðilega	

legu	varðar	þá	eru	tvær	rústaþyrpingar	af	þeim	sex	í	hópi	A	sem	eru	við	300m	hæðarlínuna	

en	hin	fjögur	öll	niðri	á	láglendinu	meðal	þeirra	býla	sem	héldust	í	byggð	allt	til	20.	aldar	

og	lengur.	

Fremri-Fjöll	eru	í	landi	Fjalla	og	herma	gömul	munnmæli	að	bærinn	á	Fjöllum	hafi	

áður	staðið	þar.142	Fremri-Fjöll	standa	nokkuð	sunnarlega	og	nær	heiðinni	en	almennt	gerist	

um	þau	býli	sem	eru	í	byggð	en	samt	sem	áður	er	þessi	rústaþyrping	bara	í	um	100m	h.y.s.	

142	Örnefnaskrá	Fjalla,	bls.	13

NÞ-008:038 Fremri-Fjöll NÞ-022:010 Bakkagerði NÞ-019:009 Hrútsstaðir

NÞ-022:011 Oddagerði NÞ-024:033 Fornasel NÞ-018:005 Austurgarðasel

Myndin sýnir uppdrætti af rústaþyrpingum í hópi A

Númer Örnefni Fjöldi tófta
Stærð 

heimatúns í ha

Heildarstærð 

í ha

NÞ-019:009 Hrútsstaðir 6 6.5 6.5

NÞ-018:005 Austurgarðasel 7 0.8 3.8

NÞ-024:033 Fornasel 8 4.1 4.1

NÞ-022:010 Bakkagerði 9 9.1 9.1

NÞ-008:038 Fremri-Fjöll 10 5.4 5.4

NÞ-022:011 Oddagerði 10 1.7 3.5

Taflan sýnir fjölda tófta og stærð rústaþyrpinga í hópi A

Á	Fremri-Fjöllum	 eru	 10	 tóftir,	 ein	 þeirra	 er	 af	 beitarhúsum	 sem	 eru	miklu	 yngri	 en	

aðrar	 tóftir	 í	þessari	 rústaþyrpingu.	Ekki	er	hægt	að	segja	hvort	beitarhúsin	séu	byggð	

á	eldri	tóft	en	ef	hún	er	ekki	talin	með	fellur	fjöldi	tóftanna	alveg	að	meðaltalinu.	Tvær	

skálalaga	tóftir	eru	á	þessum	stað	og	gætu	báðar	hafa	þjónað	sem	íveruhús,	er	sú	stærri	

um	44m	að	lengd	og	15m	á	breidd	en	hin	29m	að	lengd	og	8m	á	breidd.	Það	sem	er	þó	

athyglisverðast	við	þennan	stað	er	fjöldi	gerða	af	öllum	stærðum	sem	byggð	eru	við	syðri	

hlið	túngarðsins.	Lítið	er	hægt	að	segja	um	það	hver	tilgangurinn	hefur	verið	með	gerðum	

þessum.	Þau	hafa	væntanlega	verið	 fjölnota	en	þau	 sýna	þó	á	ótvíræðan	hátt	 ákveðna	

fjárfestingu	eða	vinnuframlag	á	þessum	stað.	Túngarðurinn	á	Fremri-Fjöllum	afmarkar	

svæði	sem	er	5,37	hektarar	sem	er	svipuð	stærð	og	túnakort	Fjalla	gefur	upp	fyrir	sjálft	

lögbýlið.	Bæjarlækurinn	hefur	svo	runnið	um	mitt	túnið	á	Fremri-Fjöllum	en	hann	virðist	

Á þessari loftmynd má sjá stærstan hluta þeirra garðlaga sem prýða FremriFjöll. Tóft sem er 44m á lengd 
og lítur helst út fyrir að vera skáli er lengst til vinstri. Fyrir miðri mynd er svo beitarhúsin. (Árni Einarsson)

Hér sést Oddagerði úr lofti. Lengst til hægri má sjá hvernig ytri túngarðurinn hverfur undir túnasléttun 
nýbýlisins Lyngáss. (Árni Einarsson)

Bakkagerði séð úr lofti. Bakkar Jökulsár á Fjöllum eru lengst til vinstri á myndinni. (Árni Einarsson)

vera	löngu	uppþornaður.	Mögulega	eru	gömlu	munnmælin	rétt	um	að	bærinn	hafi	verið	

fluttur,	ástæðan	gæti	hafi	verið	sú	að	lækurinn	sem	áður	rann	um	tún	Fremri-Fjalla	hafi	

hætt	 að	 renna.	Fjallabærinn	 stendur	 núna	norðar	 og	við	Fjallaá.	Þessu	 er	 allt	 öðruvísi	

farið	á	Oddagerði.	Á	Oddagerði	voru	skráðar	10	 tóftir	eins	og	á	Fremri-Fjöllum	og	er	

ein	af	þeim	nógu	stæðileg	til	að	geta	hafa	verið	íbúðarhús.	Hún	er	21x15m	að	utanmáli	

og	 skiptist	 í	 fjögur	 hólf.	Aðrar	 tóftir	 eru	 einnig	 ágætlega	 stórar	 og	 flestar	 tvískiptar.	

Sambyggð	innri	túngarðinum	eru	þrjú	lítil	gerði	og	hafa	svipuð	gerði	verið	rannsökuð	á	

Ingiríðarstöðum	í	Þegjandadal.143 Heimatúnið	á	Oddagerði	er	1,75	hektarar	sem	er	nokkuð	

undir	meðalstærð	heimatúns	en	heildarstærð	rústaþyrpingarinnar	er	3,5	hektarar	og	hefur	

mögulega	verið	stærri	því	allt	bendir	til	þess	að	hluti	af	ytri	túngarðinum	hafi	lent	undir	

túnasléttun	nýja	nágrannans.	Ef	litið	er	til	heildarstærðar	Oddagerðis	er	það	alveg	í	takti	

við	aðra	staði	þar	sem	ábúð	er	þekkt,	heildarstærð	er	yfir	meðallagi	og	tóftafjöldinn	jafn	

meðaltalinu.	 Í	örnefnalýsingu	Hóls	er	sagt	 frá	Efra-	og	Neðra-Oddagerði	eða	Ytra-	og	

Syðra-Oddagerði,	og	samkvæmt	lýsingu	heimamanna	var	nýbýlið	Lyngás	reist	á	tóftum	

Efra-Oddagerðis.	Lyngás	er	einungis	200m	austan	við	Oddagerði	og	því	hefur	verið	stutt	

á	milli	þessara	rústaþyrpinga.	Oddagerði	er	skammt	sunnan	við	þjóðveginn	sem	liggur	í	

gegnum	Kelduhverfið	eins	og	nýbýlið	Lyngás.

Bakkagerði	 NÞ-022:010	 liggur	 við	 ósa	 Stórár	 í	 landi	 Hóls.	 Níu	 tóftir	 tilheyra	

Bakkagerði	og	má	skipta	þeim	í	tvo	flokka,	þrjár	þeirra	eru	grasi	vaxnar	með	frekar	þunna	

veggi	og	hafa	þær	allt	yfibragð	yngri	tófta,	hinar	sex	eru	aftur	á	móti	allar	lyngi	vaxnar	

og	með	þykka	veggi.	Ein	af	þeim	sex	síðastnefndu	getur	mögulega	hafa	verið	íverutóft,	

hún	er	20x10m	að	stærð	og	hefur	fimm	hólf	en	auk	hennar	eru	tvær	skálalaga	tóftir	mjög	

nálægt	árbakkanum	sem	rústaþyrpingin	liggur	að.	Túngarðurinn	afmarkar	9,15	hektara	

svæði	sem	er	stærra	en	til	að	mynda	túnið	á	Ási,	sem	er	þó	stærst	þeirra	túna	sem	teiknuð	

eru	upp	í	byrjun	20.	aldar.	

Fornasel	 er	 um	 14,8km	 frá	 Ási	 sem	 er	 heimajörðin	 og	 liggur	 það	 hæst	 og	 innst	

þústaþyrpinga	í	hópi	A	í	yfir	250m	h.y.s.m.	Þar	voru	skráðar	átta	tóftir	og	er	ein	af	þeim	

28x14m	að	stærð	og	sex	hólfa.	Túngarðurinn	sem	er	einfaldur	afmarkar	svæði	sem	er	4,15	

hektarar	og	er	eitt	lítið	gerði	byggt	upp	við	hann.	

Austurgarðasel	er	aðeins	um	850m	frá	heimajörðinni	Austurgörðum,	heimatúnið	er	

0,85	hektarar	en	heildarstærð	um	3,83	hektarar.	Túngarðurinn	umhverfis	Austurgarðasel	

er	þó	nokkurt	mannvirki	og	er	hann	er	þrefaldur.	Af	þeim	sjö	tóftum	sem	voru	skráðar	er	

ein	líklegust	til	að	hafa	verið	bæjartóftin.	Hún	er	í	sjálfu	sér	ekki	svo	stór	eða	hólfskipt	

en	hóllinn	sem	hún	er	byggð	á	ber	nokkuð	greinileg	merki	þess	að	vera	upphlaðinn	og	er	

hann	um	20x15m	að	stærð.	Aðrar	tóftir	eru	einnig	ágætlega	stórar,	sumar	einfaldar	en	líka	

tvískiptar	og	þrískiptar.		 	

143	Roberts,	Howell	M.	2009,	bls.	3

Hrútsstaðir	NÞ-019:009	eru	í	landi	Kelduness	og	segja	munnmæli	að	þar	hafi	einu	

sinni	verið	hjáleiga	um	tíma.	Túnið	á	Hrútsstöðum	er	stórt,	6,48	hektarar	en	tóftafjöldinn	

er	í	hógværari	kanntinum	eða	sex	að	tölu.	Tóftin	sem	gæti	hafa	verið	bæjartóft	er	28x14m	

að	stærð	og	skiptist	alla	vega	í	sex	hólf.	

8.1.1. Samantekt

Það	sem	komið	hefur	fram	hér	að	ofan	er	að	flestar	þessar	rústaþyrpingar	eru	nágrannar	

býla	sem	voru	í	byggð	allt	fram	á	20.	öld	og	lengur.	Ef	þessar	rústaþyrpingar	eru	bornar	

saman	við	 rústaþyrpingarnar	 í	 fyrirmyndarhópnum	þá	 falla	 allar	þessar	 rústaþyrpingar	

í	 flokk	 meðalstórra	 býla.	 Tóftafjöldinn	 hjá	 rústaþyrpingum	 í	 hópi	 A	 er	 minnstur	 á	

Hrútsstöðum	sem	hefur	sex	tóftir	og	Austurgarðaseli	sem	hefur	sjö	tóftir	og	ennfremur	má	

bæta	Bakkagerði	hér	við	þar	sem	gera	má	ráð	fyrir	að	eingöngu	sex	af	tóftunum	hafi	verið	

samtíða.	 Svipar	 þessum	 rústaþyrpingum	 til	 Hraungarðasels,	 hjáleigu	 sem	 virðist	 hafa	

verið	frekar	stutt	í	ábúð.	Aðrar	rústaþyrpingar	sem	hafa	verið	stutt	í	byggð	eru	Gilsbakki	

og	Ásmundarstaðir	og	þar	eru	einnig	fáar	tóftir.	Fáar	tóftir	geta	því	verið	vísbending	um	

stutta	ábúð	en	líka	lítinn	bústofn.	

Bangastaðir	voru	upphaflega	hjáleiga	eins	og	Gilsbakki	og	Hraungarðasel	og	mun	

alltaf	hafa	þótt	 frekar	 lítil	og	 fátæk	 jörð	þar	 sem	ekki	var	 síður	 treyst	 á	 sjávarfang	en	

landbúnað.144	Verbúðartóftir	í	landi	Bangastaða	hafa	verið	rannsakaðar	og	eru	þær	taldar	

144		Sigurður	Jónsson	1993,	óútgefið	efni

Loftmyndin sýnir hvernig garðlögin á Austurgarðaseli liggja hvert utan um annað. (Árni Einarsson)

vera	frá	16.	öld145	sem	gæti	verið	vísbending	um	það	hvenær	Bangastaðir	byggjast.	Ábúðin	

á	Bangastöðum	hefur	því	verið	mun	lengri	en	á	hinum	fyrrnefndu	rústaþyrpingunum	en	

þar	eru	einungis	sjö	tóftir.	Þessar	upplýsingar	gefa	til	kynna	að	fjöldi	tófta	fer	kannski	

ekki	alfarið	eftir	 lengd	ábúðar	heldur	stjórnast	 líka	af	stærð	bústofnsins	sem	alinn	er	á	

landinu.	Stærð	bústofnsins	hlýtur	síðan	að	ráðast	af	öðrum	mögulegum	aðföngum	eins	

og	sjávarfangi	í	tilfelli	Bangastaða.	Tóftafjöldinn	á	Hrútsstöðum	og	Bakkagerði	gefur	því	

kannski	frekar	til	kynna	að	búin	hafi	verið	lítil	en	á	móti	kemur	að	heildarstærð	túna	er	

stærri	en	t.a.m.	á	Bangastöðum	og	Gilsbakka.	Út	frá	því	má	draga	þá	ályktun	að	lagt	hafi	

verið	upp	með	að	hafa	búin	stærri	en	þau	aldrei	náð	því	takmarki.	

Á	Austurgarðaseli	 eru	 þrír	 túngarðar	 og	 í	 raun	mikið	mannvirki,	 heildarstærð	 3,8	

hektarar.	Það	fyrsta	sem	kemur	upp	í	hugann	þegar	staðurinn	er	skoðaður	er	hvort	þetta	

sé	fyrsta	staðsetning	Garðs.146	Garður	þýðir	samkvæmt	orðabókinni	hleðsla,	girðing	eða	

afmarkað	svæði	með	garði	eða	girðingu147	og	það	vill	svo	skemmtilega	til	að	í	Landnámu	

er	Garður	kallaður	Mikligarður.	Það	er	alla	vega	freistandi	að	líta	á	þessa	rústaþyrpingu	

sem	fyrsta	landnámið	í	Garði	og	að	þaðan	sé	nafnið	á	Miklagarði	komið	og	þá	aðallega	út	

af	því	að	það	er	frekar	ósennilegt	að	einhver	hjáleigubóndinn	hafi	fundið	hjá	sér	hvöt	til	

að	byggja	alla	þessa	garða.	Rústaþyrpingin	sem	er	mest	sannfærandi	sem	býli	sem	hefur	

verið	í	byggð	í	eina	eða	fleiri	kynslóðir	er	að	sjálfsögðu	Oddagerði.	Landfræðilega	er	það	

staðsett	milli	býla	sem	voru	í	byggð	alveg	fram	á	20.	öld,	það	hefur	haft	góðan	aðgang	

að	vatni	og	síðan	má	eiginlega	segja	að	það	hafi	byggst	upp	aftur	undir	nýju	nafni	sem	er	

nýbýlið	Lyngás.	Heildarstærðin	er	3,5	ha	sem	fellur	alveg	að	meðaltalinu	og	tóftafjöldinn	

rétt	yfir	meðaltalinu	eins	og	margar	þeirra	jarða	sem	notaðar	eru	hér	sem	fyrirmyndir.	

8.2 Hópur B 

Í	hópi	B	eru	því	23	rústaþyrpingar,	meðalstærð	heimatúna	í	þessum	hópi	er	1,98	hektarar	sem	

er	helmingi	minna	en	meðalstærð	heimatúna	hjá	rústaþyrpingunum	í	fyrirmyndarhópnum.	

Meðal	heildarstærð	í	hópi	B	er	2,9	hektarar	sem	er	við	neðri	mörk	meðalheildarstærðar	hjá	

fyrirmyndarhópnum	og	nokkuð	undir	heildarstærð	rústaþyrpinga	í	hópi	A.	Tóftafjöldinn	á	

aftur	á	móti	litla	samleið	með	þeim	rústaþyrpingum	sem	ábúðin	er	þekkt	á.	Þegar	þessar	

rústaþyrpingar	eru	skoðaðar	eftir	útliti	og	þær	bornar	saman	hver	við	aðra	má	flokka	þær	

í	fjóra	flokka	eftir	útliti.	Í	fyrstu	tveimur	flokkunum,	1	og	2,	eru	rústa	þyrp	ingar	sem	hafa	

enga	aug	ljósa	íveru	tóft	en	í	seinni	flokkunum	tveimur,	3	og	4,	eru	rústa	þyrp	ingar	sem	hafa	

tóftir	sem	líklegar	eru	til	að	hafa	verið	íveru	tóftir.	Í	flokki	1	eru:	Vatnsleysa	NÞ-023:011,	

Eyjasel	NÞ-006:005,	Gerði	NÞ-004:003,	 Skálholt	 NÞ-023:020,	Garðssel	NÞ-016:016,	

Ytri-Sámsstaðir	NÞ-023:025	og	Tættur	NÞ-022:027.	Í	flokki	2	eru	þrjár	rústaþyrpingar,	

145		Guðmundur	Ólafsson	2001,	bls.	12
146	Það	er	u.þ.b.	1,5km	á	milli	Garðs	og	Austurgarðasels
147	Íslensk	orðabók	A-L	2002,	bls.	430

Kringlugerði	NÞ-011:044,	Maríugerði	NÞ-023:007	og	Syðri-Sámsstaðir	NÞ-023:026.	Í	

flokki	 3	 eru	Heiðargerði	NÞ-002:008,	Tóveggjarstekkur	NÞ-005:005,	Vallnagerði	NÞ-

009:012,	Brandsgerði	NÞ-011:045,	Nónhæðarsel	NÞ-016:043,	Skinn	hólasel	NÞ-018:013,	

Ytra-Geithöfðagerði	NÞ-023:021	og	Syðra-Geit	höfða	gerði	NÞ-023:022.	Að	 lokum	eru	

fimm	rústaþyrpingar	í	flokki	4,	Víðigerði	NÞ-002:016,	Hornsel	NÞ-011:066,	Hólkot	NÞ-

022:009,	Broddhelgastaðir	NÞ-022:012	og	Vallnakot	NÞ-023:022.

Númer Örnefni
Fjöldi 

tófta

Stærð 

heimatúns

Heildar-

stærð

NÞ-023:025 Ytri-Sámsstaðir 1 1.7 1.7

NÞ-023:007 Maríugerði 1 1.2 1.8

NÞ-023:026 Syðri-Sámsstaðir 2 1.5 1.8

NÞ-024:011 Geithús 2 0.6 0.6

NÞ-011:044 Kringlugerði 2 1.5 3.3

NÞ-002:008 Heiðargerði 2 1.8 3.0

NÞ-022:012 Broddhelgastaðir 2 0.4 4.5

NÞ-009:012 Vallnagerði 2 0.6 0.6

NÞ-016:016 Garðssel 2 1.7 1.7

NÞ-016:043 Nónhæðarsel 2 1.7 1.9

NÞ-022:027 Tættur 3 4.0 4.0

NÞ-023:011 Vatnsleysa 3 0.3 0.3

NÞ-006:005 Eyjasel 3 0.7 0.7

NÞ-023:021 Ytra-Geithöfðagerði 3 0.4 0.9

NÞ-018:013 Skinnhólasel 3 3.6 3.6

NÞ-002:016 Víðigerði 3 1.8 6.9

NÞ-022:09 Hólkot 3 7.2 7.2

NÞ-023:022 Syðra-Geithöfðagerði 4 0.9 3.3

NÞ-019:018 Vallnakot 4 3.7 8.2

NÞ-011:045 Brandsgerði 4 0.7 1.7

NÞ-005:005 Tóveggjarstekkur 4 1.5 1.5

NÞ-023:020 Skálholt 4 2.2 2.2

NÞ-004:003 Gerði 4 0.9 0.9

NÞ-011:066 Hornssel 5 5.0 5.0

8.2.1. Flokkur 1 

Það	sem	einkennir	rústaþyrpingar	í	flokki	1	er	tvennt,	þær	hafa	enga	augljósa	íverutóft	

og	 hafa	 allar	 einfaldan	 túngarð,	 þ.e.	 eitt	 hólf.	 Gerði,	 Vatnsleysa	 og	 Eyjasel	 eru	 allar	

undir	einum	hektara	að	stærð	og	þar	af	er	Vatnsleysa	minnst,	0,3	hektarar.	Þetta	eru	því	

allt	 rústaþyrpingar	sem	passa	við	grasbýlaflokkinn	út	frá	stærð	en	hvorki	á	Vatnsleysu	

né	 Eyjaseli	 eru	 líklegar	 íverutóftir.	Vatnsleysa	 er	 jafnstór	 Flötum	 sem	 heimildir	 segja	

að	hafi	 verið	 stekkjarstæði	Fjalla	 og	gæti	Vatnsleysa	því	 einfaldlega	verið	 stekkur	 frá	

Meiðavöllum.	 Eyjaselið	 er	 stærra	 en	 Vatnsleysa,	 0,7	 hektarar	 en	 virðist	 hafa	 þjónað	

svipuðu	hlutverki.	Minnst	er	á	Gerði	er	Jarðabók	Árna	og	Páls	og	það	talið	vera	eyðiból	

þó	engin	muni	eftir	byggð	þar.148	Stærsta	tóftin	á	Gerði	virðist	hafa	fjögur	hólf	og	er	um	

17x8m	að	stærð.	Hún	er	líklegust	til	að	hafa	verið	íbúðartóft	af	þeim	tóftum	sem	tilheyra	

Gerði.	Aðrar	tóftir	eru	mjög	smáar	og	túnið	lítið,	0,9	hektarar.	Hafi	verið	búið	á	Gerði	má	

saga	þess	vera	svipuð	og	á	Flötum,	þ.e.a.s.	að	byggt	hafi	verið	lítið	grasbýli	eða	hjáleiga	á	

stekkjarstæði	Undirveggjar.	Allt	eru	þetta	staðir	nálægt	bæ,	Vatnsleysa	og	Gerði	eru	hvoru	

tveggja	einungis	um	hálfan	kílómetra	frá	bæ,	en	Eyjaselið	er	um	einn	kílómetra	frá	bæ.	

Garðssel,	Ytri-Sámsstaðir	og	Skálholt	eru	með	stærri	tún,	frá	1,7-2,2	ha	og	ættu	því	

að	passa	við	kotbýlaflokkinn.	Á	Ytri-Sámsstöðum	er	bara	ein	tóft,	alls	ólíkleg	til	að	hafa	

verið	íbúðartóft	en	á	Garðsseli	eru	tvær,	önnur	lítil	og	tvískipt	en	hin	einföld	og	stór.	Sú	

einfaldari	og	stærri	er	um	30x10m	að	stærð	en	ekkert	skálalag	er	á	henni,	hún	er	mun	

líkari	fjósi.	Garðssel	er	aðeins	um	1,1km	frá	bæ	svo	að	fjós	ætti	ekki	að	vera	óhugsandi	

148		Jarðabók	Árna	Magnússonar	og	Páls	Vídalíns	XI,	bls.	292

Myndin sýnir uppdrætti af þeim rústaþyrpingum sem tilheyra hópi B, flokki 1.

en	ekkert	sýnilegt	vatnsból	virðist	þó	vera	í	nágrenninu.	Á	Skálholti	eru	skráðar	fjórar	

tóftir,	þrjár	eru	greinilegar	en	sú	fjórða	er	eingöngu	þúst,	þegar	hún	var	skráð	var	hún	

öll	á	kafi	í	trjágróðri	sem	hefur	dafnað	vel	í	skjóli	veggjanna.	Þessi	þúst	gæti	því	verið	

marghólfa	tóft	og	möguleg	íverutóft.	Túngarðurinn	afmarkar	2,2	hektara	lands	og	er	lítið	

gerði	sambyggt	honum	og	hafi	þetta	verið	býli	þá	fellur	það	helst	að	kotbýlaflokknum,	

reyndar	með	tóftafjölda	undir	neðri	mörkum.	

8.2.2 Flokkur 2

Eins	og	áður	hefur	komið	fram	eru	þrjár	rústaþyrpingar	í	flokki	2.	Líkt	og	rústaþyrpingarnar	

í	flokki	1	hafa	rústaþyrpingarnar	í	flokki	2	engar	augljósar	íverutóftir	en	það	sem	er	ólíkt	

með	þeim	er	að	rústaþyrpingarnar	í	flokki	2	hafa	tvöfaldan	túngarð	eða	tvö	hólf.	Heimatúnin	

á	Kringlugerði	og	Syðri-Sámsstöðum	eru	1,5	ha	en	1,2	ha	á	Maríugerði.	Heildarstærð	

Kringlugerðis	er	stærst	um	3,3	ha	en	heildarstærð	Syðri-Sámsstaða	og	Maríugerðis	er	1,8	

ha.	Á	Maríugerði	er	bara	ein	tóft	en	á	Syðri-Sámsstöðum	og	Kringlugerði	eru	bara	tvær	

tóftir.	Allar	tóftirnar	sem	fundust	og	voru	skráðar	á	Maríugerði	og	Syðri-Sámsstöðum	eru	

áfastar	túngarðinum.	Þær	eru	tiltölulega	smáar	og	alls	ólíklegar	til	að	hafa	verið	íverutóftir.	

Tvær	tóftir	eru	innan	túngarðs	á	Kringlugerði.	Stærri	tóftin	af	þeim	tveim	er	12x13m	að	

stærð	og	þó	svo	að	hún	sé	ekki	líkleg	til	að	hafa	verið	íverutóft	ber	hún	þess	augljós	merki	

að	vera	ekki	samtíða	túngarðinum	né	hinni	tóftinni	sem	þar	er.	Hún	er	því	annað	hvort	

byggð	á	annarri	eldri	eða	er	viðbót	við	hina	sem	hefur	þá	verið	þar	fyrir.

NÞ-011:044 Kringlugerði NÞ-023:026 Syðri-Sámsstaðir NÞ-023:007 Maríugerði

Myndin sýniruppdrætti af rústaþyrpingum sem tilheyra hópi B, flokki 2. 

8.2.3 Samantekt um flokka 1 og 2

Að	öllu	samanlögðu	þá	er	í	báðum	þessum	flokkum	nokkurt	ósamræmi	á	milli	stærðar	

rústaþyrpinga	og	fjölda	tófta.	Falla	þessar	rústaþyrpingar	illa	að	flokkunarkerfinu.	Helst	

má	vænta	 að	ummerki	 eftir	 byggð	geti	 fundist	 á	 rústaþyrpingum	á	borð	við	Gerði	 og	

Skálholti	sem	hafa	reyndar	 litlar	 tóftir	sem	þó	er	kannski	ekki	hægt	að	útiloka	að	hafi	

ekki	 verið	 íverutóftir.	Við	þessa	 tvo	minjastaði	má	 svo	bæta	við	Kringlugerði	 því	 þar	

má	yngri	tóft	hafa	verið	byggð	ofaná	annarri	eldri.	Á	hinum	rústaþyrpingunum	er	ekki	

að	finna	tóftir	sem	eru	líklegar	til	að	hafa	verið	íverutóftir	og	má	finna	dæmi	um	slíkar	

rústaþyrpingar	í	öðrum	sveitum.149	Þegar	þessar	rústaþyrpingar	eru	skoðaðar	út	frá	stærð	

og	fjarlægð	frá	bæ	má	greina	fylgni	sem	felst	í	því	að	stærri	rústaþyrpingar	eru	fjær	bæ	

en	þær	smærri.	Gerði,	Eyjasel	og	Vatnsleysa	eru	allt	rústaþyrpingar	sem	eru	undir	1	ha	að	

stærð	og	eru	á	bilinu	0,5-1km	frá	bæ	meðan	Tættur,	sem	er	4	ha	að	stærð,	og	Kringlugerði,	

sem	er	3,3	ha	að	stærð,	eru	í	um	3km	frá	bæ.	Rústaþyrpingar	sem	eru	um	og	yfir	2	ha	

virðast	síðan	hafa	nokkuð	víðari	dreifingu	eða	allt	frá	350m	upp	í	3km	frá	bæ.	Ábúð	á	

flestum	þessara	rústaþyrpinga	verður	að	teljast	frekar	ósennileg	en	líklegra	að	þær	séu	

leifar	einhvers	konar	úthaganytja.

8.2.4. Flokkur 3

Eitt	aðal	einkenni	rústaþyrpinga	í	flokki	þrjú	er	að	þar	er	að	finna	marghólfa	tóftir	sem	

líkjast	íverutóftum.	Annað	einkenni	rústaþyrpinga	í	flokki	3	er	að	stærð	þeirra	er	undir	

meðalstærð.	 Minnstu	 rústaþyrpingarnar	 í	 þessum	 flokki	 eru	 Ytra-Geithöfðagerði	 og	

Vallnagerði.	Ytra-Geithöfðagerði	er	0,8km	frá	bæ	og	er	það	í	landi	Meiðavalla.	Heimatúnið	

er	mjög	lítið,	einungis	0,3	hektarar,	en	norðan	við	það	er	garðlag	sem	liggur	milli	tveggja	

gjáa	og	 sé	 svæðið	þar	 á	milli	 reiknað	með	mun	heildarstærð	 rústaþyrpingarinnar	vera	

um	0,9	hektarar.	Tóftirnar	eru	þrjár	og	er	sú	stærsta	17x7m	að	stærð	og	skiptist	 í	þrjú	

hólf.	Vallnagerði	 hefur	 verið	 í	 landi	Auðbjargarstaða	 síðastliðna	 áratugi	 en	 1712	voru	

Auðbjargarstaðir	hjáleiga	frá	Fjöllum	og	Vallnagerði	því	upphaflega	rústaþyrping	í	landi	

Fjalla.	Umfjöllun	um	hana	hér	miðast	því	við	Fjöll	sem	heimabæinn	og	er	Vallnagerði	um	

3,2km	frá	þeim	bæ.	Vallnagerðis	er	getið	í	Jarðabók	Árna	og	Páls	og	reyndar	hvorki	kallað	

eyðiból	né	eyðihjáleiga,	heldur	er	þess	eingöngu	getið	að	rústaþyrping	með	þessu	nafni	sé	

í	landi	Fjalla	og	að	munnmæli	hermi	að	þar	hafi	verið	byggð.150	Land	Vallnagerðis	liggur	

að	sjó	og	afmarkar	fjaran	tún	á	móti	bogadregnum	túngarði	sem	er	0,6	ha.	Tvær	tóftir	eru	

á	Vallnagerði,	ein	sex	hólfa	og	20x10m	að	utanmáli	en	hin	tvískipt.	Vallnagerði	og	Ytra-

Geithöfðagerði	eru	hvoru	tveggja	eingöngu	með	tvær	tóftir	og	tún	undir	einum	hektara.	

Þetta	eru	því	hvort	tveggja	rústaþyrpingar	sem	geta	flokkast	undir	að	hafa	verið	einhvers	

konar	grasbýli.

149	Orri	Vésteinsson	2008,	bls.	12
150	Jarðabók	Árna	Magnússonar	og	Páls	Vídalíns	XI,	bls.	277

Tún	þriggja	 rústaþyrpinga	eru	undir	 tveimur	hekturum,	þetta	 er	Tóveggjarstekkur,	

Brandsgerði	og	Nónhæðarsel.	Tóveggjarstekkur	er	um	0,7km	frá	bæ	og	er	í	landi	Tóveggjar,	

heimatúnið	er	1,5	hektari	og	eru	fjórar	tóftir	 innan	þess,	stærst	þeirra	er	fjögurra	hólfa	

tóft	sem	er	21x11m	að	stærð.	Stórt	gerði	er	innan	túngarðsins	en	engin	tóft	innan	þess.	

NÞ-001:045 Brandsgerði

vegslóði

NÞ-008:043 Nónhæðarsel

NÞ-018:013 Skinnhólasel NÞ-002:008 Heiðargerði

Gjá

Gjá

NÞ-023:021 Ytra-Geithöfðagerði NÞ-009:012 Vallnagerði

Vegur

gjá

NÞ-005:005 Tóveggjarstekkur

i

NÞ-023:022 Syðra-Geithöfðagerði

Myndin sýnir uppdrætti af rústaþyrpingum sem tilheyra hópi B, flokki 3. Það sem einkennir rústa
þyrpingar í flokkum 3 og 4 frá rústaþyrpingum í flokkum 1 og 2 er að á þeim fyrrnefndu hafa verið 
skráðar tóftir sem eru það stórar og hólfskiptar að gera má ráð fyrir að um íverutóftir sé að ræða. 

Tóveggjarstekks	er	getið	í	Jarðabók	Árna	og	Páls	og	þar	er	það	beinlínis	tekið	fram	að	

þessi	rústaþyrping	sé	stekkjarstæði	jarðarinnar	en	„af	fornum	garðlögum	og	tóftarústum“	

halda	menn	 að	 þar	 hafi	 áður	 verið	 byggð.151	 Brandsgerði	 er	 í	 landi	Víkingavatns	 um	

3,8km	frá	bæ,	það	er	talið	vera	eyðiból	í	Jarðabók	Árna	og	Páls.	Heimatúnið	er	um	0,7	

hektarar	en	heildarstærð	er	1,7	hektarar.	Fjórar	tóftir	eru	á	Brandsgerði,	tvær	einfaldar,	

ein	tvískipt	og	ein	þrískipt	og	er	sú	síðastnefnda	jafnframt	stærst,	18x16m.	Nónhæðarsel	

er	í	landi	Garðs	og	er	um	1km	frá	bæ.	Þar	eru	skráðar	tvær	tóftir,	önnur	er	33x10m	að	

stærð	og	skiptist	í	fimm	hólf	en	hin	einföld	með	litlu	afhýsi.	Heimatúnið	er	1,7	hektari	en	

heildarstærð	1,9	hektari.

Að	lokum	eru	í	þessum	flokki	þrjár	rústaþyrpingar	með	tún	sem	eru	um	og	yfir	þrjá	

hektara	að	stærð	og	eru	þær	allar	á	bilinu	frá	1,5-2km	frá	bæ.	Þetta	er	Heiðargerði,	Syðra-

Geithöfðagerði	og	Skinnhólasel.	Heiðargerði	NÞ-002:008	í	 landi	Ingveldarstaða	er	um	

2km	frá	bæ.	Heimatúnið	er	1,8	hektarar	að	stærð	en	heildarstærð	eru	tæpir	3	hektarar.	Á	

Heiðargerði	eru	eingöngu	tvær	tóftir,	önnur	er	innan	innri	túngarðsins	eða	heimatúnsins	

og	er	hún	35x15m	að	stærð	og	hefur	allt	að	níu	hólf.	Hin	er	mjög	lítil	og	einföld	og	er	á	

milli	innri	og	ytri	túngarðsins.	

Syðra-Geithöfðagerði	 NÞ-023:022	 er	 í	 landi	 Meiðavalla,	 á	 það	 er	 ekki	 minnst	 í	

Jarðabókinni.	 Elsta	 heimildin	 um	 þessa	 rústaþyrpingu	 er	 örnefnaskrá	 Meiðavalla	 þar	

sem	það	er	kallað	eyðibýli.	Syðra-Geithöfðagerði	er	um	1,4	km	frá	bæ,	þar	er	að	finna	

fjórar	 tóftir	og	 tvöfaldan	 túngarð.	Eingöngu	er	ein	 tóft	 innan	 innri	 túngarðsins	en	hún	

er	 stærst	um	33x20m	að	stærð	og	skiptist	 í	 sjö	hólf.	Hinar	þrjár	eru	allar	einfaldar	og	

sambyggðar	ytri	túngarðinum.	Hér	er	því	varla	hægt	að	tala	um	heimatún	eins	og	það	er	

skilgreint	hér,	heldur	bara	innri-	og	ytri	túngarð.	Innri	túngarðurinn	afmarkar	svæði	sem	

er	um	0,9	hektarar	en	heildarstærð	er	um	3,3	hektarar.	Skinnhólasel	sem	einnig	er	kallað	

Stekkjarsel	er	um	1,4	km	suður	af	Austurgörðum.	Þess	er	hvorki	getið	í	örnefnaskrám	né	

Jarðabók	Árna	og	Páls	en	talið	upp	í	eyðibýlaskrá	byggðasögurits	Norður-Þingeyinga.	Í	

eyðibýlaskýrslu	Sigurðar	í	Garði	er	þessi	rústaþyrping	kölluð	Skinnhólasel	út	frá	örnefni	

á	 hólum	 sem	 eru	 þar	 hjá	 og	 heita	 Skinnhólar.	 Heimatúnið	 á	 Skinnhólaseli	 er	 um	 3,6	

hektarar	og	er	það	heildarstærð.	Tóftirnar	eru	þrjár	og	er	ein	þeirra	22x12m	að	stærð	og	

hefur	sex	hólf,	hinar	tvær	eru	tvískiptar,	önnur	lítil	en	hin	ágætlega	stór	með	skálalagi.	

Sambyggð	túngarðinum	eru	þrjú	nokkuð	stór	gerði.	

Allar	rústaþyrpingarnar	í	flokki	3	eru	staðsettar	uppi	á	heiði	nema	Vallnagerði,	hún	

liggur	alveg	niður	við	sjó	og	er	jafnframt	minnst	þessara	rústaþyrpinga.	Út	frá	staðsetningu	

Vallnagerðis	mætti	túlka	rústaþyrpinguna	þannig	að	þar	hafi	fólk	eingöngu	dvalið	tíma-

bundið	við	veiðar	eins	og	sagnir	benda	til.152	Samkvæmt	býla-flokkuninni	sem	hér	hefur	

verið	farið	eftir	flokkast	Vallnagerði	undir	að	vera	gras-	eða	húsbýli	og	eru	flest	býli	af	

151	Jarðabók	Árna	Magnússonar	og	Páls	Vídalíns	XI,	bls.	295
152	Stefán	Ólafsson	2008	I,	bls.	156

þeirri	 tegund	 sem	 skráð	voru	 í	Kelduhverfi	 frekar	 nálægt	 bæ.	Vallnagerði	 liggur	 aftur	

á	móti	 nokkuð	 lengra	 frá	 bæ	 en	 þau.	Hér	 er	 þó	 ekki	 verið	 að	 hafna	 þeim	möguleika	

að	þar	hafi	einnig	verið	heilsársábúð.	Ytra-Geithöfðagerði	er	smá	rústaþyrping	eins	og	

Vallnagerði	en	liggur	mun	nær	bæ	og	því	kannski	meira	í	takti	við	það	sem	þekkist	hjá	

gras-	 og	 húsbýlunum	 í	Kelduhverfi,	 en	 á	móti	 kemur	 að	 tóftin	 þar	 er	 ekkert	 ósvipuð	

útihúsi.	Af	þessum	tveimur	stöðum	er	ábúð	eiginlega	enn	ólíklegri	á	Ytra-Geithöfðagerði	

en	 Vallnagerði	 og	 kæmi	 það	 ekki	 á	 óvart	 að	 á	Ytra-Geithöfðagerði	 væru	 minjar	 um	

geitabúskap	þar	sem	geita-örnefni	eru	tíð	á	þeim	slóðum	þar	sem	rústaþyrpingin	er.

Tóveggjarstekkur,	 Brandsgerði	 og	 Nónhæðarsel	 eru	 rústaþyrpingar	 sem	 geta	 hafa	

verið	 kot	býli	 samkvæmt	 flokkuninni	 en	 tóftafjöldinn	 er	mjög	 lítill,	 sérstaklega	 á	Nón-

hæðar	seli	sem	sennilega	hefur	bara	verið	einhvers	konar	úthagastöð.	Sama	getur	átt	við	um	

Brandsgerði	og	þá	er	líklegast	að	Tóveggjarstekkur	hafi	aldrei	verið	neitt	annað	en	stekkur.

Heiðargerði,	Syðra-Geithöfðagerði	og	Skinnhólasel	falla	að	meðalstórum	býlum	hvað	

stærð	varðar	en	tóftafjöldinn	er	í	engu	samræmi	við	það.	Til	að	mynda	eru	engin	eigin-

leg	 skepnuhús	á	Heiðargerði	og	Syðra-Geithöfðagerði,	þær	 tóftir	 sem	þar	eru	umfram	

íverutóftirnar	eru	mjög	litlar	og	óverulegar	og	hafa	ekki	getað	hýst	þann	búsmala	sem	

ætla	má	að	túnið	hafi	borið	út	frá	öðrum	rústaþyrpingum	þar	sem	ábúðin	er	þekkt.	Það	má	

því	vel	vera	að	Skinnhólasel	eða	Stekkjarsel	beri	nafn	með	rentu	og	hafi	verið	notað	sem	

sel	og	stekkir	og	sennilega	á	það	sama	við	um	hina	staðina.

8.2.5. Flokkur 4

Í	 flokki	 4	 er	 Víðigerði	 NÞ-002:016,	 Vallnagerði	 NÞ-009:012,	 Hornsel	 NÞ-011:066,	

Hólkot	NÞ-022:009	og	Broddhelgastaðir	NÞ-022:012.	

Broddhelgastaðir	og	Hólkot	eru	hvoru	tveggja	í	landi	Hóls,	nefndar	í	Jarðabók	Árna	

og	Páls	og	eru	í	um	1km	fjarlægð	frá	bæ.	Heimatúnið	á	Broddhelgastöðum	er	0,4	hektarar	

en	umhverfis	það	liggja	fleiri	túngarðar,	heildarstærð	Broddhelgastaða	er	því	4,6	hektarar.	

Á	Brodd	helgastöðum	eru	skráðar	tvær	þústir	en	ekki	tóftir,	því	veldur	eyðilegging	vegna	

vega	lagn	ingar	eða	troðninga	sem	virðast	liggja	beint	yfir	mögulegar	tóftir.	Broddhelga-

staðir	eru	alveg	niðri	á	láglendinu	og	hefur	bútur	af	túngarðinum	verið	sléttaður	undir	tún	

sem	nýtt	eru	af	heimabænum.	Þó	að	skemmdirnar	á	þessari	rústaþyrpingu	séu	nokkrar	þá	

er	ótrúlegt	að	allar	tóftirnar	hafi	horfið	við	þær.	Hólkot	er	líka	niðri	á	láglendinu	eins	og	

Brodd	helga	staðir	en	þar	er	bara	einn	túngarður	sem	afmarkar	tún	sem	er	7,1	hektari.	Við	

austurhlið	túngarðsins	og	sambyggt	við	hann	eru	sex	gerði,	öll	af	mismunandi	stærð	og	

gerð,	sjöunda	gerðið	er	sambyggt	norðurhlið	túngarðsins	og	það	áttunda	innan	túngarðsins.	

Hér	er	óvenju	hátt	hlutfall	af	gerðum	miðað	við	aðrar	rústaþyrpingar	í	þessum	hópi.	Á	

Hólkoti	 eru	 þrjár	 tóftir,	 ein	 einföld	 sem	 er	 sambyggð	 gerðunum	 og	 túngarðinum,	 ein	

tvískipt	og	ein	sexhólfa	sem	er	jafnframt	stærst	um	21x15m	að	stærð.	



72

Víðigerði	er	í	landi	Ingveldarstaða	sem,	eins	og	áður	hefur	komið	fram,	var	hjáleiga	

frá	Ávegg.	Víðigerði	er	um	3km	frá	Ingveldarstöðum	en	um	4km	frá	Ávegg.	Víðigerðis	er	

getið	í	Jarðabók	Árna	og	Páls	en	lýsingin	á	Víðigerði	í	þeirri	bók	passar	engan	veginn	við	

umrædda	rústaþyrpingu	eins	og	henni	er	lýst	í	fornleifaskráningu	Kelduhverfis.	Í	Jarða-

bókinni	er	stutt	lýsing	á	Víðigerði	sem	hljóðar	á	þá	leið	að	Víðigerði	sé	lítil	girðing	með	

engar	tóftir	og	því	efist	menn	um	að	þar	hafi	bær	verið.153	Samkvæmt	fornleifaskráningu	

Kelduhverfis	er	heimatún	Víðigerðis	1,8	hektarar	en	umhverfis	það	er	annar	túngarður	

og	svo	eru	tvö	afmörkuð	rými	þar	að	auki,	svo	að	heiladarstærð	Víðigerðis	er	um	6,91	

hektari.	Á	Víðigerði	eru	þrjár	tóftir,	sú	stærsta	hefur	fjögur	hólf	og	er	16x12m	að	stærð.	

Hinar	 tóftirnar	 tvær	 eru	 síðan	 litlar,	 önnur	 tvískipt	 og	 sambyggð	 túngarðinum	 en	 hin	

einföld	og	ekki	nema	5x6m	að	stærð.	

Eins	og	sjá	má	á	þessari	lýsingu	á	þessi	rústaþyrping	ekkert	skylt	við	lýsingu	Jarða-

bókarinnar.	Samkvæmt	Jarðabókinni	var	Víðigerði	í	landi	Hræringsstaða	(Hræreksstaða)	

sem	eru	núna	í	landi	Meiðavalla.	Lönd	Meiðavalla	og	Ingveldarstaða	liggja	ekki	saman,	en	

eins	og	áður	sagði	þá	er	hið	skráða	Víðigerði	í	landi	Ingveldarstaða.	Það	er	því	ómögulegt	

að	átta	sig	á	því,	hvaða	girðingu	höfundar	Jarðarbókarinnar	hafa	átt	við.	

Vallnakot	er	í	landi	Kelduness	og	er	þess	ekki	getið	í	Jarðarbók	Árna	og	Páls	en	þar	er	

talað	um	Velli	og	þá	í	samhengi	við	Hraungarðasel	sem	nefnt	var	hér	framar	(sjá	umfjöllun	

um	eyðihjáleigur).	Á	Vallnakoti	eru	 tveir	 túngarðar,	heimatúnið	er	um	3,7	hektarar	en	

heild	ar	stærðin	er	um	8,2	hektarar.	Sambyggt	við	innri	túngarðinn	eru	þrjú	misstór	gerði.	

Fjórar	tóftir	eru	á	Vallnakoti,	tvær	litlar	og	einfaldar,	ein	tvískipt	og	ein	þrískipt	sem	er	

jafnframt	stærst	um	30x18m	að	stærð.	Í	kringum	1925	eða	1926	voru	byggð	beitarhús	á	

Vallnakoti154	og	mun	það	vera	stærsta	tóftin,	má	vel	vera	að	þau	hafi	verið	byggð	á	annari	

tóft.	

Hornsel	er	í	landi	Víkingavatns,	um	4,2km	frá	bæ.	Á	Hornseli	voru	beitarhús	frá	Vík-

inga	vatni	í	notkun	fram	undir	miðja	20.	öld.155	Beitarhúsin	eru	tvö	og	frekar	miðsvæðis	

inn	an	 rústa	þyrp	ing	ar	innar	 og	 verður	 að	 teljast	 frekar	 lík	legt	 að	 beit	ar	húsin	 hafi	 verið	

byggð	á	eldri	tóftum.	Auk	þeirra	eru	þrjár	tóftir,	tvær	einfaldar	og	ein	tvískipt.	Á	Hornseli	

er	 einfaldur	 túngarður	 sem	 afmarkar	 4,7	 hektara	 og	 áfast	 honum	 eru	 þrjú	 gerði.	 Í	

Kelduhverfi	er	Hornssel	er	betur	þekkt	undir	nafninu	Hofssel	sem	mun	að	öllum	líkindum	

vera	nafnabrengl.156	

Túnastærðir	allra	þessara	rústaþyrpinga	eru	stærri	en	meðalheildarstærð	þeirra	rústa-

þyrpinga	sem	voru	notaðar	sem	fyrirmynd	og	samkvæmt	því	ættu	þær	allar	að	hafa	verið	

meðalbýli.	En	eins	og	um	margar	rústaþyrpingar	í	flokki	3	þá	er	ekkert	samræmi	milli	

stærðar	 túns	 og	 fjölda	 tófta.	 Ef	 þessar	 rústaþyrpingar	 eru	 túlkaðar	 sem	 býli	 þá	 þyrfti	

153	Jarðabók	Árna	Magnússonar	og	Páls	Vídalíns	XI,	bls.	296
154	Sigurður	Jónsson	1993,	óútgefið	efni
155	Stefán	Ólafsson	2008	I,	bls.	206
156	Sigurður	Jónsson	1993,	óútgefið	efni

að	vera	 til	útskýring	á	því	af	hverju	 tóftafjöldinn	á	þeim	er	 svona	miklu	minni	en	hjá	

rústaþyrpingum	í	fyrirmyndarhópnum.	Hafi	þetta	verið	t.d.	einhvers	konar	kotbýli	sem	

sum	hver	höfðu	stór	tún	en	lifðu	stutt	hljóta	að	vakna	upp	spurningar	af	hverju	þau	eru	

svona	ólík	kotbýlum	á	borð	við	Gilsbakka,	Stórárbakka,	Hrútsstaði	og	jafnvel	Bangastaði.	

Ennfremur,	hafi	þessar	rústaþyrpingar	ekki	verið	býli	þá	þarf	að	útskýra	af	hverju	landið	

um	hverfis	hús	tóftirnnar	var	afgirt	með	torfgirðingu.	Það	er	ekki	ætlunin	að	fara	hér	nánar	

út	í	vangaveltur	um	þessi	atriði	og	verður	þessum	spurningum	tæplega	svarað	hér	af	ein-

hverju	viti	en	alla	vega	er	hvorki	hægt	að	hafna	né	samþykkja	túlkunum	um	að	rústa	þyrp-

ing	ar	í	flokki	3	og	4	hafi	verið	býli,	úthaganytjar	eða	hvoru	tveggja.	

8.2.6. Samantekt

Í	stuttu	máli	eru	flestar	rústaþyrpingarnar	í	flokki	1	og	2	ekki	líklegar	til	þess	að	hafa	verið	

býli.	Helsta	ástæðan	fyrir	því	mati	er	að	stærstu	tóftirnar	á	þessum	rústaþyrpingum	þykja	

alls	ólíklegar	til	að	hafa	verið	íverutóftir.	Í	flokki	3	og	4	voru	slíkar	tóftir	aftur	á	móti	til	

staðar	og	í	sumum	tilfellum	fylgdi	þeim	stórt	afgirt	land	en	að	sama	skapi	voru	þar	mun	

færri	tóftir	en	hjá	rústaþyrpingum	þar	sem	ábúðin	er	þekkt.	Rústaþyrpingar	í	flokki	3	og	4	

koma	því	til	með	að	mynda	hóp	minjastaða	þar	sem	hvorki	er	hægt	að	hafna	þeirri	túlkun	

að	þar	hafi	verið	býli	né	styðja	hana.	

8.3. Hópur C

Númer Örnefni
Fjöldi 

tófta

Stærð 

heimatúns

Heildar-

stærð

Stærð 

íverutóftar

NÞ-016:018 Bláskógargerði 3 1.4 6.5 13x4

NÞ-002:014 Stekkjargerði 4 17.3 17.3 21x9

NÞ-016:017 Bláskógar 4 3.7 16.1 25x10

NÞ-004:004 Hraungerði 4 7.2 123.2 þúst

NÞ-024:012 Hvammssel 5 0.9 14.3 19x17

NÞ-024:013 Rauðhólasel 5 1.2 1.5 22x13

NÞ-004:019 nafnlaust 1 1.7 5.3 óskráð

NÞ-004:020 nafnlaust 3 0.2 2 óskráð

NÞ-005:010 nafnlaust 1 1.4 1.4 óskráð

NÞ-011:083 nafnlaust 1 0.5 0.5 óskráð

NÞ-011:085 nafnlaust 1 0.6 0.6 óskráð

NÞ-011:086 nafnlaust 3 0.4 0.8 óskráð

NÞ-016:050 nafnlaust 2 1.9 7.7 25x23

NÞ-019:011 nafnlaust 1 0.4 6.9 15x13

NÞ-023:027 nafnlaust 4 1.7 3.8 20x14

NÞ-023:028 nafnlaust 4 1.8 4.6 34x18

NÞ-023:035 nafnlaust 1 2.6 2.6 óskráð

NÞ-024:034 nafnlaust 4 1.4 1.4 13x11

Rústaþyrpingarnar	í	Hópi	C	er	flóra	ólíkra	rústaþyrpinga	sem	eiga	samt	nokkur	atriði	sam-

eigin	leg	og	verður	reynt	að	fjalla	um	þær	út	frá	þeim.	Hópur	C	er	búinn	til	úr	rústa	þyrping-

um	sem	hafa	túngarð	en	eru	flest	nafnlaus	og	eru	ekki	kennd	við	býli	í	ritheimildum.	Enn	

fremur	eru	í	hópi	C	rústaþyrpingar	sem	flokkast	undir	að	vera	öfgagildi,	eru	annað	hvort	

mjög	stórar	eða	óvenjulega	langt	frá	bæ.	Fyrst	verður	fjallað	um	tvær	rústaþyrpingar	sem	

nefnast	Hraungerði	og	Hvammssel	og	eru	báðar	stórar	rústaþyrpingar.	Þá	verður	fjallað	um	

rústaþyrpingar	sem	eiga	það	allar	sameiginlegt	að	vera	mjög	langt	frá	bæ.	Þetta	eru	Blá-

skógar,	Bláskógargerði,	NÞ-016:050,	NÞ-023:027,	NÞ-023:028,	NÞ-024:034	og	Rauð-

hóla	sel	NÞ-024:013.	Þá	verður	fjallað	um	tvær	nafn	lausar	rústa	þyrp	ingar	sem	eru	mjög	

nálægt	bæjunum	Undir	vegg	og	Eyvindarstöðum	en	þetta	eru	NÞ-004:019	og	NÞ-019:011	

sem	eru	mögulega	gamlar	 tún	girðingar	viðkomandi	bæja.	Að	lokum	verður	fjallað	um	

rústaþyrpingar	sem	eiga	það	sam	eiginlegt	að	vera	frekar	litlar,	einfaldar	og	nafnlausar.	

Hraungerði	 NÞ-004:004	 er	 mjög	 at	hyglis	verð	

rústaþyrping	í	landi	Undirveggs.	Heima	túnið	þar	er	

7,1	hektarar	en	heildarstærð	er	10	hektarar.	Reyndar	

eru	slitrur	af	garðlagi	sem	liggur	frá	túngarðinum	á	

Hraungerði	til	norðurs	og	afmarkar	svæði	til	móts	við	

háan	kletta	vegg	og	reiknast	þá	heildarstærðin	vera	

um	113	hektarar.	Innan	heimatúnsins	eru	þrjár	tóftir	

og	ein	þúst	og	tvö	gerði	mjög	misstór,	en	utan	við	

heimatúnið	eru	svo	fleiri	gerði.	Engin	þeirra	getur	

talist	vera	sannfærandi	íverutóft	en	vandamálið	við	

Hraungerði	 er	 að	 það	 er	 komið	 á	 kaf	 í	 trjágróður,	

þar	 að	 auki	 er	 mjög	 stórþýft	 þar	 og	 má	 vera	 að	

þar	leynist	fleiri	tóftir	–	það	verður	meira	að	segja	

að	 teljast	 frekar	 líklegt.	 Út	 frá	 stærðinni	 flokkast	

þessi	 rústaþyrping	 til	 stórbýlanna	 og	 má	 vera	 að	

svo	 hafi	 verið	 og	 er	 staðsetning	 þess	 áhugverð	 í	

því	 ljósi.	Hraungerði	 liggur	undir	 sama	klettavegg	

og	 Undirveggur	 og	 þar	 af	 leiðandi	 við	 sömu	 gjá.	

Hraungerði	er	of	stór	rústaþyrping	til	að	hafa	verið	

hjáleiga	 og	 því	 kemur	 sú	 hugmynd	 upp	 í	 hugann	

hvort	þetta	geti	verið	eldri	staðsetning	Undirveggjar.	

Gjáin	 sem	Hraungerði	 og	Undirveggur	 standa	 við	

kann	að	hafa	verið	vatnsból	þessara	jarða	en	þornað	

vegna	 einhverra	 jarðhræringa	 eða	 vatnið	 orðið	

óaðgengilegt.	Ekkert	rennandi	vatn	er	á	Undirvegg	

og	 virðist	 nokkuð	 erfitt	 að	 nálgast	 það.157	 Það	má	

mögulega	 kenna	 vatnsskorti	 jarðarinnar	 um	 flöktandi	 ábúð	 en	 hún	 var	 í	 eyði	 þegar	

jarðabókin	var	rituð158	og	líka	manntalsárin	1860,	1901	og	1910	en	í	byggð	1890.159	Hafi	

bæjarstæði	Undirveggs	tekið	við	af	Hraungerði,	má	segja	að	um	sama	vatnsból	sé	að	ræða	

en	hugsanlega	var	aðgengi	að	vatninu	eitthvað	betra	þar	 sem	Undirveggur	er	núna	og	

einnig	hljóta	að	hafa	verið	takmörk	á	því	hvert	hægt	var	að	flytja	bæinn.	

Hvammssel	NÞ-024:012	er	í	landi	Áss	og	er	um	4km	frá	bænum.	Á	Hvammsseli	eru	

tveir	túngarðar,	sá	innri	afmarkar	heimatúnið	og	er	um	0,9	hektarar	en	sá	ytri	afmarkar	í	

heild	2,8	hektara.	Möguleg	íverutóft	er	fimm	hólfa	og	er	19x17m	að	stærð	en	aðrar	tóftir	

eru	mjög	litlar	og	allar	sambyggðar	innri	eða	ytri	túngörðunum.	Frá	ytri	túngarðinum	liggja	

157	Ingólfur	Davíðsson	1977,	bls.	8
158	Jarðabók	Árna	Magnússonar	og	Páls	Vídalíns	XI,	bls.	291
159	Manntal	1860,	1890,	1901	og	1910,	manntal.is,	skoðað	21.08.12	

tvö	garðlög	að	bökkum	Jökulsár	á	Fjöllum	og	afmarka	þau	svæði	sem	er	11,4	hektarar	

og	þegar	því	er	bætt	við	það	svæði	sem	ytri	 túngarðurinn	afmarkar	verður	heildastærð	

Hvammssels	14,3	hektarar.	Innan	garðlaganna,	sem	liggja	að	Jökulsá	á	Fjöllum,	er	rétt	

og	má	vera	að	þessi	garðlög	hafi	verið	reist	 í	 tengslum	við	hana.	Þau	voru	ekki	skráð	

á	vettvangi	og	því	eru	ekki	til	upplýsingar	um	hvort	þau	litu	út	fyrir	að	vera	yngri	eða	

sambærileg	 tún	görðunum	sem	 liggja	umhverfis	 rúst	irnar.	Það	sem	mælir	gegn	því	eru	

garð	lög	sem	koma	frá	ytri	túngarðinum	sunnan	megin.	Sé	horft	til	stærðar	rústa	þyrp	ing	ar-

innar	ætti	það	að	falla	að	stórbýla	flokknum	en	aftur	á	móti	er	tóftafjöldinn	áberandi	lítill.	

Einnig	 eru	 tóftirnar	 smáar	 og	 allar,	 að	undan	skil	inni	mögu	legri	 íveru	tóft,	 sambyggðar	

tún	görðum.	

Í	Kelduhverfi	 eru	 þrír	mjög	 at	hyglis	verðir	 rústa	þyrp	inga	hópar,	 einn	 saman	stendur	

af	 þremur	 rústa	þyrpingum	 en	 hinir	 tveir	 af	 tveimur	 rústa	þyrpingum.	 Sú	 rústa	þyrping	

sem	hér	verður	fjallað	um	fyrst	ber	heitið	Bláskógar	í	landi	Garðs	og	eru	hún	um	9,5km	

frá	 bæ.	 Hennar	 er	 fyrst	 getið	 í	 máldaga	

Garðskirkju	 frá	 1553160	 en	 ekki	 í	 Jarðabók	

Árna	og	Páls.	Tvær	aðrar	rústa	þyrpingar	eru	

sitt	 hvoru	megin	 við	Bláskóga,	 hefur	 önnur	

verið	 kölluð	 Bláskógarsel	 NÞ-016:050	 og	

er	 hún	 300m	 vestan	 við	 Bláskóga	 en	 hin	

Bláskógargerði161	 og	 er	 400m	 austan	 við	

Bláskóga.	 Bláskógargerði	 mun	 ekki	 vera	

gamalt	 nafn	 á	 þessari	 rústaþyrpingu	 en	 þó	

kemur	það	fyrir	 í	Sýslu-	og	sóknarlýsingum	

Þingeyjarsýslna,162	 nafn	 Bláskógarsels	 mun	

aftur	 á	 móti	 vera	 enn	 yngra	 eða	 frá	 seinni	

hluta	 20.	 aldar163	 og	 sökum	 þessa	 var	 nafn	

Bláskógarsels	ekki	notað	í	grunninum	heldur	

eingöngu	númerið.	Heimatúnið	á	Bláskógum	

er	 3,7	 hektarar	 en	 heildarstærð	 er	 16,1	

hektari.	Við	skráninguna	fundust	fjórar	tóftir	

og	gæti	ein	þeirra	hafa	verið	íveruhús,	hún	er	

25x10m	að	stærð	og	skiptist	í	fjögur	hólf.	Á	

Bláskógagerði	eru	þrjár	tóftir,	heimatúnið	er	

1,4	hektarar	en	heildarstærð	er	6,5	hektarar.	

Stærð	heimatúns	á	NÞ-016:050	sem	er	vestan	

160		Diplomatarium	Islandicum	XII,	bls.	642
161		Stefán	Ólafsson	2008	I,	bls.	271
162		Sýslu-	og	sóknarlýsingar:	Þingeyjarsýslur	1994,	bls.	218
163	Sigurður	Jónsson	1993,	óútgefið	efni

Bláskóga	er	1,9	hektarar	en	heildarstærð	er	7,7	hektarar.	Þar	eru	einungis	skráðar	tvær	

tóftir.	 Ekkert	 er	 hægt	 að	 fullyrða	 um	 það	 hvort	 allar	 þessar	 rústaþyrpingar	 hafi	 verið	

í	 byggð	 á	 sama	 tíma	 en	 það	 verður	 þó	 að	 teljast	 frekar	 líklegt.	 Það	 er	 ósennilegt	 að	

Bláskógagerði	eða	NÞ-016:050	hafi	verið	byggt	upp	eftir	að	Bláskógar	fóru	í	eyði	vegna	

þess	að	þá	hefði	einfaldlega	verið	auðveldara	að	byggja	upp	Bláskóga	því	á	öllum	þessum	

stöðum	eru	 landgæði	og	 aðstæður	mjög	 svipaðar.	Það	verður	 líka	 að	 teljast	 líklegt	 að	

allar	þessar	rústaþyrpingar	hafi	upphaflega	verið	kallaðar	einu	nafni	–	Bláskógar.	Stærð	

Bláskóga	 fellur	 að	 stórbýlaflokknum	 en	 hin	 tvö	 að	 meðalbýlaflokknum	 en	 á	 öllum	

rústaþyrpingunum	er	fjöldi	tófta	í	engu	samræmi	við	tóftafjölda	rústaþyrpinga	sem	mynda	

fyrirmyndir	þessara	flokka.	

Annar	rústaþyrpingahópurinn	er	í	landi	Meiðavalla,	þar	eru	tvær	nafnlausar	þyrpingar;	

NÞ-023:027	og	NÞ-023:028,	og	eins	og	á	Bláskógum	er	mjög	stutt	á	milli	þeirra,	aðeins	

rúmir	100m	á	milli	túngarðanna.	Á	báðum	rústaþyrpingunum	eru	fjórar	tóftir	og	á	þeim	

báðum	eru	tóftir	sem	eru	það	stórar	og	hólfaskiptar	að	þær	geta	vel	hafa	verið	íveruhús.	

Heimatúnið	á	NÞ-023:028	er	1,8	hektarar	en	heildarstærð	er	4,5	hektarar,	stærsta	tóftin	

þar	er	34x28m	að	stærð	og	skiptist	í	níu	hólf.	Heimatún	NÞ-023:027	er	sambærilegt	NÞ-

023:028	að	stærð	eða	1,7	hektarar,	heildarstærð	er	þó	aðeins	minni	eða	um	3,8	hektarar.	

Stærsta	tóftin	þar	er	20x14m	og	skiptist	 í	5	hólf.	Tveir	túngarðar	eru	á	báðum	þessum	

rústaþyrpingum	en	 á	meðan	NÞ-023:028	hefur	 bara	 tvö	 rými	 er	NÞ-023:027	með	 allt	

að	átta	rými.	Þegar	reynt	er	að	máta	þessar	rústaþyrpingar	við	flokkunarkerfið	er	mjög	

svipaða	 sögu	 að	 segja	 eins	 og	 um	Bláskóga.	Stærð	 túnanna	passar	 við	meðalbýlin	 en	

tóftafjöldinn	ekki.	

Að	lokum	er	það	svo	þriðji	rústaþyrpingahópurinn	sem	er	Fornasel	sem	fjallað	var	um	í	

hópi	A	og	NÞ-024:034	sem	er	nafnlaus	rústaþyrping	í	landi	Áss.	Rústaþyrping	þessi	er	í	um	

14,6	km	fjarlægð	frá	bæ	sem	er	mjög	óvenjuleg	vegalengd	en	eingöngu	200m	frá	Fornaseli	

NÞ-024:033.	Af	þeim	fjórum	tóftum	sem	þar	voru	skráðar	er	ein	það	stór	og	hólfaskipt	að	

hún	gæti	hafa	verið	bústaður	manna	og	þá	eru	tvær	til	viðbótar	ágætlega	stórar.	Sú	fjórða	er	

aftur	á	móti	frekar	lítil.	Á	Fornaseli	er	einungis	einn	túngarður	og	afmarkar	hann	stærstan	

Uppdrátturinn sýnir afstöðuna á milli tveggja nafnlausra rústaþyrpinga í landi Meiðavalla. Tóft 
sem er þétt vestan við veginn sem sýndur er fara í gegnum garðlög á NÞ023:027 hefur verið 
rannsökuð í tengslum við vegaframkvæmdir.

hluta	 túnsins	 sem	 er	

1,4	 ha	 en	 að	 hluta	 er	

túnið	 afmarkað	 af	

læk.	

Það	 eru	 tveir	

mögu	leikar	á	að	túlka	

þessa	 rústa	þyrp	inga-

hópa,	 annað	 hvort	

sem	 eina	 heild	 og	

þá	 sem	 þrjú	 býli	 eða	

einhvers	 konar	 haga-

nytjar	þar	sem	bændur	

hafa	kosið	að	vera	ná-

grannar	 í	 út	haganum.	

Ef	litið	er	á	Bláskóga	

sem	 eina	 heild,	 þ.e.	

öll	 þrjú	 býlin	 þá	 er	

saman	lagður	 tófta-

fjöldi	 þessara	 rústa-

þyrp	inga	 níu	 tóftir	

og	 ef	 heild	ar	stærð	

allra	 þessara	 rústa-

þyrpinga	 er	 lagður	

saman	þá	er	útkoman	

30,4	 hektarar.	 Þá	

myndi	Blá	skógar	falla	

auðveldlega	 að	 stór-

býla	flokknum	 ásamt	

Her	manns	hóli	 og	

Ávegg.	Land	Bláskóga	getur	 þó	hafa	verið	 enn	 stærra	 og	kannski	meira	 í	 líkingu	við	

Hermannshól.	Þetta	skal	útskýrt	nánar.	

Jarðaskiptingunni	er	þannig	háttað	 í	Kelduhverfi	að	allar	eiga	 jarðirnar	aðgang	að	

sjó	en	svo	 liggja	misbreiðar	 landræmur	upp	á	heiðina,	alla	vega	samkvæmt	núverandi	

jarðaskiptingum.	 Þvert	 á	 þessi	 landamerki	 milli	 Garðs	 og	 Bláskóga	 liggja	 slitrur	 af	

garðlagi	 þétt	 norðan	 við	 Hraun	stakka	borg	 sem	 er	 tæplega	 2km	 langt.	 Árið	 2011	 var	

grafinn	rann	sóknar	skurður	í	þetta	garð	lag	sem	sýnir	að	það	er	byggt	ofan	á	land	náms-

syrpunni	og	er	hún	einnig	í	torfinu.	1477	gjóskan	er	eina	gjóskan	sem	liggur	yfir	garðinn	

Uppdrátturinn sýnir afstöðuna á milli tveggja rústaþyrpinga í landi Áss. Brú
na línan er hæðarlína en landið hallar niður til norðurs. Rústaþyrpingarnar 
eru því rétt undir 300 m.y.s.m.

en	uppsöfnun	jarðlaga	milli	1477	gjóskunnar	og	garðlagsins	gefa	til	kynna	að	honum	hafi	

ekki	verið	haldið	við	eftir	1300.164	Séu	máldagar	Garðskirkju	skoðaðir	þá	er	Bláskóga	

getið	í	máldaga	frá	1553	eins	og	áður	sagði	en	ekki	í	máldaga	frá	1339.	Hvort	hægt	er	að	

draga	einhverjar	ályktanir	út	frá	þessu	er	óvíst	en	þó	mætti	leika	sér	með	þá	hugmynd	að	

á	14.öld	hafi	skiptingin	milli	þessara	staða	enn	verið	virt.	Sé	litið	til	nafn	lausu	rústa	þyrp-

ing	anna	í	landi	Meiðavalla	þá	eru	til	áhugaverðar	upplýsingar	um	þann	stað.	Niðurgrafinn	

vegur	liggur	í	gegnum	NÞ-023:027	rústa	þyrpinguna	og	inn	að	Svína	dal.	Til	stendur	að	

endurbæta	þennan	veg	og	byggja	hann	upp.	Þar	sem	ein	tóftanna	liggur	utan	í	vegarstæðinu	

var	farið	í	það	að	rannsaka	hana	haustið	2009165	og	niðurstöður	þeirrar	rannsóknar	þóttu	

benda	 til	þess	að	 tóftin	hefði	verið	notuð	árstíðabundið.166	Sé	sú	 túlkun	 rétt	má	sjá	að	

þó	nokkuð	hefur	verið	lagt	í	þennan	árstíðabundna	vinnustað.	Auðvitað	gæti	líka	verið	

að	stofnað	hafi	verið	til	býlis	með	heilsárs	búsetu	en	þegar	það	mistókst	hafi	staðurinn	

verið	notaður	sem	sel,	en	sennilega	gæti	orðið	mjög	erfitt	að	skilgreina	þar	á	milli	með	

fornleifafræðilegum	aðferðum.	Ummerki	eftir	bása	sem	voru	í	tóftinni	sem	var	rannsökuð	

2009167	gætu	kannski	bent	til	heilsárbúsetu	eða	að	þekking	okkar	á	nytjaeiningum	sem	

þessum	 sé	 mjög	 ófullkomin.	 Samkvæmt	 niðurstöðum	 gjóskulagarannsókna	 var	 tóftin	

reist	á	9.	eða	10.	öld	og	farin	úr	notkun	löngu	fyrir	1300.168	

Þriðji	 rústaþyrpingahópurinn	 er	 Fornasel	 og	 NÞ-024:034.	 Ef	 búið	 hefur	 verið	 á	

Fornaseli	eins	og	fjallað	var	um	í	hópi	A	eða	gerð	tilraun	til	þess	þá	mætti	hugsa	sér	að	

rústaþyrping	NÞ-024:34	ætti	rætur	að	rekja	til	þeirrar	byggðar	frekar	en	Áss	en	kannski	

er	hér	helst	til	langt	seilst	í	túlkunum.	Hér	hefur	verið	viðraður	sá	möguleiki	að	líta	mætti	

á	þessa	hópa	sem	heild	og	þá	í	þeim	skilningi	að	þeir	væru	býli	í	byggð	í	eina	eða	fleiri	

kynslóðir	en	kannski	er	réttara	að	líta	á	þetta	sem	einhvers	konar	nytjaeiningar	sem	eru	þá	

ótrúlega	stórar	og	þá	sér	í	lagi	Bláskógar.	Það	sem	gæti	aftur	á	móti	stutt	býlakenninguna	

er	umsögn	máldagans	frá	1553	sem	segir	Bláskóga	hafa	verið	býli	og	svo	litlar	rústa	þyrp-

ingar	sem	liggja	í	dreif	umhverfis	NÞ-023:027	og	NÞ-023:028.

Rauðhólasel	NÞ-024:013	liggur	einnig	langt	frá	bæ	en	stendur	eitt	og	sér	í	um	7km	

fjarlægð	frá	bæ	sem	er	Ás.	Heimatúnið	á	Rauð	hólaseli	er	1,2	hektari	en	heildarstærð	er	

1,5	hektarar.	Af	þeim	fimm	tóftum	sem	finna	má	á	þessari	rústaþyrpingu	er	ein	líklegust	

til	 að	 hafa	 verið	 íverutóft,	 hún	 hefur	 níu	 hólf	 og	 er	 22x13m	að	 stærð.	Ein	 er	 tvískipt	

og	 sam	byggð	 túngarðinum,	 aðrar	 tóftir	 eru	óljósar	 og	 einfaldar.	Rauðhólasel	 fellur	 að	

kotbýlaflokknum	hvað	stærð	varðar	en	ekki	að	tóftafjölda	þess	flokks	og	þá	er	hún	einnig	

of	langt	frá	bæ	til	að	geta	hafa	verið	einhvers	konar	grasbýli.

Tvær	 nafnlausar	 rústaþyrpingar	 í	 þessum	 hópi	 virðast	mögulega	 hafa	 verið	 fornir	

164	Magnús	Á.	Sigurgeirsson	2011,	bls.2
165	Lilja	Björk	Pálsdóttir	2010,	bls.	1
166	Lilja	Björk	Pálsdóttir	2010,	bls.	1
167	Lilja	Björk	Pálsdóttir	2010,	bls.	1	og	18
168	Lilja	Björk	Pálsdóttir	2010,	bls.	20

túngarðar	 Undirveggjar	 og	 Ey	vind	ar-

staða.	 NÞ-004:019	 er	 í	 landi	 Undir-

veggjar	einungis	700m	austan	við	gamla	

bæjarstæðið	en	um	500m	frá	núverandi	

bæjarstæði.	 Það	 er	 athyglisvert	 að	

rústasvæðið	 sem	 er	 svona	 nálægt	 bæ	

skuli	 ekki	 hafa	 neitt	 nafn.	 Á	 að	 giska	

1/4	 af	 rústaþyrpingunni	 hefur	 lent	

undir	 túnasléttun	 þegar	 heimatúnin	 á	

Undirvegg	 voru	 stækkuð	 um	miðja	 20.	

öld	 og	má	ætla	 að	 flestar	 tóftirnar	 sem	

þar	 hafa	 staðið	 hafi	 orðið	 undir	 þeirri	

sléttun.	 Heimatún	 NÞ-004:019	 er	 1,7	

hektari	 en	 þar	 sem	 allt	 suðvestur	 horn	

túngarðsins	 er	 horfið	má	 gera	 ráð	 fyrir	

því	að	það	hafi	verið	stærra.	Umhverfis	

heimatúnið	eru	fleiri	garðlög	og	alls	má	

telja	 10	 rými.	 Heildarstærð	 er	 um	 5,2	

hektarar	sem	fellur	alveg	að	túnum	býla	

sem	 voru	 í	 byggð	 fram	 á	 20.	 öld.	 NÞ-

004:019	 hefur	 því	 ekki	 endilega	 verið	

býli	 sem	 farið	 hefur	 endanlega	 í	 eyði	

heldur	er	hér	kannski	um	aðra	 tilfærslu	

á	 Undirvegg	 að	 ræða.	 NÞ-004:019	 er	

þá	 í	 þessum	skilningi	gamall	 túngarður	

Undirveggjar.	 250m	 austan	 við	 gamla	

bærinn	 á	 Undirvegg	 var	 byggt	 nýtt	

íbúðarhús	 árið	 1952.	 Þessi	 flutningur	 á	

bæjarstæðinu	 er	 eina	 þekkta	 tilfærslan	

á	 bænum	 en	 hugsanlega	 stendur	 það	

hús	 nær	 bæjarstæði	 sem	 er	 enn	 eldra.	

Af	 hverju	 öll	 minning	 um	 þessa	

rústaþyrpingu	er	horfin	er	erfitt	að	segja.	

Eins	og	áður	hefur	komið	fram	má	draga	

þá	 ályktun	 að	 ábúð	 á	 Undirvegg	 hafi	

verið	 nokkuð	 flöktandi	 og	 má	 vera	 að	

tíð	ábúendaskipti	geti	mögulega	útskýrt	

Hér sést afstaðan á milli Garðs og Bláskóga og einnig 
garðlagið sem liggur á milli þeirra. Rauði ferhyrning
urinn sýnir hvar prufuskurður var tekinn í garðlagið 
2011. Rétt fyrir ofan Garð má sjá nokkrar rústa
þyrpingar. Það mætti ímynda sér að landinu hafi verið 
skipt með ólík landgæði í huga. Bláskógar fengu stærra 
landsvæði og hrjóstugra en Garður betra undir lendi og 
minna landsvæði. 

nafnleysi	 hennar.	 Kannski	 hafa	

menn	 í	gegnum	tíðina	gengið	út	

frá	 því	 sem	 vísu	 að	 þetta	 væri	

eldri	 túngarður	 Undirveggjar	 þó	

að	 sú	 vitneskja	 hafi	 ekki	 lifað	

fram	á	20.	öld.	

Svipaða	 hluti	 má	 segja	 um	

NÞ-019:011	 í	 landi	 Kelduness.	

Heimatúnið	 á	 NÞ-019:011	 er	

0,4	hektarar	en	umhverfis	það	er	

annar	 túngarður	 sem	 afmarkar	

6,8	 hektara.	 Þessi	 rústa	þyrping	

fellur	því	að	meðalbýlaflokknum.	

Tóftirnar	innan	innri	túngarðsins	

eru	 eingöngu	 þrjár	 og	 er	 það	

heildarfjöldi	tófta	á	þessum	stað.	

Stærst	 þeirra	 er	 þriggja	 hólfa	

tóft	 sem	 er	 15x13m	 að	 stærð	

og	 er	 hún	 frekar	 ósennilegur	

manna	bústaður.	 NÞ-019:011	 er	

um	 2,4	 kílómetra	 frá	 Keldunesi	

en	 aðeins	 um	 150m	 austan	 við	

Eyvindar	staði	 sem	 var	 hjáleiga	

frá	 Keldu	nesi	 þegar	 Jarðabókin	

var	rituð.	Ekki	er	minnst	á	þessa	

rústa	þyrpingu	 í	 ör	nefna	skrá	

Eyvindarstaða	 og	 ekki	 heldur	 í	

örnefnaskrá	Keldu	ness.	Ytri	 tún	garð	ur	inn	er	orðinn	mjög	 siginn	og	ógreini	legur	og	er	

bara	hægt	að	rekja	vesturhlið	hans	og	suðurhlið	að	hluta.	Þegar	lega	þessa	ytri	túngarðs	er	

skoðuð,	og	þá	kannski	sér	í	lagi	hvernig	endar	hans	teygja	sig	umhverfis	Eyvindarstaði,	

virðist	mega	draga	þá	ályktun	að	þetta	garðlag	sé	fornt	garðlag	sem	legið	hefur	umhverfis	

land	 sem	 tilheyrði	 Eyvindarstöðum.	 Litla	 gerðið	 sem	 hér	 hefur	 verið	 fjallað	 um	 sem	

innri	 túngarð	er	 ekkert	ósvipað	öðrum	gerðum	sem	 finnast	 innan	 túngarða	á	 jörðum	 í	

Kelduhverfi	 eins	og	 t.d.	 á	 Ingjaldsstöðum.	Sé	þetta	 rétt	 hafa	 tún	Eyvindarstaða	breyst	

nokkuð	mikið	og	minnkað,	miðað	við	það	tún	sem	mælt	var	upp	og	teiknað	1918	þegar	

túnakortin	 voru	 gerð	 og	 eru	 fordæmi	 fyrir	 slíku	 þekkt.169	Árið	 1712	þegar	 Jarðabókin	

169	Björn	Þorsteinsson	og	Guðrún	Ása	Grímsdóttir	1989,	bls.	86

Myndin sýnir uppdrátt af Rauðhólaseli 

er	 tekin	saman	var	 tvíbýlt	á	Eyvindarstöðum,	en	þar	kemur	 líka	fram	að	þar	hafi	áður	

verið	þríbýlt.	Upphaflega	má	því	áætla	að	Eyvindarstaðir	hafi	verið	ágætlega	stór	hjáleiga	

afdeild	túnum	og	engjum.	

Að	lokum	á	eingöngu	eftir	að	fjalla	um	sex	rústaþyrpingar	sem	eiga	það	allar	sam-

eigin	legt	að	vera	nafnlausar,	einfaldar	og	frekar	litlar.	Þrjár	þeirra	hafa	eingöngu	eina	tóft	

en	hinar	þrjár	hafa	þrjár	tóftir.

NÞ-005:010	er	í	landi	Tóveggjar,	hún	var	ekki	skráð	á	vettvangi	en	fannst	við	yfirferð	

loftmynda.	Hún	hefur	einfaldan	túngarð	sem	afmarkar	svæði	sem	er	1,4	hektarar.	Túnið	

virðist	að	hluta	afmarkað	af	gjám	sem	geta	einnig	hafa	verið	vatnsuppspretta.	Eingöngu	er	

hægt	að	greina	eina	einfalda	tóft	á	þessum	stað.	Önnur	rústaþyrping	sem	hefur	eingöngu	

eina	tóft	er	NÞ-011:085.	Garðlagið	liggur	í	hring	og	afmarkar	svæði	sem	er	0,6	ha.	Tóftin	

er	 einföld,	 um	12x8m	að	 stærð	og	 alls	 ólíkleg	 til	 að	 hafa	 verið	 íverutóft.	Vera	má	 að	

hún	hafi	verið	skepnuhús	því	í	miðri	tóftinni	er	stór	þúfa	sem	gæti	verið	eftir	garð	þó	að	

þakhrun	komi	einnig	vel	til	greina.	

Þriðja	rústaþyrpingin	sem	hefur	eina	tóft,	NÞ-023:035,	var	eingöngu	skráð	af	 loft-

mynd.	Túngirðingin	á	NÞ-023:035	nær	ekki	endum	saman	en	ýmislegt	gæti	bent	til	þess	

að	gera	megi	ráð	fyrir	innri	og	ytri	túngarði	þó	að	það	sé	alls	ekki	víst.	Það	sem	hægt	er	að	

segja	um	stærð	þessarar	rústaþyrpingar	er	að	hún	hefur	ekki	verið	minni	en	1,5	hektarar	og	

ekki	stærri	en	2,6	hektarar.	Eingöngu	var	hægt	að	greina	eina	tóft	sem	sennilega	er	tvískipt.	

Rústaþyrping	NÞ-023:035	minnir	dálítið	á	aðra	rústaþyrpingu	sem	nefnist	Tjaldvörðugerði	

NÞ-004:020

gjá

Bláskógarvegur NÞ-016:063

B

A

C

afgirt tún

vegur

NÞ-004:019

tóft?

Yngsta bæjarstæði Undirveggs

Bæjarhóll

0 250 500

metrar

Uppdrátturinn sýnir afstöðu tveggja nafnlausrta rústaþyrpinga við bæinn Undirvegg. Rauðu fer hyrn
ing arnir eru núverandi íbúðarhús sem eru notuð til sumardvalar. 

NÞ-002:023	 og	 fjallað	

var	um	hér	 framar	en	þar	

fannst	engin	tóft.	Líkindin	

felast	 í	 því	 hvernig	

garðlögin	 virðast	 hönnuð	

sem	 vörslugarður	 eða	

fyrirstaða	 fyrir	 skepnur	

svo	að	hægt	sé	að	ná	þeim	

inn	 í	 þröngt	 afmarkað	

rými.

Seinni	 þrjár	

rústaþyrpingarnar	 hafa	

þrjár	 tóftir.	 NÞ-004:020	

var	ekki	skráð	á	vettvangi	

en	 fannst	 við	 yfirferð	

loftmynda,	 hún	 er	 í	

landi	 Undirveggjar	 og	 er	

heildarstærð	 hennar	 tæpir	

2	 hektarar.	 Tvö	 garðlög	

eru	á	þessari	rústaþyrpingu	

en	innan	innra	garðlagsins	

er	 engin	 tóft	 og	 svipar	

þessi	 girðing	 mjög	 til	

þeirrar	 sem	 skráð	 var	 á	

Tóveggjarstekk.	 Þær	 tvær	

rústaþyrpingar	 sem	 hér	 á	

eftir	 að	 nefna	 eru	 báðar	 í	

landi	 Víkingavatns.	 NÞ-

011:083	hefur	einfalt	 rými	

eða	einfaldan	 túngarð	 sem	

afmarkar	 0,5	 ha	 og	 tvær	

tóftir	 og	 eina	 mögulega	

þúst.	 Af	 þeim	 tveimur	

tóftum	sem	eitthvað	er	hægt	

að	segja	til	um	er	önnur	lítil	

og	 sambyggð	 garðlaginu	

sem	 liggur	 umhverfis	

Myndin sýnir uppdrátt af nafnlausri rústaþyrpingu NÞ023:035 í landi 

milli 40 og 60 m hysUppdrátturinn sýnir afstöðuna á milli nafnlausrar rústaþyrpingar og 
Eyvindarstaða. Upplýsingarnar um mörk túnsins á Eyvindarstöðum er 
fengin af túnakortum sem teiknuð voru af jörðum sem voru í byggð á 
fyrrihluta 20. aldar í Kelduhverfi. Rauðu ferhyrningarnir eru hús undir 
þaki. 

rústaþyrpinguna	en	hin	er	nokkurn	veginn	miðlæg	og	16x12m	að	stærð.	Hægt	er	að	greina	

þrjú	 hólf	 í	 henni	 og	 virðist	mega	 gera	 ráð	 fyrir	 garði	 í	 einu	 þeirra.	Á	NÞ-011:086	 er	

tvöfaldur	túngarður,	innra	garðlagið	afmarkar	svæði	sem	eru	tæpir	0,4	hektarar	en	ytra	

svæðið	er	afmarkað	af	garðlagi	til	austurs	en	bröttu	holti	til	vesturs	og	er	heildarstærð	því	

um	0,8	hektarar.	Tvær	tóftir	eru	innan	innra	garðlagsins	en	ein	tóft	tilheyrir	ytra	svæðinu.	

Stærsta	tóftin	er	frekar	miðsvæðis	og	hefur	fjögur	hólf,	hún	er	24x11m	að	stærð	og	gæti	

hafa	verið	íverutóft,	hinar	eru	báðar	einfaldar	en	ágætlega	stórar,	um	10x8m	að	stærð	og	

er	önnur	af	þeim	sambyggð	túngarðinum.

Ekki	er	hægt	að	sjá	neina	fylgni	meðal	þessara	rústaþyrpinga	út	frá	fjarlægð	frá	bæ.	

Sú	sem	liggur	næst	bæ	er	NÞ-004:020	í	um	300m	fjarlægð	en	sú	sem	liggur	fjærst	bæ	er	

NÞ-011:083	í	um	4,6	km	fjarlægð.	Ákveðin	líkindi	eru	með	þessum	rústaþyrpingum	og	

þeim	einfaldari	í	hópi	B	og	eins	og	þær	falla	þær	illa	að	þeim	rústaþyrpingum	þar	sem	

ábúð	er	þekkt	og	síðan	er	það	nokkur	galli	að	sumar	þessara	rústaþyrpinga	oru	eingöngu	

skráðar	af	loftmynd.

Myndin tekin úr lofti af lítilli og nafnlausri rústaþyrpingu NÞ011:083 í landi Víkingavatns.  

9. Niðurstöður

Þar	sem	hér	er	eingöngu	um	yfirborðs	rann	sókn	að	ræða	er	ekki	hægt	að	fullyrða	neitt	

um	 hvaða	 rústaþyrpingar	 af	 þeim	 sem	 hér	 hefur	 verið	 lýst	 hafa	 verið	 býli	 í	 eina	 eða	

fleiri	 kynslóðir	 og	 hver	 ekki.	 Hér	 er	 aðeins	 hægt	 að	 draga	 ályktanir	 og	 gefa	 þessum	

rústaþyrpingum	einkunn	sem	vísar	til	þess	hvort	þar	hafi	verið	býli	eða	ekki	í	eina	eða	

fleiri	kynslóðir.	Það	er	líklegra	að	rústaþyrpingar	sem	hafa	sex	tóftir	eða	fleiri	hafi	verið	í	

byggð	í	eina	eða	fleiri	kynslóðir,	en	rústaþyrpingar	sem	hafa	færri	tóftir	en	það.	Erfiðara	

virðist	vera	að	nota	stærð	rústaþyrpinga	til	að	álykta	um	byggð	eða	ábúð	því	í	sumum	

tilfellum	virðist	sem	ágætlega	stórar	rústaþyrpingar	séu	jafn	ólíkleg	býli	og	aðrar	smærri.	

Engu	að	síður	er	meðal	heildarstærð	býla	sem	vitað	er	að	voru	í	byggð	um	4	ha	og	því	má	

kannski	horfa	til	þess	þáttar	þegar	mat	er	lagt	á	hversu	líklegt	það	sé	að	rústaþyrping	gæti	

hafa	verið	býli	í	eina	eða	fleiri	kynslóðir.	

Í	ljósi	þess	sem	hér	hefur	komið	fram	virðist	mega	áætla	að	allar	rústaþyrpingarnar	í	

hópi	A	hafi	verið	býli	í	eina	eða	fleiri	kynslóðir	og	er	helsta	ástæðan	líkindin	milli	þeirra	og	

rústaþyrpinga	þar	sem	ábúðin	er	þekkt.	Annað	atriði	sem	er	áhugavert	við	hóp	A	er	að	þær	

virðast	í	flestum	tilfellum	hafa	ágætt	aðgengi	

að	vatni.	Fullyrða	má	að	flestir	bæir	á	Íslandi	

standi	nálægt	læk	eða	vatnsbóli	af	einhverri	

tegund	 en	 mikill	 lækjaskortur	 einkennir	

Kelduhverfi.	 Það	 er	 rennandi	 vatn	 austast	

hjá	Ási	og	vestast	á	Fjöllum	en	fyrir	miðju	

hverfi	er	lítið	um	læki	eða	ár	nema	þá	næst	

sjó,	þar	kemur	vatn	undan	hrauninu	og	þar	

rennur	Litlaá	og	áður	Stórá.	Stórá	sem	Litlaá	

var	kvísl	út	úr	mun	þó	ekki	hafa	haft	áhrif	á	

vatnsbúskap	rústaþyrpinganna	sem	hér	hafa	

verið	 til	 umfjöllunar	 nema	 að	 takmörkuðu	

leyti,	þar	sem	hún	er	ekki	talin	myndast	fyrr	

en	 í	 Jökulsárhlaupi	 1655170	 sem	 getið	 er	 í	

Seyluannál.171	Þetta	hamfarahlaup	er	einnig	

talið	 hafa	 eyðilagt	 allt	 engjasvæði	Áss.172	 Í	

stað	lækjanna	sem	Kelduhverfi	vanhagar	um	

er	vatn	í	gjánum	og	í	gjárnar	þurftu	bændur	

að	 sækja	 vatn	 fram	 eftir	 20.	 öld.	 Þessar	

takmörkuðu	 vatnsuppsprettur	 hafa	 orsakað	
170	Sigurjón	Páll	Ísaksson	1985,	bls.	186
171	Arnór	Sigurjónsson	1967,	bls.	307
172	Sigurjón	Páll	Ísaksson	1985,	bls.	186

Loftmynd af nýbýlinu Lyngási. Efst til hægri sést 
í Oddagerði og fyrir miðri mynd má sjá vatnið í 
gjánum. 

það	 að	mislangt	 er	 fyrir	Keldhverfinga	 að	 sækja	 vatnið	 og	hafa	 þeir	 sem	bjuggu	ofar	

og	miðsvæðis	 í	 hverfinu	eins	og	 t.d.	 á	Undirvegg,	þurft	 að	 fara	 lengri	veg	en	aðrir.173	

Gjárnar	voru	mis	örugg	vatnsból,	sumar	virtust	þorna	á	sumrin	en	í	öðrum	var	alltaf	vatn.	

Oddagerði	stendur	til	að	mynda	við	gjá	og	á	loftmyndum	má	sjá	að	vatn	er	í	þessari	gjá.	

Um	áramótin	1975-6	riðu	miklir	jarðskjálftar	yfir	sveitina	og	aðeins	3km	norðvestan	við	

Oddagerði	myndaðist	í	kjölfarið	stöðuvatn	sem	hlaut	nafnið	Skjálftavatn.174

Bakkagerði	hefur	væntanlega	getað	notað	sama	vatnsból	og	Hóll	hefur	lengst	af	notað	

en	það	er	gjá	sem	er	um	40m	utan	við	túngarðinn	á	Bakkagerði,175	og	hefur	það	verið	talið	

tryggt	vatnsból.176	Fornasel	er	einnig	vel	 í	 sveit	sett	upp	á	vatnsból	því	þar	er	 rennandi	

lækur	við	túnfótinn	og	gott	mýrlendi	í	nágrenninu.	Austurgarðasel	virðist	ekki	hafa	verið	

nálægt	 vatnsbóli	 frekar	 en	Austurgarður	 og	 Garður177	 eru	 í	 dag	 og	 því	 hefur	 þurft	 að	

sækja	vatn	nokkuð	frá	bæ.	Engin	vatnsból	virðast	hafa	vera	nálægt	Hrúststöðum	sem	eru	

nokkurn	veginn	milli	Kelduness	og	Eyvindarstaða.	Á	Eyvindarstöðum	var	ekkert	vatnsból.	

Vatnið	var	oftast	sótt	til	Kelduness178	og	gera	má	ráð	fyrir	að	sama	hafi	gilt	um	mögulega	

ábúendur	 á	Hrútsstöðum	 og	meira	 að	 segja	 styttra	 að	 fara	 fyrir	Hrútsstaðabóndann	 en	

Eyvindarstaðabóndann.	 Það	má	 segja	 að	 þær	 rústaþyrpingar	 sem	 eru	 staðsettar	 upp	 til	

heiða	eða	nálægt	henni	eins	og	Fremri-Fjöll	og	Fornasel	hafa	jafnvel	haft	betri	vatnsból	en	

margar	þær	jarðir	sem	hafa	alltaf	verið	í	byggð.

Rústaþyrpingarnar	 í	hópum	B	og	C	eiga	mun	minni	 samleið	með	 rústaþyrpingum	

í	 hópi	A	 og	 þar	 sem	 ábúð	 er	 þekkt,	 einnig	 eru	 rústaþyrpingarnar	 í	 hópi	B	 og	C	mun	

ólíkari	innbyrðis	en	rústaþyrpingar	í	hópi	A.	Rústaþyrpingum	í	hópum	B	og	C	má	skipta	

í	flokk	rústaþyrpinga	þar	sem	ábúð	er	möguleg	en	sennilega	varað	stutt	og	í	annan	flokk	

rústaþyrpinga	þar	sem	ábúð	er	mjög	ósennileg.	26	rústaþyrpingar	flokkast	til	þess	hóps	

þar	 sem	 ekki	 er	 hægt	 að	 útiloka	 ábúð	 en	 sem	 allt	 bendir	 til	 að	 hafi	 varað	 stutt.	 Þetta	

eru:	 Heiðargerði	 NÞ-002:008,	 Víðigerði	 NÞ-002:016,	 Gerði	 NÞ-004:003,	 Hraungerði	

NÞ-004:004,	 Tóveggjarstekkur	 NÞ-005:005,	 Vallnagerði	 NÞ-009:012,	 Brandsgerði	

NÞ-011:045,	 Hornsel	 NÞ-011:066,	 NÞ-011:086,	 NÞ-011:083,	 Bláskógar	 NÞ-016:017,	

Bláskógargerði	NÞ-016:018,	Nónhæðarsel	NÞ-016:043,	NÞ-016:050,	Skinnhólasel	NÞ-

018:013,	 Vallnakot	 NÞ-019:018,	 Hólkot	 NÞ-022:009,	 Broddhelgastaðir	 NÞ-022:012,	

Skálholt	 NÞ-023:020,	 Ytra-Geithöfðagerði	 NÞ-023:021,	 Syðra-Geithöfðagerði	 NÞ-

023:022,	NÞ-023:027,	NÞ-023:028,	Hvammssel	NÞ-024:012,	Rauðhólasel	NÞ-024:013	

og	NÞ-024:034.	Þær	eiga	það	flest	allar	sameiginlegt	að	hafa	tóft	sem	telst	vera	líkleg	

íverutóft.	Af	þessum	26	rústaþyrpingum	er	heildarstærð	tíu	rústaþyrpinga	undir	2	ha	sem	

verður	að	teljast	frekar	hógvært	og	fimm	af	þeim	hafa	heildarstærð	undir	1	ha	sem	verður	

173		Sigurður	Jónsson	1981,	bls.	104
174		Eysteinn	Tryggvason	1977,	bls.	124-126
175		Stefán	Ólafsson	2008,	bls.	410
176		Sigurður	Jónsson	1981,	bls.	104
177		Sigurður	Jónsson	1981,	bls.	106
178		Sigurður	Jónsson	1981,	bls.	104

að	 teljast	mjög	 lítið.	 Þó	 ekki	 sé	 hægt	 að	 útiloka	 byggð	 á	 þessum	 tíu	 rústaþyrpingum	

verður	hún	að	teljast	ósennilegri	en	á	hinum	stærri	þrátt	fyrir	að	þessar	rústaþyrpingar	

hafi	líklega	íverutóft.	

11	rústaþyrpingar	í	hópum	B	og	C	hafa	enga	líklega	íverutóft	og	er	ábúð	á	þeim	talin	

mjög	ósennileg.	Þetta	eru	NÞ-005:010,	Eyjasel	NÞ-006:005,	Kringlugerði	NÞ-011:066,	

NÞ-011:085,	 Garðssel	 NÞ-016:016,	 Tættur	 NÞ-022:027,	 Maríugerði	 NÞ-023:007,	

Vatnsleysa	NÞ-023:011,	Ytri-Sámsstaðir	NÞ-023:025,	Syðri-Sámsstaðir	NÞ-023:026	og	

NÞ-023:035.	

Af	þessum	þremur	rústaþyrpingaflokkum	líklegra,	mögulegra	og	ólíklegra	býla	er	hópur	

rústaþyrpinga	með	mögulegri	ábúð	stærstur.	Þetta	er	jafnframt	sá	hópur	rústa	þyrpinga	sem	

er	hvað	fjölbreyttastur	en	á	það	sameiginlegt	að	hafa	eina	líklega	íverutóft	en	fáar	tóftir.	

Þar	sem	tóftafjöldinn	er	oft	það	atriði	sem	helst	að	greinir	þessar	rústaþyrpingarnar	(og	þá	

kannski	sér	í	lagi	stærri	rústaþyrpingarnar)	frá	rústaþyrpingum	í	fyrirmyndarhópnum,	þar	

sem	ábúðin	er	þekkt,	er	helst	hægt	að	draga	þá	ályktun	að	ábúð	á	þessum	rústaþyrpingum	

hafi	verið	skammvinn.	Það	gæti	jafnvel	orðið	nokkuð	erfitt	að	sanna	hvers	konar	ábúð	hafi	

verið	á	þessum	stöðum	með	forn	leifa	upp	greftri.	Niðurstöður	yrðu	sennilega	oft	á	tíðum	

óljósar	og	óljósari	eftir	því	sem	rannsóknin	er	minni.	Því	eins	og	áður	hefur	verið	reifað	þá	

virðast	greinileg	forn	leifa	fræði	leg	skil	milli	árs	tíða	bund	inn	ar	ábúðar	og	heils	árs	ábúðar	oft	

vera	fá	og	erfið	í	greiningu.179	

Í	þessum	hópi	eru	rústa	þyrpingar	sem	liggja	það	nálægt	hvor	annarri	að	þær	virðast	

mynda	einhvers	konar	heild	eða	bæjartorfu.	Þetta	eru	Bláskógar,	Fornasel	og	NÞ-024:034	

og	 nafnlausu	 rústa	þyrpingarnar	 tvær	NÞ-023:027	 og	NÞ-023:028.	 Í	 raun	 er	 ómögulegt	

að	segja	til	um	hvort	þetta	séu	allt	sér	einingar	eða	hvort	einhver	tengsl	hafi	verið	á	milli	

þeirra	og	senni	lega	er	ómögulegt	að	komast	að	því	með	fornleifafræðilegum	aðferðum.	

Hér	framar	var	stungið	upp	á	þeirri	hugmynd	að	ef	litið	væri	á	þessa	rústaþyrpingahópa	

sem	eina	heild	væri	samanlagður	tóftafjöldi	þeirra	svipaður	og	á	rústaþyrpingum	þar	sem	

ábúð	er	þekkt	í	eina	eða	fleiri	kynslóðir.	Ef	svo	er,	þá	væri	hægt	að	túlka	þær	út	frá	því,	en	

ekki	eru	til	neinar	fyrirmyndir	sem	gætu	stutt	slíka	túlkun	og	er	hún	því	dálítið	úr	lausu	lofti	

gripin	–	tilraun	til	að	útskýra	þessar	skrýtnu	torfur.			

Eins	og	komið	hefur	fram	hér	að	ofan	eru	nokkrar	rústaþyrpingar	taldar	mjög	ólíklegar	

til	að	hafa	verið	býli,	er	það	aðallega	vegna	þess	að	engin	líkleg	íverutóft	tilheyrir	rústa-

þyrpingunni.	Þessar	rústaþyrpingar	gátu	upprunalega	haft	töluvert	fjölbreytileg	hlutverk,	

þær	gátu	t.d.	hafa	verið	nátthagar	eða	eitthvað	sambærilegt	þótt	hugtakið	nátthagi	sé	lítið	

sem	ekkert	notað	í	Kelduhverfi.	Þessar	rústaþyrpingar	geta	einnig	hafa	verið	fjölnota	og	

enn	fremur	má	áætla	að	þær	hafi	ekki	allar	gegnt	sama	hlutverki.	Hér	að	framan	hefur	verið	

fjallað	um	heimildir	sem	gefa	vísbendingar	um	að	garðlög	hafi	verið	notuð	umhverfis	fleira	

179	Þau	hljóta	þá	helst	felast	í	greinilegum	foklögum	á	milli	mannvistarleifa	og	hvernig	samsetningu	úrgangs	er	háttað	í	
öskuhaugum.

en	bara	tún	og	áður	en	slíkum	hugmyndum	er	hafnað	þarf	að	gera	ítarlegri	rannsóknir.	

Þegar	atriði	eins	og	fjarlægð	þessara	rústaþyrpinga	frá	bæ	er	skoðuð	má	segja	að	hún	

sé	áþekk	hjá	öllum	þremur	hópunum,	þ.e.a.s.	rústaþyrpingum	sem	líklega	hafa	verið	býli	

í	eina	eða	fleiri	kynslóðir,	rústaþyrpingum	sem	mögulega	hafa	verið	býli	í	eina	eða	fleiri	

kynslóðir	og	svo	rústaþyrpingar	sem	eru	ólíklegar	til	að	hafa	verið	býli	í	eina	eða	fleiri	

kynslóðir.	Auðvitað	er	fjöldi	rústaþyrpinga	mjög	misjafn	milli	þessara	hópa	en	það	kemur	

ekki	að	sök.	Að	vísu	eru	þarna	á	meðal	algjör	öfgagildi	sem	eru	í	engum	takti	við	megin	

þorrann	og	eru	þau	flest	í	hópnum	sem	tilheyrir	rústaþyrpingum	sem	hafa	haft	mögulega	

ábúð.

Fjöldi	rústaþyrpinga	á	jörðum	Kelduhverfis	er	mjög	misjafn	og	er	það	athyglisvert	

að	 skoða	 þessa	 dreifingu.	Af	 þeim	 27	 jörðum	 sem	 taldar	 eru	 upp	 í	 Jarðatali	 Johnsen	

frá	1847	skiptast	umræddar	rústaþyrpingar	milli	14	 jarða.	Það	þýðir	að	 innan	13	jarða	

eru	engar	rústaþyrpingar	af	því	tagi	sem	hér	hefur	verið	fjallað	um.	Þetta	eru	jarðirnar	

Þórunnarsel	NÞ-001,	Krossdalur	NÞ-003,	Bangastaðir	NÞ-007,	Lón	NÞ-010,	Kílakot	NÞ-

013,	Ólafsgerði	NÞ-014,	Grásíða	NÞ-015,	 Stórárbakki	NÞ-017,	Kelduneskot	NÞ-020,	

Nýibær	NÞ-021,	Svínadalur	NÞ-025,	Eyvindarstaðir	NÞ-026	og	Arnanes	NÞ-027.	Flestar	

þessara	jarða	voru	lengst	af	hjáleigur	eða	byggðust	upp	á	19.	öld,	því	þarf	það	ekki	að	

vera	undarlegt	að	ekki	finnist	rústaþyrpingar	innan	þeirra,	en	þetta	horfir	öðru	vísi	við	

með	Krossdal	og	Grásíðu.	Báðar	eru	þessar	jarðir	nefndar	sem	lögbýli	í	Jarðatali	Árna	

Magnússonar	og	Páls	Vídalíns	og	þar	að	auki	hefur	fundist	kuml	á	Grásíðu.	Sé	bara	horft	

til	þeirra	rústaþyrpinga	sem	skipuðu	hópa	A,	B	og	C	þá	eru	flestar	þessara	rústaþyrpinga	

í	landi	Meiðavalla.	

Númer Heiti jarðar
Fjöldi rústa-
þyrpinga

NÞ-002 Ingveldarstaðir 2

NÞ-004 Undirveggur 4

NÞ-005 Tóveggjarstekkur 2

NÞ-006 Byrgi 1

NÞ-008 Fjöll 1

NÞ-009 Auðbjargarstaðir 1

NÞ-011 Víkingavatn 6

NÞ-016 Garður 5

NÞ-018 Austurgarður 2

NÞ-019 Keldunes 3

NÞ-022 Hóll 5

NÞ-023 Meiðavellir 10

NÞ-024 Ás 4

Í	 landi	Meiðavalla	 er	 allt	 að	 því	 helmingi	 fleiri	 rústaþyrpingar	 en	 á	 öðrum	 jörðum	 í	

Kelduhverfi	og	ekki	nein	augljós	 skýring	á	því.	Meiðavellir	 eru	ekki	 taldir	hafa	verið	

landnámsjörð180	en	byggð	þar	hlýtur	að	hafa	byrjað	snemma,	alla	vega	eru	til	sagnir	um	

það	 að	 þar	 hafi	 staðið	 bænhús.181	 Sé	 litið	 til	Áss	 og	Garðs	 sem	 eru	 taldar	 hafa	 verið	

landnámsjarðir	 þá	 er	 fjöldi	 rústaþyrpinga	 á	 þeim	 jörðum	 u.þ.b.	 helmingi	 minni.	 Það	

hljómar	ekki	sennilega	að	bóndinn	á	Meiðavöllum	hafi	þurft	á	öllum	þessum	húsum	og	

högum	að	halda	og	þá	getur	maður	ekki	heldur	séð	það	að	vatnsskorturinn	sem	þarna	

er	hafi	gert	fólk	áfjáð	í	það	að	byggja	þar.	Það	eina	sem	gæti	hafa	verið	meira	af	í	landi	

Meiðavalla	 en	 á	 öðrum	 jörðum	 í	 Kelduhverfi	 er	 skógur.	Meiðavallaskógur	 á	 að	 vera	

gamall	en	ekki	fundust	neinar	heimildir	sem	geta	stutt	þá	sögu.	Mætti	hugsa	sér	að	gerðin	

í	landi	Meiðavalla	séu	ítök	eða	fjarlendur	annarra	jarða.

Á	Eyvindarstöðum	og	Undirvegg	voru	skráðar	tvær	rústaþyrpingar	sem	voru	bæði	það	

stórar	og	nálægt	viðkomandi	bæjum	að	talið	er	hæpið	að	um	óskyld	bæjarstæði	sé	að	ræða.	

Líklegast	þykir	að	þessar	rústaþyrpingar	hafi	eitt	sinn	verið	túngarðar	viðkomandi	jarða.	

Þá	var	minnst	á	þann	möguleika	að	Hraungerði	gæti	hugsanlega	verið	eldri	staðsetning	

Undirveggs.	Kveikjan	að	þessari	hugmynd	er	stærð	Hraungerðis	en	einnig	staðsetning	þar	

sem	Hraungerði	liggur	undir	sama	klettavegg	og	Undirveggur.	Dæmi	um	svona	flutning	

er	sagan	 í	Jarðabók	Árna	Magnússonar	og	Páls	Vídalíns	um	að	bærinn	á	Fjöllum	hafi	

áður	 staðið	þar	 sem	Fremri-Fjöll	 eru.	Þriðja	dæmið	gæti	 svo	verið	Hermannshóll	 sem	

gæti	þá	verið	upphafleg	staðsetning	Hóls.	Eiginlega	er	um	sama	nafn	að	ræða	á	þessum	

tveimur	stöðum,	Hermannshóll	er	ritaður	Hermund	Holl	í	Jarðabók	Árna	Magnússonar	

og	Páls	Vídalíns	og	er	í	landi	Hóls.	Hermannshóll	dregur	nafn	sitt	af	áberandi	hól	sem	

heitir	Hermannshóll	og	er	hann	mun	meira	afgerandi	hóll	í	flötu	nágrenni	sínu	en	sú	hæð	

sem	Hóll	stendur	hjá	í	dag.	Sé	þetta	rétt	hefur	bærinn	Hóll	verið	fluttur	niður	á	láglendið,	

nær	engjunum	og	nær	tryggara	vatnsbóli,	væntanlega	vegna	þess	að	gamla	staðsetningin	

þótti	ekki	nægilega	góð.	Fjórað	dæmið	má	svo	segja	að	sé	Áveggur	en	um	það	hefur	áður	

verið	 ítarlega	 fjallað.	Þetta	 eru	og	verða	 sennilega	 alltaf	bara	kenningar	 til	 að	útskýra	

stærð	Hermannshólsgerðis	og	Hraungerðis	sem	eru	áberandi	stórar	rústaþyrpingar	sem	

heimildir	 eru	 alveg	þöglar	 um.	Bláskogar	 er	 einnig	 stór	 rústaþyrping	 sem	býður	uppá	

margar	tilgátur	og	spurningar	sem	því	miður	verður	sennilega	mjög	erfitt	að	sanna	eða	að	

fá	svör	við.

180	Hér	er	vitnað	í	Árbók	Ferðafélags	Íslands	frá	1941,	bls.	7	og	bók	Árna	Óla,	Hverra manna sem	tilgreina	Fjöll,	Víkingavatn,	
Garð,	Keldunes	og	Ás	sem	landnámsjarðir.	Þar	er	þess	ennfremur	getið	að	eingöngu	hafi	bænhús	og	kirkjur	verið	á	þessum	
stöðum.	Það	mun	þó	ekki	vera	rétt	því	heimildir	og	örnefni	benda	einnig	til	bænhúsa	á	Hóli	og	Meiðavöllum.

181		Jarðabók	Árna	Magnússonar	og	Páls	Vídalíns	XI,	bls.	296

Viðauki II 

Leiðréttingar og viðbætur við fornleifaskrá Kelduhverfis

Fornleifaskráning Kenduhverfis kom út í tveimur bindum 2008. Þegar unnið var að 
frágangi skýrslunnar komu í ljós nokkrir minjastaðir sem ekki höfðu verið skráðir á 
vettvangi. Þeim var samt gefið númer og þeirra minnst í skráningunni og það tekið fram 
að þeir höfðu ekki verið skráðir á vettvangi. Eftir að skýrslan kom út hefur höfundur 
bæði fengið ábendingar um staði sem vantaði og athugasemdir um suma þá staði sem 
eru í skýrslunni. Á árunum 2009-2012 hefur verið reynt að heimsækja nokkra þessara 
staða til að bæta þetta. Þær leiðréttingar og viðbætur sem hér koma snúa aðallega að 
minjastöðum sem ritgerðin fjallar um en einnig nokkra aðra til viðbótar. Enn á eftia að 
skrá nokkra minjastaði og verðu það vonandi hægt áður en langt um líður. 

NÞ-011 Víkingavatn

NÞ-011:078     Sigmundarhús     örnefni     óþekkt 
66°04.266N     16°50.237V

,,Suður af Halldórubyrgi [052] er nokkuð stórt, slétt svæði, sem liggur nokkuð lægra, 

nefnt Lægðir. Nær það suður að klettahólum, sem Hesthólar heita og liggja hver af öðrum, 

ca 1 km leið..... Vestur af yzta Hesthól er langur holtarani til vesturs með litlum lægðum 

í, og kallast þessi holt í heild Sigmundarhús.  Austarlega í þeim er grjótholt, sem ber 

hæst og heitir Sigmundarhæð [058].  Á því er allstór grjótvarða.  Norður af vesturenda 

Sigmundarhúsa er slétt klapparholt með grjótvörðu á, sem heitir Miðdegisholt [059] og er 

þar hálfnuð leið frá Víkingavatni [001] til fornra beitarhúsa á Hofseli [Hornseli 066], sem 

síðar verður nefnt,” segir í örnefnaskrá. 2008 var talið að tóftir sem sáust á loftmyndum 

á þessum slóðum væru af Sigmundarhúsum en þegar þau voru skráð 2012 reyndust þau 

ekki standa við umræddan holtarana og teljast Sigmundarhús því óskráð.

Heiðarland.
Hættumat: engin hætta
Heimildir:Ö-Víkingavatn, 23

NÞ-011:083     tóft+garðlag     óþekkt 
66°03.816N     16°54.011V

Óþekkt rústaþyrping er um 800m vestan við Hornssel 066 og um 1,2km suður af 

Brandsgerði 045.

Loftmynd af rústaþyrpingu NÞ-011:083 tekin af Árna Einarssyni

Stórþýfður mói.

Rústaþyrpingin saman stendur af 

hringlaga garðlagi B sem afmarkar 

svæði sem er 80x60m og snýr í norður-

suður og tveimur tóftum. Báðar 

tóftirnar eru innan túngarðsins, er tóft 

A stakstæð þriggja hólfa og miðsvæðis 

innan garðlagsins en tóft C er sambyggð 

innanverðu garðlaginu og einföld.  Tóft 

A er 16x12m að stærð og snýr norður-

suður. Vestan megin í henni eru tvö 

hólf og þau snúa bæði til norðurs og 

suðurs, það syðra er 3x2m að innanmáli 

en hólfið norðan við það er 5x2m að 

innanmáli. Austan megin í tóftinni er 

eitt hólf sem er 8x3m að stærð og snýr 

það norður-suður. Í því er aflöng þúfa 

sem lítur helst út fyrir að hafa verið 

garði. Hleðsluhæð veggja er um 50cm 

en þykkt þeirra er um 2-2,5 metrar. 

Tóft C er norðvestan við tóft A og áföst 

garðlaginu innanverðu. Hún er 5x3m 

að innanmáli og snýr norð-norðaustur 

og suð-suðvestur. Veggir eru um 2m á 

þykkt og um 50cm á hæð. Norðaustan 

við tóft A er þúst D sem má vel vera að 

hafi verið tóft. Garðlag B er um 2-2,5m 

á þykkt og um 80cm á hæð, lítur út fyrir 

að vera mjög útflatt. Ekkert grjót sést í 

hleðslum, hvorki í tóftum né garðlagi.
Hættumat: engin hætta

NÞ-011:085     tóft+garðlag     óþekkt 
66°04.874N     16°50.720V

Óþekkt rústaþyrping er um 1,8km 

sunnan við bæ 001, um 280m norðan 

við Halldórubyrgi 052 og um 600m 

austan við Astari-Digruvörðu 055.

Uppdráttur af rústaþyrpingu NÞ-011:083

Jóhann Gunnarsson fyrrum bóndi á Víkingavatni sten-
dur við gerðistóft NÞ-011:083C, horft til norðurs.

Tóft NÞ-011:085A, horft til norðurs

Garðlagið er í stórþýfðum móa.

Rústaþyrpingin samanstendur af 

einföldu garðlagi og einfaldri tóft. 

Garðlag sem liggur í hring afmarkar 

svæði sem er um 100x80m að stærð, 

snýr það norður-suður. Garðlagið 

er mjög blásið syðst og nyrst og er 

garðlagið illgreinanlegt til endanna. 

Liggur garðlagið að hól sem myndar 

norðvesturhornið á túngarðinum. 

Garðlagið er um 1,5-2m á breidd 

og um 60cm á hæð. Ein einföld tóft 

er innan garðlagsins, á hólbungu og 

stendur örlítið hærra er garðlagið, 

hún er 12x8m að stærð og snýr 

suðsuðvestur og norðnorðaustur. Stór 

þúfa er í tóftinni sem gæti verið vottur um þakhrun eða garð. Veggir eru um 1m á þykkt 

og um 50cm á hæð.
Hættumat: engin hætta

NÞ-011:086     tóft+garðlag     óþekkt 
66°04.265N     16°50.262V

Árið 2008 sáust tóftir á loftmynd sem taldar voru vera rústaþyrping sem stóð undir 

holtarana sem Sigmundarhús heita. Þessi rústaþyrping var ekki skráð á vettvangi fyrr 

en 2012 og við þá skráningu kom það í ljós 

að þær stóðu ekki við umræddan holtarana 

heldur norðan megin við Þverholt sem 

liggur nokkuð austar en Sigmundarhús. 

Rústaþyrpingin er um 3km sunnan við bæ 

001, um 530m austan við Sigmundarhæð 

058 og um 1,4km suðaustur af Miðdegisholti 

059. Ekki kannaðist Jóhann nokkurn tíman 

við það að hafa séð þessar tóftir og vissi 

hann ekkert nafn á þeim.

Þýfður mói.

Tóftasvæðið er um 130x140m að stærð 

og snýr austur-vestur.Tóftaþyrpingin er 

afmörkuð af tveimur túngörðum, sem hér 

Uppdráttur af rústþyrpingu NÞ-011:086

0 50 100

metrar

Uppdráttur af nafnlausri rústaþyrpingu NÞ-011:085

verða einkenndir með bókstafnum 

B. Afmarkar innri garðlagið svæði 

sem er 80x60m að stærð og snýr 

það norður-suður. Innan innra 

garðlagsins eru tvær tóftir, ein 

sérstæð sem fær einkennisstafinn A 

en hin sambyggð innragarðlaginu 

og fær hún einkennisstafinn C. 

Þriðja tóftin, tóft D, er utan við 

innra garðlagið vestan megin. Hún 

stendur á milli innra garðlagsins 

og bratt holts sem er sunnan við 

rústasvæðið. Tóft A er 25x11 og snýr 

norður-suður. Hún hefur 4 hólf, 3 

þeirra liggja hvert upp af öðru austan 

megin. Syðsta hólfið þeim megin 

er tæplega 3x4m að innanmáli og 

snýr norður-suður. Norðan við það 

er hólf sem er 6x3m að innanmáli 

og snýr það einnig norður og suður. 

Ekkert greinilegt op er á þessum 

tveimur hólfum. Nyrst er svo þriðja 

hólfið austan megin sem er 4x3m að 

innanmáli og er op á því til norðurs.  

Vestan megin í tóftinni er eitt hólf 

sem er 6x2m að innanmáli og má 

greina op á því til vesturs. Veggir eru 

um 2m á þykkt og um 80cm á hæð, 

hvergi sér í grjót og er tóftin gróin 

lyngi og mosa. Vestan við tóft A er 

tóft C, hún er áföst innra garðlaginu 

að innanverðu. Tóft C er einföld 

um 11x6m að stærð og snýr norður-

suður. Veggir hennar eru einnig um 

2m að þykkt og um 80cm á hæð. 

Tóft D er 11x7m að stærð og snýr 

svo til í austur-vestur. Vegghleðslur 

Gerðistóft NÞ-011:086C, horft til norðurs

Jóhann Gunnarsson fékk sér sæti í tóft NÞ-011:086A á 
meðan skráningarmaður tók hnit á garðlaginu og reit hjá 
sér lýsingu af minjasvæðinu. Horft til norðurs.

Tóft NÞ-011:086D, horft til vesturs

hennar eru um 1,5m að þykkt og um 40cm á hæð. Garðlag B er allt að 2,5m að breidd og 

um 1m á hæð vel gróið lyngi og mosa og fellur vel í landið. Ytra garðlagið liggur u.þ.b. 

30-50m austan  og norðan við það innra garðlagið. Ekki var hægt að greina neinar tóftir 

innan þess.

NÞ-022 Hóll

NÞ-022:010     Bakkagerði     bæjarstæði     býli 
66°03.710N     16°37.696V

Í Jarðabók Árna og Páls 1712 segir: ,,Holkot, Backagerde, Oddagerde, Brotthelgastader, 

Midgerde og Hraunagerde kallast nú eyðiból hjer í landinu, sem liggja alt í kríngum sjálfa 

jörðina, og eru sýnileg byggíngamerki á sjerhvörju þeirra, bæði tófta og girðíngaleifar, 

nema á Miðgerði sjást ekki girðíngar, en tóftarústirnar eru allar viði vaxnar.  Engin þessi 

ból má aftur byggja, því túnstæðin eru mestöll viði vaxin, þar með er heyskapur enginn, 

sem heimajörðin má af leggja, er og so mjög ilt til ristu og stúngu.”

Um Bakkagerði segir í Landi og fólki:  ,,Norðaustur frá Hóli, stóð fyrrum á bakka Stórár.”  

,,Norður úr mónum hækkar landið aftur og kemur þá eyðibýlið Bakkagerði.  Þetta er 

út undir Stórárfarvegi.  Allt bendir til, að þarna hafi verið blómabúskapur, því tættur 

eru margar og stórar.  Mestar eru þær þar, sem bærinn hefur staðið.  Túngirðing er ekki 

afarstór, en norður úr henni, að austan og vestan liggja garðar út í Stórárfarveg, og mætti 

ætla að þarna hefði verið stærðar akur,” segir í örnefnaskrá. Við lýsingarnar hér að ofan er 

lítið annað að bæta en að Bakkagerði er um 500m norðaustan við bæjarhól 001.

Tóftarsvæðið er í hæðóttu landi og er jarðvegur víða sendinn og gróðurhula þunn, liggur 

tóftasvæðið að uppþornuðum farvegi Stórár.

Bakkagerði er tóftasvæði sem saman stendur af 9 tóftum, líklegum brunn 010E og 

túngarði 010B sem liggur umhverfis tóftirnar og afmarkar svæði sem er um 300x300m að 

stærð. Endar túngarðsins 010B ná ekki saman heldur liggja þeir niður að bökkum Stórár. 

Gerði er áfast túngarði 010B að norðvestan, afmarkað af túngarðinum og öðru garðlagi 

sem nefnis hér B1. Gerðið er 160x50m að stærð og snýr norðaustur og suðvestur. Áfast 

garðlagi B1 er annað garðlag hér nefnt B2. Garðlag B2 liggur 160m frá garðlagi B1 til 

suðausturs og þá begir það eina 40m til norðausturs. Ekki er hægt að sjá nein ummerki 

þess að það hafi afmarkað neitt svæði. Vestast út frá túngarði B kemur annað lítið garðlag 

um 40m langt sem virðist ekki afmarka neitt. Þó er alveg möguleiki á því að svo hafi verið 

en að hluti þess haf blásið og veðrast og sé ekki lengur greinanlegt. Túngarðurinn 010B er 

sumstaðar mjög blásinn og á köflum alveg við það að hverfa. Víðast hvar er hann gróinn 

lyngi og hefur samlagast umhverfi sínu og víða er hann líka klofinn af kindagötum. Þar 

sem hann er hvað skýrastur er hann um 60cm á hæð og um 2-2,5m á breidd.

Tóftirnar dreifast frekar jafnt yfir svæðið innan túngarðsins. Misjafnt gróðurfar á tóftunum 

bendir sterklega til þess að ekki séu allar tóftirnar jafn gamlar, má vera að sumar tóftirnar 

hafi verið byggðar upp seinna og þá skipt um hlutverk.    Tóft A er um 680m norðaustan 

við bæjarhól 001 og er hún frekar norðarlega innan túngarðsins og tæpa 60m norðvestan 

við tóft 010C og rúma 70m norðaustan við tóft 010I. Tóftin er í hæðóttu landi nærri 

Stórá og hallar land til austurs að ánni.  Tóftin er 20x20m að stærð og snýr í norður og 

suður.  Hún skiptist fimm hólf. Syðst er hólf I sem er 6x3m að innanmáli og snýr austur 

og vestur, er engin gafl á því til austurs. Op er á því vestarlega á suðurvegg og liggur 

það að hólfi II sem er 4x2m að innanmáli og snýr norður og suður, annað op er á hólfi II 

til norðurs að hólfi III sem er 2x3m að innanmáli og snýr það eins og hólf II. Hólf IV er 

norðan við hólf I og austan við hólf II, ekki var hægt að sjá neitt áberandi op á því hólfi. 

0 50 100

    metrar

A

B D

EC

A

C

D

HI

G

F

B

E

vegarslóði

J

Vegarslóði

K

B1

B2

Nýr uppdráttur af Bakkagerði NÞ-022:010

Norðan við það og austan við hólf III er hólf V sem er 7x3m að stærð, snýr það til norðurs 

og suðurs og er op á því sunnarlega á austurvegg. Hleðsluhæð veggja er um 40cm og 

þykkt þeirra 1-2m, upphleðsla virðist líka vera undir tóftinni og gæti hún verið um 60cm. 

Tóftin er öll grasi vaxin og ekki sést í neitt hleðslugrjót. Túngarður B liggur umhverfis 

tóftarsvæðið og afmarkar svæði sem er 300x300m að stærð, liggur hann um land sem 

hallar til austurs niður að Stórá og ná endar hans ekki saman heldur liggja þeir að bökkum 

árinnar.  Túngarðurinn er skýrastur norðvestan megin og þar er hann um 2m á breidd og 

allt að 60cm að hæð, syðst og austast er hann allt að 3m breiður en varla meira en 10cm 

á hæð og er hann þar svo til alveg útflattur. Er hann þar líka mikið troðinn og  klofinn af 

kindagötu. Að stærstum hluta er hann gróinn lyngi en að sunnan þar sem hann er næst 

Stóránni er hann grasi gróinn.

Tóft 010C er 50m suðsuðaustan við tóft 010A, 50m vestan við tóft 010H og um 100m frá 

bökkum Stórár.  Tóftin er í nokkuð djúpum hvammi og er ekkert útsýni frá henni. Hún 

er 13x13m að stærð og eru vegghleðslur um 80cm á hæð. Þessi tóft er sennilega yngri 

en aðrar tóftir á svæðinu og gæti verið stekkur, er vesturhluti tóftarinnar mun skýrari en 

austurhlutinn. Vesturhlutinn skiptist í 3 hólf, vestast er eitt langt og mjótt hólf sem er 9x1m 

að innanmáli, snýr það norður og suður og er op á því til norðurs. Samsíða því austan 

megin eru tvö hólf, það syðra er 1,5x1,5m að innanmáli og það nyrðra 5x2m að innanmáli 

og snýr það norður og suður. Óljóst vottar fyrir litlu hólfi norðan við þetta hólf og gæti 

það verið lítil viðbygging sem er 2x1,5m að innanmáli. Vegghleðslur þessa litla hólfs eru 

frekar veigalitlar, um 40cm á hæð og um 50cm á breidd. Austurhlutinn er aðeins eitt hólf 

sem er 8x6m að innanmáli og gæti hafa verið aðhald, ytrabyrði hólfsins að austanverðu 

er reyndar mjög ógreinilegt og hefur þar annað hvort verið notast við náttúruleg skilyrði 

eða að hafi komist í vegginn, í veggstæðinu er girðing. Greinilegur útgangur er á þessu 

hólfi til norðurs. Tóft 010D er 7m sunnan við tóft 010A og er eins og lágur rani liggi á 

milli þeirra. Tóftin er í hæðóttu landi sem hallar til austurs niður að Stórá. Tóftin er 7x6m 

að stærð, einföld og eru veggir varla meira en 20cm á hæð og um 1m á þykkt, ávalir og 

signir. Tóftin snýr í austnorðaustur og vestsuðvestur og er greinilegur útgangur syðst á 

austurveggnum.

Gryfja 010E er um 70m norðvestan við tóft 010A og rétt um 10m suðaustan við innanverðan 

túngarðinn.  Hún er í hæðóttu sendnu graslendi.

Gryfjan er 3x1,5m að stærð og snýr norður og suður, hún er rúma 2m að dýpt. Þéttur 

fjalldrapi er í norðanverðri gryfjunni en annars er nokkurt rof í gróðurhulunni. Hugsanlega 

gæti þetta hafa verið brunnur.

Tóft 010F er 150m suð-suðvestan við tóft 010A, 80-90m vest-suðvestan við tóft 010K. 

Hún er í lyngvöxnum og stórþýfðum móa sem er nokkuð hæðóttur. Tóftin er 19x14m að 

stærð og snýr norður og suður, hleðsluhæð veggja að innanverðu er um 1m en að utanverðu 

um 50cm. Tóftin er frekar áberandi en þó 

er sama gróðurhula á henni og umhverfi 

hennar. Hún er fjögur hólf sem mynda tvær 

hólfaraðir, syðst við gaflinn eru tvö lítil 

hólf, það vestara er 3x3m að innanmáli en 

það eystra er 3x2m að innanmáli. Norðan 

við eystra hólfið er hólf sem liggur eins og 

tóftin og er það 10x3m að innanmáli, er op á 

því vestast á norðurgaflinum. Samsíða þessu 

hólfi og norðan við vestara litla hólfið er hólf 

sem er 9x3m að innanmáli, op er á því til 

vesturs alveg nyrst á vesturveggnum.

Tóft 010G er um 130m suðaustan við 

tóft 010A og um 90m aust-norðaustan 

við tóft 010K. Hún er í landi sem hallar 

til norðausturs, öll gróin lyngi sem og 

umhverfið sem hún er í og ber lítið á henni. 

Þar að auki er hún staðsett í grunnri hvilt, 

umkringd lágum hólum til allra átta nema 

til norðausturs. Þétt austan við tóftina er 

vegarslóði eða bíltroðningur. Hún er 18x7m 

að stærð og snýr svo til í norður og suður. 

Tóftin er einföld og er ekki hægt að greina 

neitt op á henni. Vegghleðslur eru signar 

en þykkar um 30cm að hæð að innan en 

um 40cm á hæð að utanverðu. Gæti þetta 

hugsanlega bent til þess að tóftin sé lítið 

niðurgrafin. Þykkt veggja er um 2-3m. 

Tóft 010H er 90-100m suðaustan við tóft 

010A, um 20m norðvestan við tóft 010G og 

50m austan við tóft 010C. Tóftin er í landi 

sem hallar til norðausturs og er hún á kafi í 

fjalldrapa. Ber lítið á henni. Tóftin, sem er 

einföld, er 21x7m að stærð og snýr svo til í 

norður og suður. Vegghleðslur eru um 60cm á 

hæð og um 2m á þykkt. Veggirnir eru nokkuð 

signir og er norðurendinn greinilegri en sá 

vegarslóði

syðri. Op virðist hafa verið á tóftinni nyrst á austurvegg 

en einnig er hvilft í austurveggnum rétt sunnan við miðju 

hans sem gæti hafa verið eftir op.

Tóft 010I er um 70m suðvestan við tóft 010A og um 

50m norðaustan við tóft 010J. Hún er 25x19m að stærð 

og snýr norð-norðvestur og suð-suðaustur. Í tóftinni eru 

fimm hólf og verður hverju hólfi gefin rómversk tala til 

aðgreiningar og til að auðvelda umfjöllun. Hólf I er nyrst. 

Það er 4x3m að innanmáli og snýr norð-norðvestur og 

suð-suðaustur. Í suðvestur horni hólfsins er op sem liggur 

að hólfum II og III. Hólf II er suðvestan við hólf I og er 

það 2x1m að innanmáli og snýr vest-norðvestur og aust-

suðaustur. Hólf III er suðaustan við hólf I og er það 4x5m 

að innanmáli og snýr í norð-norðvestur og suð-suðaustur. 

Tvö op eru á hólfi III. Annað þeirra er nyrst og vestast í 

hólfi III og liggur að Hólfi II og I eins og áður hefur verið 

lýst. Hitt er fyrir miðjum suðurgafli á hólfi III og liggur 

að hólfi IV og V sem eru sunnan við hólf III. Hólf IV er 

suðaustan við hólf III og er það 3x2m að innanmáli. Það 

snýr norð-norðvestur og suð-

suðaustur. Op er á því í norðvesturhorninu að 

hólfum III og V. Hólf V er sunnan við hólf 

III og norðaustan við hólf IV. Það er 9x3m 

að innanmáli og snýr suðvestur og norðaustur. 

Tóftin er mikið sigin og öll á kafi í fjalldrapa 

og lyngi. Vegghleðslur er nokkuð voldugar 

eða um 3m á breidd og um 60cm á hæð. 

Ekkert op er sýnilegt á útvegg og ekki sjér í 

neinar grjóthleðslur. 

Tóft 010J er um 125m suðvestan við tóft 

010A og tæpa 60m norðvestan við tóft 010F. Hún er áföst garðlagi sem er um 25m 

langt. Þetta litla garðlag liggur að garðlagi B2 en tengist því ekki. Tóftin er um 11x9m 

að stærð að túngarðinum meðtöldum sem myndar norðurhlið tóftarinnar og snýr hún í 

vest-norðvestur og aust-suðaustur. Tóftin er einföld, um 6x3m að innanmáli og eru tvö 

op á henni. Eitt opið er vestast og nyrst alveg við garðlagið en hitt fyrir miðri suðurhlið. 

Hleðsluhæð veggja að innanverðu er um 60cm en um 30-40cm að utan. 

Tóft 010K er 120m suður af tóft 010A og 80-90m aust-norðaustur af tóft 010F, hún er 

einnig fast sunnan við syðsta hluta garðlags 

B2. Tóftin er 12x8m að stærð og snýr svo til 

norður og suður. Hún er einföld um 8x3m 

að innanmáli. Op er á henni til norðurs sem 

snýr að túngarði B2 og er lítil þúfa í opinu. 

Önnur þúfa er svo inn í tóftinni miðri. Tóftin 

er að öllum líkindum nokkuð niðurgrafin er 

innrabyrðið um 80cm á hæð en ytrabyrðið um 

40cm á hæð. Tóftin er algjörlega samgróin 

Tóft NÞ-022:010J, horft til aust-suðausturs

Tóft NÞ-022:010K, horft til suðvesturs

umhverfi sínu og er öll vaxin lyngi og fjalldrapa.

Hættumat: hætta, vegna ábúðar

Heimildir:JÁM XI, 291; Land og fólk, 323; Ö-Hóll, 4;

NÞ-022:037     tóft     geitakofi 
66°03.280N     16°38.386V

Tóft af geitakofa er 270-280m suð-suðvestan 

við bæjarhól 001 og um 100 suðaustan 

við geitakofa 038. Hún er einnig 50-60m 

suðvestan við þjóðveg 85.

Tóftin er óræktuðu mólendi sem einkennist 

af hólum og hæðum.

Tóftin er 14x8m að stærð og snýr vestur og 

austur. Hún hefur tvö hólf. Vestan megin í 

tóftinni er hólf sem er 4x2m að innmáli og 

snýr það vestur og austur eins og tóftin. Ekki 

er hægt að greina neitt op á þessu hólfi. Austan við það er hitt hólfið og er það 6x2m að 

stærð og snýr suður og norður. Op er á því til suðurs. Tóftin er hlaðin úr torfi og grjóti og 

eru vegghleðslur um 40-50cm á hæð og um 3m á breidd.

NÞ-022:038     tóft     geitakofi 
66°03.320N     16°38.467V

Tóft af geitakofa er um 250m suðvestan 

við bæjarhól 001 og um 100 norðvestan 

við geitakofa 037. Hún er einnig um 40m 

suðvestan við þjóðveg 85.

Tóftin er óræktuðu mólendi sem einkennist 

af hólum og hæðum.

Tóftin er 14x7m að stærð og snýr suðaustur 

og norðvestur. Tóftin sem sést á yfirborði er 

ekki gömul en hún hefur haft steyptan sökkul 

sem skiptist í tvö hólf sitt hvoru megin við 

steyptan garða sem nú er allur grasi gróinn. Annar og eldri geitakofi var á þessum sama 

stað sem ekki sér til núna.

NÞ-023 Meiðavellir

NÞ-023:027     bæjarstæði     býli/sel 
65°59.804N     16°34.017V

,,Ath. Adam [Jónsson] segir, að Maríugerði heiti eyðibýli á skógleysu, aust-norðaustur 

af Tanglhólum.  Þar eru garðar og tættur, sem nú er allt viðivaxið,” segir í örnefnaskrá. 

Nafnlaust býli sem kallað hefur verið Maríugerði er 3,4km suðvestur af bæ 001, um 1,9km 

suður af Skálholti 020 og um 400m vestsuðvestur af Ytri-Sámsstöðum 025. Þetta býli er 

ekki nefnt í Jarðabók Árna og Páls og virðist ekki vera nefnt í öðrum ritheimildum en 

örnefanskrá Meiðavalla og svo í Skýrslu Sigurðar Jónssonar um eyðibýli í Kelduhverfi. 

Það samanstendur af fjórum tóftum og tveimur túngörðum og afmarkar sá ytri og stærri 

svæði sem er 320x170m að stærð og liggur svæðið til norðurs og suðurs. Minjarnar eru 

aðgreindar í umfjöllunni með bókstöfum en gerði sem eru á milli túngarðanna og eru 

fjögur talsins eru aðgreind með rómverskum tölustöfum.

Tóftasvæðið er í þýfðum lyngmóa sem einkennist af hólum og hæðum. Allt er svæðið 

mjög kjarri vaxið og kemur sennilega til með að hverfa í nátturulegan skóg.

Tóft A er sunnarlega innan túngarðs og alveg í vegkantinum austan megin á Svínadalsvegi 

þar sem hann fer í gegnum túngarðinn.  Tóftin er í þýfðu mólendi og er öll vaxin eini og 

víði.

Hún er 20x14m að stærð, snýr suðvestur og norðaustur og er mjög greinileg en fellur vel 

inn í umhverfi sitt, enda er alveg sama gróðurþekja á henni móanum umhverfis. Tóftin 

skiptist í 5 hólf, norðaustast eru hólf A og B og snúa þau í norðvestur og suðaustur, hólf A 

er suðaustan megin og er 7x4m að innanmáli. Op er hólfi A vestast á norðvesturgaflinum 

að hólfi B norðvestan megin sem er 4x4m að innanmáli. Suðvestan við hólf A og B er hólf 

C, það er 12x4m að innanmáli og snýr suðvestur og norðaustur, op er á því til norðvesturs 

nyrst á norðvesturhliðinni. Opið á hólfi C liggur að hólfi D sem er eins og lítil forstofa 

3x2m að innanmáli og síðan er op á því til norðurs. Norðvestan við hólf C er hólf E og er 

það um 2x4m að innanmáli, það er nokkuð óreglulegt sem gæti stafað af hruni úr veggjum 

eða þaki en á því fannst ekkert op. Veggir eru frá 1-3m að þykkt og um 120cm á hæð 

og virðast yfirleitt vera þykkari veggir umhverfis hólf C og E en hólf A og B, ekki sjást 

neinar grjóthleðslur í veggjum.  Túngarðurinn (B) umhverfis Maríugerði afmarkar svæði 

sem er 320x170m að stærð og liggur Svínadalsvegur í gegnum túngarðinn og vestanvert 

túnið. Túngarðurinn liggur um þýft mólendi sem er þó tiltölulega flatt. Túngarðarnir á 

Maríugerði eru tveir, sá ytri afmarkar svæði sem er 320x170m en sá innri 150x130m og 

snýr einnig í norður og suður. Gerðin eru fjögur og frá því hvernig þau eru byggð má 

áætla að ysti túngarðurinn sé eldri en þau garðlög sem eru innan hans. Gerði II virðist 

hafa verið byggt fyrst. Það afmarkar svæði sem er 50x30m að stærð og snýr það vestur 

og austur. Ástæðan fyrir þessu mati er sú að garðlög þess tengjast ytri túngarðinum og 

garðlög gerða I og III eru byggð upp að garðlögum gerðis II. Gerði I er sunnan við gerði 

I og afmarkar svæði sem er 50x50m að stærð. Svínadalsvegur liggur í gegnum það að 

vestan en vestan vegar er garðlög mjög óljós. Hafa garðlögin jafnvel bara verið látin 

liggja að gjá sem er þar vestan við Svínadalsveg. Innri túngarðurinn sem afmarkar svæði 

sem er 120x150m að stærð virðist yngri en bygging gerðis II þar sem garðlag þess liggur 

að því en ekki lengra. Gerði III sem er norðan við gerði II er síðan bara myndað með því 

að byggja upp garðlag á milli ytri og innri túngarðsins. Gerði III afmarkar svæði sem er 

40x30m að stærð og snýr í norð-norðaustur og suð-suðvestur. Gerði IV er myndað á sama 

hátt og gerði III. Gerði IV er norðan við gerði III og afmarkar svæði sem er 50x40m að 

stærð og snýr norður og suður. Til viðbótar þessu þá verður ekki betur séð en að svæðinu 

sem innri túngarðurinn afmarkar sé skipt með garðlagi. Það er þó mjög óljóst, það liggur 

nokkuð norðan við mitt tún og stefnir í vest-norðvestur og aust-suðaustur.

Við fyrstu fornleifaskráningu á svæðinu fannst einungis ein tóft en við fornleifarannsókn 

í september 2008 voru prufuskurðir grafnir í gegnum nokkur garðlög og var talið að 3 

tóftir hefðu fundist til viðbótar: tóft C, D og E. Tóft C, er alveg við Svínadalsveg sem 

liggur í gegnum býlið, um 40-50m norðan við tóft A. Er hún nokkuð skemmd af veginum. 

Hún er 15x7m að stærð, snýr norður suður 

og skiptist í tvö hólf. Nyrðra hólfið er 9x4m 

að innanmáli og snýr norður suður en syðra 

hólfið er 4x3m að innanmáli og snýr vestur 

austur. Tvö op virtust vera á tóftinni, annað 

þeirra á nyrðra hólfinu til austurs nyrst á 

austurvegg en hitt á syðrahólfinu, vestast á 

suðurgafli. Þessi tóft var rannsökuð í tenglum 

við vegagerð 2009 af Fornleifastofnun 

Íslands. Önnur tóftin sem fannst, tóft D var 

álitin alveg syðst innan túngarðs og hafði 

umræddur vegur skemmt hana mjög mikið. Við nánari 

fornleifarannsókn sem unnin var 2009 kom í ljós að ekki 

var um tóft að ræða heldur forn og velhlaðinn túngarður. 

Þriðja tóftin sem fannst 2008 er tóft E og er hún um 30m 

austan við tóft D og lítur út fyrir að vera áföst garðlagi. Þessi 

tóft er mjög ógreinileg og ekki víst að um tóft sé að ræða. 

Sökum þess hve þúfur eru stórar á svæðinu og minjastaðir 

signir er nokkur vandi að greina þúfurnar frá manngerðum 

torfhleðslum. Við fornleifarannsóknina 2009 fundust tvær 

greinilegar tóftir sem hér fá auðkennis stafina F og G. F er 

um 110m norð-norðvestur af tóft A. Hún er 

um 11x8m að stærð og snýr suð-suðvestur og 

norð-norðaustur. Hún er sennilega að einhverju 

leiti niðurgrafin því veggir hennar eru mun 

skýrari að innanverðu. Hleðsluhæð veggja 

að innanverðu er um 1m en að utanverðu um 

50cm. Op hefur sennilega verið á tóftinni 

vestast á suðurgafli. Öll er tóftin vaxin lyngi 

og fjalldrapa en stór víðir vex í botni hennar. 

Ekki er hægt að segja að mikið beri á tóftinni 

og er það sökum þess hve samgróin hún er 

umhverfi sínu en þegar að henni er komið er 

það alveg augljóst að um tóft er að ræða. Hvergi sjást neinar grjóthleðslur í tóftinni. Tóft 

G er um 110m norð-norðaustur af tóft A og um 70 austan við tóft F. Hún er um 22x12m 

að stærð og snýr í suð-suðvestur og norð-norðaustur. Tóftin hefur tvö skýr hólf er nyrðra 

hlófið 10x3m að innanmáli en það syðra 5x3m að innanmáli. Bæði hólfin snúa eins og 

tóftin. Nyrðrahólfið gæti þó verið tvískipt því það er eins og lítið veggbrot sé fyrir því 

miðju áfast suðurlanghlið. Ekkert op er hægt að greina á tóftinni með öruggum hætti og 

ekki sjást neinar grjóthleðslur í veggjum.

Hættumat: stórhætta, vegna vegagerðar

Heimildir:Ö-Meiðavellir, 5;

NÞ-024 Ás

NÞ-024:027     Myllubjarg     hleðsla     mylla 
65°54.499N     16°31.554V

,,Á fyrstu síðu, 4. l. að neðan, er minnzt 

á Myllubjarg. Það hverfur nálega alveg 

sunnan við Lambahvamminn. Þar lá leið 

[028] þeirra, sem fóru frá Svínadal niður á 

Kallbjargið, á meðan byggð var báðum megin 

árinnar,” segir í athugasemdum og viðbótum 

við örnefnaskrá Svínadals. ,,Í hörkuveðri fór 

Bjarni [Jónsson d. 1898] nokkuð frá bæ að 

taka vatnskraft af kornmyllu, sem Friðrik [J. 

Erlendsson d. 1915] hafði smíðað og eftir 

skilið. Bjarni varð af með vettlinga sína við 

þetta verk og vöknaði auk þess allmikið, áður en hann fékk komið hömlu á myllulækinn,” 

segir í Árbók Þingeyinga. Lítil tóft af myllu er suðaustan vert við Myllubjarg við læk sem 

einnig tekur nafn af myllunni og nefnist Myllulækur. Myllutóftin er á bakka Myllulæksins 

um 650m beint austur af bæjarhólnum í Svínadal NÞ-025:001 og um 200m suður af rétt 

032.
Eins og áður sagði er tóftin alveg fremst á bakka Myllulæksins. Stendur tóftin á syðrib-
akka læksins en á nyrðri bakkanum er klöpp. Er það sjálft Myllubjargið. Tóftin er tóftin í 
nokkuð brattri brekku og er kröpp begja þar á læknum. Mikill gróandi er umhverfis tóftina 
og þó nokkuð af trjám.

Tóftin er lítil eða tæplega 1,5x1m að stærð. Hún snýr vestur austur en saman stendur í raun 

bara af suður langhlið og vestur gafli. Liggja vegghleðslurnar í boga frá læknum til suðurs 

og svo til austurs og afmarkar þannig hólf sem er um 1x0,5m að innanmáli. Lækurinn 

afmarkar tóftina norðan megin og svo er hún opin til austurs. Vegghleðslurnar eru hlaðnar 

úr grjóti og eru þær um 90cm á hæð um 50cm á breidd. Grjótið í vegghleðslunum er frekar 

smágert og má telja um 4-5 umför en það er mikið gróið grasi. Er tóftin frekar ógreinileg.

Hættumat: engin hætta

Heimildir:Ö-Svínadalur ath og viðb, 1; Árbók Þingeyinga 1971, 79

NÞ-024:029     Nauteyri     örnefni 
65°54.115N     16°29.452V

,,Nauteyri  var oft kölluð eyrin austan við Stallána. Þar stundum höfð naut og hlaðinn 

grjótgarður að sunnan,” segir í athugasemdum og viðbótum við  örnefnaskrá. Hlaðinn 

grjótgarður er 1,1km norðvestan við tóftir 040, 041, 042, 043 og 044 og suðaustan við 

Tóft af myllu NÞ-024:027, horft til suðurs

beitarhús 045. Garðurinn er ennfremur 

um 14,2km suður af bæjarhól 001 og um 

3,4km suðaustur af bæjarhól í Svínadal NÞ-

025:001.
Malareyri sem er nokkuð löng og liggur stal-
lur eftir henni endilangri að hluta, er hún 
sumstaðar nokkuð stórgrýtt.

Hleðslan heldur engum skepnum í dag og er 

reyndar ekki mjög greinileg. Hleðslan er um 

70m löng og snýr í suðvestur og norðaustur 

og liggur hún þvert á eyrina. Hún er bara 

eitt umfar og er á köflum mjög slitrótt. Telja 

má nokkrar líkur á því að grjót hafi verið 

fjarlægt úr hleðslunni en sumt mun þó hvorki hafa verið fært að hleðslunni eða frá henni. 

Garðurinn er samsettur af grjóti sem er mjög ólíkt að stærð og er hleðsluhæð hans allt frá 

20cm upp í 1m.

Hættumat: engin hætta

Heimildir:Ö-Svínadalur ath og viðb, 3

NÞ-024:038     Samræðuklöpp     örnefni     áfangastaður 
65°54.773N     16°32.705V

Samræðuklöpp er um 900m suðaustan við 

Syðrigarð 031 og um 550 norðnorðvestan 

við bæjarhól í Svínadal NÞ-025:001.

Kletturinn er í landi sem er mikið vaxið lyngi 

og kjarrgróðri og er landið frekar hæðótt og 

svipmikið.

Kletturinn er stór en ekkert sérlaga há, nær 

meðal manneskju upp í mitti, svona mátuleg 

hæð til að halla sér að þegar staldarað er við 

til að eiga smá spjall við einhvern.

NÞ-024:039     hleðsla     rétt 
65°54.641N     16°31.471V

Tæpa 50m norðan við rétt 032 er önnur rétt. Er þessi rétt um 460m sunnan við Kallbjarg 

026 og um 770m aust-norðaustan við bæjarhól í Svínadal NÞ-025:001.

Réttin er í hraunbolla í landi sem er nokkuð bert og klettótt. Landið er flatt og ber mjög 

lítið á réttinni fyrr en komið er að henni.

Réttin er í hraunbolla eða gróinni gjá sem er að innanmáli um 60m á lengd og 17m 

Hleðsla á Nauteyri NÞ-024:029, horft til norðaus-
turs

Samræðuklöpp NÞ-024:038, horft til suðausturs

á breidd. Hún snýr í suðaustur og norðvestur og 

er henni skipt í sex hólf með grjóthleðslum. Til 

að auðvelda alla umfjöllun um nánari lýsingu á 

hólfaskipan er hverju hólfi gefinn bókstafur frá a-f. 

Norðvestast í bollanum er nokkuð stórt rými, hólf a, 

er það um 15x10m að innanmáli og snýr suðvestur 

og norðaustur. Suðaustan við það er hólf b alveg upp 

við nyrðri klettavegginn. Það er 9x5m að innanmáli 

og snýr suðvestur og norðaustur. Op er á milli hólfs 

b og hólfs c sem liggur í beinu framhaldi af hólfi b til 

suðausturs einnig alveg upp við nyrðri klettavegginn. 

Hólf c er 12x4m að stærð og snýr eins og hólf b. 

Suðaustan við hólf a og suðvestan við hólf b er hólf 

d. Hólf d er 8x11m að innanmáli og snýr suðaustur og 

norðvestur. Op er á milli hólfs a og hólfs d upp við syðri klettavegginn. Hólf e er suðaustan 

við hólf d og suðvestan við hólf c. Það er 12x13m að innanmáli og snýr suðaustur og 

norðvestur. Suðaustast í hraunbollanum er svo hólf f, það er einnig suðaustan við hólf e 

og hólf c. Hólf f er 25m langt og þrengist mjög til suðausturs. Breiðast er það um 10m en 

bara um 2m þar sem það er þrengst. Tvö op eru á hólfi f, annað suðvestast að hólfi e en 

hitt norðaustast upp við klettavegginn að hólfi c. Vegghleðslurnar eru um 1m á breidd og 

um 80cm á hæð og að meðaltali má telja um 3-5 umför í hleðslunum.

Hættumat: engin hætta

NÞ-024:040     tóft     óþekkt 
65°53.232N     16°27.640V

Rétt austan við Hólmsá og innan við Fossagil eru fimm tóftir; 041, 042, 043 og 044 

Rétt NÞ-024:039, horft til suðurs

Uppdráttur af rétt NÞ-024:039

auk þeirrar sem hér um ræðir. Þær eru um 

15,2km sunnan við bæ í Ási 001 og um 

4,4km suðaustan við bæjarhól í Svínadal 

NÞ-

025:001. Tóft 040 er norðvestust og einungis 

5m frá bökkum Hólmsár.

Tóftin er í grasmiklum flötum hvammi sem 

er þó að verða nokkuð gróin trjám. Þétt 

vestan við tóftina er gögnustígur.

Tóftin er 15x5m að stærð og snýr suðvestur 

og norðaustur en auk þess er garðlag 

áfast henni norðvestan megin sem 

afmarkar svæði sem er 18x12m að 

innanmáli. Alls er tóftin og aðhaldið 

25x15m að stærð. Tóftin er tvískipt. 

Er stærra hólfið 8x2m að innanmáli 

og snýr í suðvestur og norðaustur. 

Op er á því á suðvesturgafli. Minna 

hólfið er svo norðaustan við stærra 

hólfið og er það 3x3m að innanmáli. 

Norðvesturveggurinn á minna 

hólfinu er frekar ógreinilegur. Hvergi 

sést í grjóthleðslur í veggjum sem er 

orðnir nokkuð signir. Hleðsluhæð 

veggja er um 60-70cm og breidd um 

1-2m. Göngustígur liggur í gegnum 

norðvestur hlið aðhaldsins og klífur 

það. Lítið eitt sunnar er svolítil 

svegja á stígnum og þar liggur hann 

þétt suðvestan við sjálfa tóftina.

Hættumat: hætta, vegna trjáræktar

NÞ-024:041     tóft     óþekkt 
65°53.212N     16°27.592V

Rétt austan við Hólmsá og innan við Fossagil eru fimm tóftir; 040, 042, 043 og 044 auk 

þeirrar sem hér um ræðir. Þær eru um 15,2km sunnan við bæ í Ási 001 og um 4,4km 

suðaustan við bæjarhól í Svínadal NÞ-

025:001. Tóft 041 er um 30m suðaustan við tóft 040 og um 7m norðvestan við tóft 042. 

Göngustígur

Tóft NÞ-024:040, horft til norðurs

Tóftin er um 15m austan við bakka Hólmsá.

Tóftin er í grasmiklum flötum hvammi sem 

er þó að verða nokkuð gróin trjám. Þétt 

vestan við tóftina er gögnustígur.

Tóftin er 13x11m að stærð og snýr norðvestur 

suðaustur. Hún hefur þrjú hólf eru tvö þeirra 

norðvestan megin í tóftinni en eitt suðaustan 

megin. Til að auðvelda umfjöllun um hólfin 

er hverju þeirra gefin bókstafur frá a-c. Hólf 

a er nyrst, það er langt og mjótt um 6x1m að 

innanmáli og snýr eins og tóftin í norðvestur 

suðaustur, op er á því til norðvesturs. Vestan við hólf a er hólf b. Það er 5x3m að innanmáli 

og snýr suðvestur norðaustur. Það er einnig sýnilegt op á því alveg við norðausturgaflinn 

og liggur það til suðausturs að hólfi c sem er syðst í tóftinni. Hólf c er 4x4m að innanmáli 

og eru tvö op á því. Annað opið liggur að hólfi b eins og áður hefur verið líst en hitt 

opið er nyrst á norðausturvegg. Tóftin er öll á kafi í grasi og kjarrgróðri og sér hvergi í 

grjóthleðslur. Hleðsluhæð veggja er um 70cm og breidd um 2m.

Hættumat: hætta, vegna trjáræktar

NÞ-024:042     tóft     óþekkt 
65°53.205N     16°27.577V

Rétt austan við Hólmsá og innan við Fossagil eru fimm tóftir; 040, 041, 043 og 044 auk 

þeirrar sem hér um ræðir. Þær eru um 15,2km sunnan við bæ í Ási 001 og um 4,4km 

suðaustan við bæjarhól í Svínadal NÞ-

025:001. Tóft 042 er um 7m suðaustan við tóft 041 og um 20m norðvestan við tóft 043.

Tóftin er í grasmiklum flötum hvammi sem er þó að verða nokkuð gróin trjám. Þétt vestan 

við tóftina er gögnustígur.

Tóftin er einföld, um 11x7m að stærð og snýr norðvestur og suðaustur. Tóftin er um 6x3m 

að innanmáli og er op á henni til suðvesturs 

nyrst á suðvesturvegg. Veggir eru nokkuð 

voldugir og stæðilegir, er hleðsluhæð þeirra 

um 1m og breidd um 2,5m. Ekki sjást neinar 

grjóthleðslur í veggjum sem eru vaxnir 

lynggróðri og grasi. Í botni tóftarinnar eru 

nokkuð stórar víðihríslur og fjalldrapi sem 

fyllir upp í rými tóftarinnar.

Hættumat: hætta, vegna trjáræktar

Tóft NÞ-024:041, horft til norðurs

Tóft NÞ-024:042, horft til norðurs

NÞ-024:043     tóft     óþekkt 
65°53.191N     16°27.551V

Rétt austan við Hólmsá og innan við Fossagil eru fimm tóftir; 040, 041, 042 og 044 auk 

þeirrar sem hér um ræðir. Þær eru um 15,2km sunnan við bæ í Ási 001 og um 4,4km 

suðaustan við bæjarhól í Svínadal NÞ-

025:001. Tóft 043 er um 20m suðaustan við 

tóft 042 og um 25m vestan við tóft 044.

Tóftin er í grasmiklum flötum hvammi sem 

er þó að verða nokkuð gróin trjám. Þétt 

vestan við tóftina er gögnustígur.

Tóftin er 13x7m að stærð og snýr norðvestur 

og suðaustur. Hún er tvískipt, er nyrðra 

hólfið 5x3m að innanmáli og snýr það eins 

og tóftin. Syðra hólfið er 5x2m að innanmáli 

og snýr suðaustur og norðvestur. Á syðra 

hólfinu er op til norðausturs en á nyrðra hólfinu sást ekkert op. Ekki var hægt að sjá neinar 

grjóthleðslur í veggjum en tóftin er öll á kafi í lynggróðri. Vegghleðslur eru um 0,8-1m á 

hæð og um 2m á breidd.
Hættumat: hætta, vegna trjáræktar

NÞ-024:044     tóft     óþekkt 
65°53.189N     16°27.518V

Rétt austan við Hólmsá og innan við Fossagil eru fimm tóftir; 040, 041, 042 og 043 auk 

þeirrar sem hér um ræðir. Þær eru um 15,2km sunnan við bæ í Ási 001 og um 4,4km 

suðaustan við bæjarhól í Svínadal NÞ-

025:001. Tóft 044 er um 25m austan við tóft 043.

Tóftin er í grasmiklum flötum hvammi sem er þó að verða nokkuð gróin trjám. Þétt vestan 

við tóftina er gögnustígur.

Tóftin er 8x5m að stærð og snýr norðvestur og suðaustur. Tóftin er nokkuð ógreinilegri en 

hinar fjórar og virðist við yfirborðsskoðun 

vera í tveimur hlutum. Syðri hluti tóftarinnar 

er einföld tóft sem er 5x5m að stærð en 

nyrðri hlutinn virðist eingöngu vera lítið 

veggbrot. Tóftin hefur eitt hólf eins og áður 

sagði sem er um 2,5x2,5m að innanmáli en 

ekkert sýnilegt op er á henni. Veggbrotið 

er jafnlangt norðvesturvegg tóftarinnar um 

5m. Um rúmur 1m er á milli tóftarinnar 
Tóft NÞ-024:044, horft til suð-suðvesturs

Tóft NÞ-024:043, horft til vesturs

og veggbrotsins. Mögulega gæti þetta hafa verið heystæði. Vegghleðslur virðast hærri 

að innan en utan sem gefur til kynna að tóftin sé niðurgrafin. Hleðsluhæð veggja að 

innanverðu er um 60cm en ekki mikið meira en 30-40cm að utan.

Hættumat: hætta, vegna trjáræktar

NÞ-024:045     Gloppuhellir     hellir     beitarhús 
65°54.176N     16°29.818V

,,Gloppuhellir, afar stór, og hafa verið hýstar í honum allt að 500 fjár,” segir í örnefnaskrá 

Svínadals. Hellir sem nefnist Gloppuhellir er 13,4km suður af bæjarhól 001, um 2,1km 

aust-suðaustur af bæjarhól í Svínadal NÞ025:001 og um 1,4km norðvestan við Nauteyri 

029. Í Gloppuhelli eru grjóthleðslur og eru

Frekar grýtt og hrjóstrugt landsvæði mjög nálægt Jökulsá á Fjöllum. Hellirinn liggur mun 

neðar en nærliggjandi landslag og er nokkuð brött brekka framan við hellinn. Brekkan 

einkennist af grófu og lausu flögumynduðu bergi sem gerir aðkomuna að hellinum frekar 

erfiða.

Hellisrýmið er um 30x20m að innanmáli 

og snýr suðvestur og norðaustur. Hellisopið 

snýr til austurs. Í hellinum eru grjóthleðslur 

sem skipta hellisrýminu í tvö hólf sem hér 

verða nefnd A og B. Nyrst og innst í hellinum 

er hólf A. Það er 13x10m að innanmáli og 

snýr norðaustur og suðvestur. Hólfið er vel 

afmarkað af hellisveggjum til norðvesturs og 

norðausturs en af grjóthleðslum til suðausturs 

og suðvesturs. Hólf B er suðvestan við hólf 

A og er það um 13x8m að stærð og snýr eins 

og hólf A. Hólf B er ekki eins greinilega afmarkað og hólf A. Það lítur helst út fyrir að 

hrunið hafi úr hellisloftinu því í hólfi B er mun meira af grjóti. Þetta gæti bent til þess að 

það hafi farið fyrr úr notkun og því ekki haldið við eins lengi og hólfi A. Lág 6m löng 

hleðsla er einnig í opi hellisins sem gæti hafa verið hlaðin þar sem aðhald til að stýra féinu 

inn í hellinn. Hleðsluhæð veggja er um 80-100cm og breidd um 30-50cm, fjöldi umfara 

fimm til níu. Lofthæð um 2-
2,5m.

Hættumat: engin hætta

Heimildir:ö-Svínadalur 3

NÞ-024:046     Lambahellir     hellir     fjárskýli 
65°54.962N     16°31.765V

,,Lambahvammshellir. Í daglegutali var hann ávallt nefndur Lambahellir,” segir í 

Gloppuhellir NÞ-024:045, horft til vesturs

örnefnaskrá Svínadals. Lambahellir er 980-

990m norðaustan við bæjarhól í Svínadal NÞ-

025:001, um 280m norðvestan við Kallbjarg 

026 og 12,2km sunnan við bæjarhól á Ási 

001.

Lambahellirinn er í bjargi sem umlykur 

Lambahvamm. Hellirinn er við rætur 

bjargsins en fyrir ofan skriður sem liggja 

niður frá bjarginu. Illfrært er að hellinum 

en þangað liggur einstigi sunnan megin við 

opið sem snýr til austurs.

Hellisrýmið er um 15x10m að innanmáli og snýr í norður og suður. Fremst við opið og 

fyrir því er hleðsla sem er um 12m löng. Op er á hleðslunni syðst. Hleðslan er um 80cm á 

hæð og um 1m á breidd. Henni er eiginlega hrúað upp og er mjög misjöfn stærð af grjóti 

í henni. Hellirinn er mjög opinn og lofthæð sennilega um 5-6m fremst en lækkar eftir því 

sem innar dregur.

Hættumat: engin hætta

Heimildir:Ö-Svínadalur ath og viðb, 1

NÞ-024:047     tóft     skotbyrgi 
65°55.457N     16°31.945V

Lítil tóft er 160-170m suðvestan við Karl og Kerlingu, um 11,3km sunnan við bæjarhól á 

Ási 001 og 940-

950m norðan við Lambahelli 046.

Tóftin er í brattri og grýttri brekku sem liggur 

niður að Jökulsá að fjöllum.

Tóft NÞ-024:047, horft til austurs

Uppdráttur af tóft NÞ-024:047

Tóftin er 5x5m að stærð. Hún er hlaðin úr torfi og grjóti og eru vegghleðslur um 1m á 

hæð og um 1,5m á breidd.Tóftin er að öllum líkindum að hluta til niðurgrafin og er ekkert 

greinilegt op á henni. Vírnet og timburleifar eru í tóftinni. Til eru sagnir um að þetta hafi 

verið notað sem biðskýli í tengslum við ferjustað 037 en það verður að teljast nokkuð 

ósennilegt. Helsta ástæða þess er staðsetningin. Tóftin er ofarlega í brattri brekku og er 

aðkoman að ofan erfið en síðan er leiðin frá tóftinni niður að á algjörlega ófær. Mun meiri 

líkur eru á því að um skotbyrgi sé að ræða.

Hættumat: engin hætta

NÞ-024:048     vegur     leið 
65°55.788N     16°32.624V

Reiðleið liggur meðfram Hljóðaklettum, meðfram Eyjunni og svo upp á hana um Vegarauf 

og framhjá Samræðukletti 038. Þettar er gömul reiðleið eða alfaraleið sem liggur frá 

Ási fram á Svínadal. ,,Alfaravegur yfir Garðssókn, eftir lengd hennar frá suðaustri til 

norðvesturs, liggur frá Svínadal að Ási, þaðan ofan sanda austan við byggðina til 

Kelduness,” segir í sýslu og sóknarlýsingum.

Mikilfenglegt og tilkomumikið landslag sem einkennist af svipmiklum klettum og 

trjágrjóðri.

Hnitið er tekið milli Hljóðakletta og Eyjunnar. Þar sjást um 6-7 götur nokkuð greinilega 

sem eru þó farnar að gróa í botninn.

Hættumat: engin hætta

